
«ሥራ ስንጀምር  ... ወደ ገጽ 6 ዞሯል

ጌትነት ምሕረቴ

አዲስ አበባ፡- ኮሚሽኑ ሥራ ሲጀምር አብረውን 
ለመሥራት ፈቃደኛ የሆኑ የፖለቲካ ፓርቲዎች ሦስት 
ቢሆኑም ባከናወናቸው ተከታታይ ሥራዎች በአሁኑ ጊዜ 
47 ያህል የፖለቲካ ፓርቲዎች አብረውን ለመሥራት 
ተስማምተዋል ሲሉ የኢትዮጵያ ሀገራዊ ምክክር ዋና 
ኮሚሽነር ፕሮፌሰር መስፍን አርዓያ ገለጹ፡፡

ዋና ኮሚሽነር ፕሮፌሰር መስፍን አርዓያ ለኢትዮጵያ 
ፕሬስ ድርጅት እንደገለጹት፤ ሥራ ስንጀምር ከእኛ ጋር 
አብሮ ለመሥራት ፈቃደኛ የሆኑት ፓርቲዎች ከሦስት 
ባለመብለጣቸው በወቅቱ አስደጋጭ ሁኔታ ነበር፤

ኮሚሽኑ ደረጃ በደረጃ ባከናወናቸው ሥራዎችና 
በፈጠረው ቅርርብ በአሁኑ ጊዜ በምርጫ ቦርድ ከተመዘገቡ 
53 የፖለቲካ ድርጅቶች ውስጥ 47ት ያህሉ ከእኛ ጋር 
አብሮ ለመሥራት የስምምነት ማዕቀፍ ተፈራርመው 
እየሠሩ ይገኛሉ ብለዋል፡፡

በተከታታይ ሥራዎቻችን የተነሳ አብዛኛዎቹ የፖለቲካ 
ፓርቲዎች አብረውን ለመሥራት ፈቃደኛ መሆናቸውን 

“አብረውን ለመሥራት ፈቃደኝነታቸውን ያሳዩ 
ፓርቲዎች  አሁን ላይ 47 ደርሰዋል

-	 ፕሮፌሰር መስፍን አርዓያ

የኢትዮጵያ ሀገራዊ ምክክር ዋና ኮሚሽነር

አማን ረሺድ 

አዲስ አበባ፡- በኦሮሚያ ክልል የሕዝቡን 
ደኅንነትና ተጠቃሚነት የሚያረጋግጡ 
ሥራዎች በልዩ ትኩረት እንደሚከናወኑ  
የኦሮሚያ ብልጽግና ፓርቲ ቅርንጫፍ ጽሕፈት 
ቤት የፖለቲካ ዘርፍ ኃላፊ ቢቂላ ሁሪሳ (ዶ/ር) 
ገለጹ፡፡

ቢቂላ ሁሪሳ (ዶ/ር) በኦሮሚያ ክልል 
የመጀመሪያ ሩብ ዓመት ዕቅድ አፈጻጸም ላይ 
የተከናወነውን የፓርቲና የመንግሥት ግምገማን 
አስመልክተው በሰጡት መግለጫ እንዳሉት፤ 
ለሦስት ቀናት በአዳማ ከተማ በተካሄደው 
ግምገማ በሩብ ዓመቱ በክልሉ የተለዩ ስኬቶች 
እንዲሁም አንዳንድ ውስንነቶች ታይተዋል፡፡

በክልሉ ከታዩ ስኬቶች መካከል ከክልል 

በኦሮሚያ 
የሕዝቡን ተጠቃሚነት 

የሚያረጋግጡ 
ሥራዎች በልዩ ትኩረት 

ይከናወናሉ

ፋንታነሽ ክንዴ

አዲስ አበባ፡- የነዳጅ ግብይትና ስርጭትን በተዘረጋው 
የአሠራር ሥርዓት መሠረት መከናወኑን ለመከታተልና 
ሕገወጥ ተግባራት ተፈጽመው ሲገኙም ሕጋዊና አስተዳደራዊ 
እርምጃዎችን ለመውሰድ የሚያስችል የነዳጅ ቁጥጥር ረቂቅ 
አዋጅ ዝግጅት መጠናቀቁን የኢትዮጵያ ነዳጅና 
ኢነርጂ ባለሥልጣን አስታወቀ፡፡

በባለሥልጣኑ የነዳጅ ውጤቶች ገበያ 
ጥናትና ምርምር ዳይሬክተር አቶ ለሜሳ ቱሉ 
ለኢትዮጵያ ፕሬስ ድርጅት እንደገለጹት፤ 
እስካሁን ድረስ ከነዳጅ ግብይት፣ ማጓጓዝና 
ተያያዥ ጉዳዮች ላይ ለሚያጋጥሙ ሕገወጥ 
ተግባራት እርምጃ ለመውሰድ የሚያስችል አንድ 
ወጥ ሕግ አልነበረም፡፡ 

አሁን ላይ የነዳጅ ግብይትና ስርጭት 
በተዘረጋው የአሠራር ሥርዓት መሠረት 
መከናወኑን ለመከታተልና ሕገወጥ ተግባራት 
ተፈጽመው ሲገኙም ሕጋዊና አስተዳደራዊ እርምጃዎችን 
መውሰድ የሚያስችል የነዳጅ ረቂቅ አዋጅ ዝግጅት ተጠናቋል 
ብለዋል፡፡ 

የነዳጅ ቁጥጥር 
ረቂቅ አዋጅ ዝግጅት ተጠናቀቀ

መዓዛ ማሞ

አዲስ አበባ፡- የክልሉን ሕዝብ ሰላምና ደኅንነት 
የማስጠበቅ ተግባርን ቅድሚያ በመስጠት እየሠራን ነው 
ሲሉ የደቡብ ኢትዮጵያ ክልል ርዕሰ መስተዳድር አቶ 
ጥላሁን ከበደ ተናገሩ፡፡

“የክልሉን ሕዝብ ሰላምና 
ደኅንነት የማስጠበቅ ተግባር ላይ 
ቅድሚያ ሰጥተን እየሠራን ነው”

     - አቶ ጥላሁን ከበደ  

የደቡብ ኢትዮጵያ ክልል ርዕሰ መስተዳድር

«የክልሉን ሕዝብ  ... ወደ ገጽ 6 ዞሯል «የነዳጅ ቁጥጥር  ... ወደ ገጽ 6 ዞሯል «በኦሮሚያ የሕዝቡን  ... ወደ ገጽ 6 ዞሯል

 ቢቂላ ሁሪሳ (ዶ/ር)

ዜና

ቃልኪዳን አሳዬ

አዲስ አበባ፦ ክልሉ ገበያውን ማረጋጋት የሚያስችል 
ውጤታማ የሌማት ትሩፋት ሥራ እየሠራ መሆኑን 
የቤኒሻንጉል ጉሙዝ ክልል ግብርና ቢሮ አስታወቀ፡፡ 

የቢሮው ምክትል ቢሮ ኃላፊ ብርሃኑ ኢትቻ (ዶ/ር) 
ለኢፕድ እንደገለጹት፤ በክልሉ እየተከናወነ በሚገኘው 
የሌማት ትሩፋት መርሐ ግብር በቂ አቅርቦት በመፍጠር 
ገበያን ማረጋጋት የሚያስችል ሥራ እየተከናወነ ይገኛል።

በሌማት ትሩፋት መርሐግብር በሩብ ዓመቱ አንድ 
ሚሊዮን 639 ሺህ 200 ሊትር ወተት፣ ሁለት ሚሊዮን 
154 ሺህ 360 እንቁላልና 15ሺህ 450 ኪሎ ግራም የዶሮ 
ሥጋ ለገበያ መቅረቡን ገልጸዋል፡፡

ባለፈው በጀት ዓመት ለኅብረተሰቡ የአቅም ግንባታ 
ሥልጠናዎችን በመስጠት ወደሥራው እንዲገቡ ማድረግ 
የተቻለ መሆኑን ጠቁመው፤ 20 የወተት፣ 120 የዶሮ እና 
28 የማር ምርት ማዘጋጃ መንደሮችን በመገንባት ወደ 
ሥራ መገባቱን አስታውቀዋል።

እንደ ዶክተር ብርሃኑ ገለጻ፤ በሩብ ዓመቱ ለተደራጁ 
ማኅበራት 14 ሺህ 390 የተሻሻሉ የዶሮ ዝርያዎችን 
ማቅረብ ተችሏል፡፡ 

የክልሉ መንግሥት ለሌማት ትሩፋት ትኩረት ሰጥቶ 
እየሠራ በመሆኑ በሰዓት 30 ኩንታል መኖ ማቀነባበር 
የሚችል ማሽን ተገዝቶ በቅርቡ ወደ ሥራ እንደሚገባ 
አስታውቀዋል።  

በሌማት ትሩፋት መርሐ ግብሮች ካለፈው ዓመት 

ጀምሮ ከ16 ሺህ በላይ አርሶ አደሮች፣ ሴቶችና ወጣቶች 
በማኅበር ተደራጅተው ተጠቃሚ በመሆን ላይ ይገኛሉ 
ብለዋል።

የቤኒሻንጉል ጉሙዝ ክልል ኅብረተሰብ ልማት 
ፕሮጀክት 54 ሚሊዮን ብር በመበጀት 30 የተሻሻሉ 
የወተት ላሞችን፣ አንድ ሺህ ዶሮዎች፣ 100 የንብ ቀፎ 
ከማቅረብ ባለፈ ሰፊ የዓሣ ማርቢያ የውሃ ገንዳ ግንባታ 
እያጠናቀቀ መሆኑን አመላክተው፤ በቅርቡ ከአንድ 
ሺህ 300 በላይ ዘመናዊ የንብ ቀፎዎች ለተጠቃሚዎች 
እንደሚሰራጩ ተናግረዋል፡፡

በቀጣይ ከሦስት ሺህ 800 በላይ ዘመናዊ የንብ 
ቀፎዎችን ለማቅረብ ታቅዶ እየተሠራ ነው ያሉት ምክትል 
ኃላፊው፤ በአራት ዓመታት ውስጥ 48 የወተት፣ 480 
የዶሮ፣ 54 የማር መንደሮችን ለማደራጀት ዕቅድ መያዙን 
አመላክተዋል።  

የሌማት ትሩፋት የሚውሉ ግብዓቶችን በማቅረብ 
ረገድ ሰፊ እጥረት መኖሩን ጠቁመው፤ የተሻሻሉ የእንስሳት 
ዝርያዎች ማግኘት ላይ ሰፊ ችግር መኖሩን ገልጸዋል”  

ችግሩን ለመቀነስ የሀገር ውስጥ እንስሳቶችን 
የአመጋገብ ሥርዓት በማሻሻልና በማዳቀል የተሻለ ውጤት 
ለማግኘት እየተሠራ መሆኑን አስታውቀዋል። 

አርሶ አደሩ የግብርና ባለሙያዎችን ምክር ተቀብሎ 
በቀላሉ ከፍተኛ ገቢ ሊፈጥር የሚችልባቸውን የሌማት 
ትሩፋት ሥራዎች ማጠናከር እንዳለበት መልዕክት 
አስተላልፈዋል።

ክልሉ ገበያን ማረጋጋት የሚያስችል ውጤታማ የሌማት ትሩፋት ሥራ እየሠራ ነው

ቃልኪዳን አሳዬ

አዲስ አበባ፡- በ2016 በጀት ዓመት ማዕድኑ 
ለሚወጣበት አካባቢ ከሚከፈል የሮያሊቲ ክፍያ 50 
ሚሊዮን ብር ገቢ ለማግኘት አቅዶ እየሠራ መሆኑን የአፋር 
ክልል ማዕድንና የሥራ ዕድል ልማት ቢሮ አስታወቀ፡፡

የቢሮው ምክትል ኃላፊ አቶ ኢብራሂም ዲሂሉ 
ለኢፕድ እንደገለጹት፤ ቢሮው ባለፈው ዓመት ከሮያሊቲ 
ክፍያ 41 ሚሊዮን ብር ገቢ ያገኘ ሲሆን፤ በተያዘው በጀት 
ዓመት 50 ሚሊዮን ብር ገቢ ለማግኘት አቅዷል።

በክልሉ ወርቅ፣ ጨው፣ ኮፐር፣ ማንጋኒዝና የተለያዩ 
ማዕድናት ለገበያ እየቀረቡ መሆኑን የገለጹት አቶ 
ኢብራሂም፤ በክልሉ የሚገኙ ሌሎች ማዕድናት ምን 
እንደሆኑ ለማረጋገጥ በተመረጡ ሦስት ወረዳዎች ላይ 
ጥናት በመከናወን ላይ መሆኑን አስታውቀዋል። 

ዜጎች በማኅበር ተደራጅተው በማዕድን ዘርፍ 
እንዲሠሩ ድጋፍ ይደረጋል ያሉት አቶ ኢብራሂም፤ 
በክልሉ በወርቅ ምርት ከአንድ ሺህ 200 በላይ አባላት 
ያሏቸው 13 ማኅበራት የተደራጁ ቢሆንም፤ በትክክል ወደ 
ሥራ ገብተው ለውጥ እያመጡ ያሉት አምስት ማኅበራት 
መሆናቸውን ጠቁመዋል።

ዘርፉን ለማጠናከር በ2015 በጀት ዓመት ለሁለት 
ማኅበራት የወርቅ መፈለጊያና ማቅለጫ ማሽኖችን 
በመሸለም የተሻለ እንዲያመርቱ ድጋፍ መደረጉን አቶ 
ኢብራሂም ገልጸዋል። 

የወርቅ ክምችቱን በመለየት አራት ማኅበራትን 
በማደራጀት በማዕድን ዘርፍ በተለይም በወርቅ ምርት 
ለ250 ዜጎች የሥራ ዕድል ለመፍጠር መታቀዱን 
አመላክተዋል።

ክልሉ ከዘርፉ ማግኘት ካለበት የገቢ መጠን አንጻር 
አነስተኛ ምንዛሪ እያስገኘ እንደሆነ ያነሱት ምክትል 
ኃላፊው፤ የጥቁር ገበያ መስፋፋትና ባሕላዊ የወርቅ 
አወጣጥ ልምድ ዋነኛ የዘርፉ ችግሮች መሆናቸውን 
አንስተዋል።

 ችግሩን ወርቅ አምራቾቹ ቀጥታ ወደ ብሔራዊ 
ባንክ ምርቱን እንዲያስገቡ የተለያዩ ድጋፎችን በመስጠት 
የማሳመን ሥራ እየተከናወነ መሆኑን አብራርተዋል፡፡

የጥቁር ገበያን ለመከላከል በየኬላዎች ላይ ጥብቅ 
ቁጥጥር በማድረግ ወርቅም ሆነ የትኛውም የማዕድን 
አይነት ፍቃድ በሌላቸው ሰዎች እንዳይንቀሳቀሱ ጥብቅ 
ክትትል እየተደረገ መሆኑን ገልጸዋል።

ቢሮው ከማዕድናት ሮያሊቲ ክፍያ 50 
ሚሊዮን ብር ገቢ ለማግኘት አቅዷል

መሠረተ ልማት ባለመሟላቱ የሚመረተው ወርቅ 
በሕገወጥ መንገድ ለገበያ እንዲውል እየተደረገ እንደነበር 
አስታውሰው፤ ችግሩን ለመከላከል በስፋት ምርቱ 
በሚገኝበት አካባቢ ከዚህ ቀደም ባንክ ቤት እንዲቋቋም 
ቢደረግም ባንኩ በሕግ ማስከበር ወቅት ተዘግቶ ቆይቷል፤  
አሁን ላይ ባንኩን ለማስከፈት ጥረት እየተደረገ ነው 
ብለዋል።

በጊዜያዊነትም የወርቅ ምርቱ በሕገወጥ መንገድ 
ወደውጭ እንዳይወጣ አምራቾች በቀጥታ ወደብሔራዊ 
ባንክ ገቢ የሚያደርጉበት ሁኔታዎችን በማመቻቸት ድጋፍ 
እየተደረገ መሆኑን ጠቁመዋል።

አምራቾች በሕጋዊ መንገድ ታክስ ከፍለው 
የሚያቀርቡት የማዕድን ምርት ሲጨምር ክልሉ 
ከሮያሊቲ ክፍያ የሚያገኘው ገቢ ይጨምራል ያሉት 
አቶ ኢብራሂም፤ ይህም ለኅብረተሰቡ የተለያዩ መሠረተ 
ልማቶችን ለማሟላት የሚደረገውን ጥረት እንደሚያግዝ 
አስረድተዋል። 

በተጨማሪ ክልሉ የኢትዮጵያን የጨው ገበያ 85 
በመቶ የሚሸፍን ምርት እንደሚገኝ የገለጹት ምክትል 
ኃላፊው፤ የጨው ምርቱን ለገበያ በሰፊው ለማቅረብ 
ጠንካራ የገበያ ትስስር እንደሚያስፈልግ ገልጸዋል፡፡

ክልሉ በማዕድን ሀብት የበለጸገ መሆኑ ብቻ 
ውጤታማ የሚያደርግ ባለመሆኑ በየዘርፉ ባለሀብቱም 
ሆነ ወጣቱ በማኅበር ተደራጅቶ ቢሠራ ቢሮውም 
አስፈላጊውን ድጋፍ እንደሚያደርግ አቶ ኢብራሂም 
አመላክተዋል። 

የማዕድናት ሮያሊቲ ክፍያ የማዕድን ሃብት ባለቤት 
ለሆነው አካባቢና ሕዝብ የማዕድን ማምረቻ ቦታው 
ላይ ከሚመረተው የማዕድናት ምርት በየጊዜው በመቶኛ 
እየተሰላ የሚከፈል ክፍያ ነው። 

አማን ረሺድ

አዲስ አበባ፡- የኢትዮጵያ ተቋማትን አቅም ለማሳደግ 
የሚያደርገውን ድጋፍ አጠናክሮ እንደሚቀጥል የኮሪያ 
ዓለም አቀፍ ትብብር ኤጀንሲ (ኮይካ) አስታወቀ፡፡ 

የተቋማት ግንባታን ለማጠናከር የሚረዳ የልምድ 
ልውውጥ መድረክ ሰሞኑን ሲካሄድ በኢትዮጵያ የኮይካ 
ዳይሬክተር ቾ ሀን ዲኦግ እንደገለጹት፤ ኮይካ መንግሥት 
ለተቋማት ግንባታ የሰጠውን ትኩረት በመደገፍ የተለያዩ 
መርሐ ግብሮችን በመቅረፅ እየሠራ ይገኛል።

ኤጀንሲው ባለፉት ዓመታት የተለያዩ የአቅም ግንባታ 
ሥራዎችን ማከናወኑን የጠቆሙት ዳይሬክተሩ፤ በተለይ 
የኮሪያን የልማት ተሞክሮዎች እንዲሁም አዳዲስ ሃሳቦችና 
ፈጠራዎችን ለአምራች ኢንዱስትሪዎች በስፋት እያጋራ 
ነው ብለዋል፡፡

ኮይካ በከተማ ልማት፣ በአየር ንብረት ለውጥ፣ 
በግብርናና በመልካም አስተዳደር ላይ የሚታዩ ክፍተቶችን 
ለማስተካከል የሚረዱ የተለያዩ ሥልጠናዎችን በመስጠት 
ተቋማት ጠንካራ እንዲሆኑ እየሠራ መሆኑን ጠቁመዋል። 

በኢትዮጵያ በ140 ሚሊዮን ዶላር የሚንቀሳቀሱ 20 
ፕሮጀክቶች ላይ እየሠራ መሆኑን አስታውቀው፤ ኮይካ 
የኢትዮጵያን ተቋማት ለማጠናከር የሚያደርገውን ጥረት  
እንደሚቀጥል አመላክተዋል። 

ኮይካ የግብርና ዘርፉ እንዲዘምን ከኮሪያ በመጡ 
ባለሙያዎች ለአርሶና አርብቶ አደሩ ማኅበረሰብ የክህሎት 
ሥልጠና ከመስጠት ባለፈ ሆስፒታሎችን በመገንባት፣ 
የትምህርት ግብዓቶች ድጋፍ እንዲሁም የአቅም ግንባታ 
ሥራዎችን ሲያከናውን ቆይቷል ብለዋል። 

በቴክኒክና ሙያ ተቋማት ከክልሎች ጋር እየሠራ 
መሆኑን ጠቁመው፤ በኢትዮጵያና በደቡብ ኮሪያ መካከል 
ያለው ትስስር እንዲጠናከር የሚረዳ ሥራ እያከናወነ 
መሆኑን ገልጸዋል።

ኮይካ ለተለያዩ የኢትዮጵያ ተቋማት ቁሳቁስ ድጋፍ 
በማድረግ፣ የሠራተኞች የሥራ ተነሳሽነትና የመፈጸም 
አቅም በማጎልበት እንዲሁም የእውቀት ሽግግርን 
በመፍጠር ረገድ ሰፊ ሥራ እያከናወነ መሆኑን ተናግረዋል።  

ኮይካ 
የኢትዮጵያ ተቋማትን አቅም ለማሳደግ  

የሚያደርገውን ድጋፍ አጠናክሮ 
እንደሚቀጥል አስታወቀ

ከዚህ ባለፈ ኮይካ በርካታ ኢትዮጵያውያን ወደ 
ኮሪያ በመላክ ሥልጠናዎች እየሰጠ መሆኑን የጠቆሙት 
ዳይሬክተሩ፤ ሥልጠናዎቹ የኮሪያን የልማት ተሞክሮዎች 
ለመቅሰም የሚያስችል ነው ብለዋል፡፡

እ.አ.አ. በ1995 በኢትዮጵያ ሥራውን የጀመረው 
ኮይካ በአገሪቷ የኢኮኖሚና ማኅበራዊ ልማት ላይ ትኩረት 
አድርጎ እየሠራ መሆኑን ጠቁመዋል።

ኮይካ የበጎ ፈቃድ አገልግሎት ከሚሰጥባቸው 
የተለያዩ የመንግሥት ተቋማት ተወካዮች ጋር ተወያይቶ 
ድጋፉን አጠናክሮ እንደሚቀጥል አስታውቋል። 

ቾ ሀን ዲኦግ

አዲሱ ገረመው

አዲስ አበባ፡- በሜዲካል ሲቲ ስካን አማካኝነት 
በቅሪተ አካላት ላይ የሚደረግ ጥናትና ምርመራ 
በኢትዮጵያ ውስጥ መጀመሩ ተገለጸ።  በዘርፉ ሀገራዊ 
አቅም መፈጠሩ ከአላስፈላጊ ወጪ የሚታደግ መሆኑም 
ተጠቅሷል። 

በኢትዮጵያ ብሔራዊ ሙዚየም የቅድመ ታሪክና 
የሰው ልጅ አመጣጥ ተመራማሪ ዶክተር ብርሃነ አስፋው 
ለኢትዮጵያ ፕሬስ ድርጅት እንዳስታወቁት፤ ውስጣዊውን 
የቅሪተ አካል ቅርጽና ተያያዥ ጉዳዮችን ለማወቅ በሲቲ 
ስካን ማሽን የታገዘ ጥናትን ምርምር ለበርካታ ዓመታት 
በከፍተኛ ውጪ በውጭ ሀገር ይደረግ ነበር። አሁን ላይ 
በተፈጠረ ሀገራዊ አቅም ጥናትና ምርምሩ በሀገር ውስጥ 
ተጀምሯል። ይህም ቀድሞ ለዘርፉ ይወጣ የነበረውን 
ከፍተኛ ወጪ የሚቀንስና ቅሪተ አካላትን በማጓጓዝ 
ሂደት ይፈጠር የነበረውን ስጋት የሚቀንስ ሆኗል።

እንደ ተመራማሪው ገለጻ፤ የሰው ዘር ቅሪት 
ሲገኝ መጀመሪያ የሚታየው የላይኛው ቅርጹ ሲሆን፤ 
በዚህም አሁን ካለው የሰው ዘርና ሌሎች ፍጥረቶች ጋር 
የማወዳደር ሥራ ይከናወናል።  ቅሪተ አካሉ ውጫዊ 
ቅርጹ ብቻ አይጠናም። ከዝርያ ማንነትና አይነት ባሻገር 
ውስጣዊ የአጥንቱ አሠራር ተጨማሪ ጥናት የሚፈልግ 
ነው። ይህም ቀደም ሲል በጨረር ማሽን ይታይ ነበር። 
ሆኖም የጨረር ማሽን የሚፈለገውን ያህል አያሳይም። 
ከዛ ዘግይቶ የመጣው ቴክኖሎጂ ሲቲ ስካን ሲሆን፤  ይህ 
ማሽን አጥንትን ዘልቆ ሊገባ የሚችልና ውስጣዊውን 
የቅሪተ አካል ክፍል ሊያሳይ የሚችል ነው።

ከአሁን ቀደም የቅሪተ አካላትን ውስጣዊ ቅርጽና 
ይዘታቸውን ለመመልከትና ለማጥናት ወደ ውጭ ይላኩ 
እንደነበር ያነሱት ተመራማሪው፤ ቅሪተ አካሉ ወደ ውጭ 

በኢትዮጵያ በሜዲካል ሲቲ ስካን የሚደረግ የቅሪተ አካላት ጥናትና ምርምር ተጀመረ

ሀገር ሲላክ ከፍተኛ ወጪ እንደሚጠይቅና የቅሪተ አካሉ 
ደህንነት ላይ ስጋቶች ይፈጠሩ እንደነበር ጠቅሰዋል። 
ችግሩን ለመቅረፍ በሀገር ውስጥ አቅም ለመጠቀም 
ብዙ ጊዜ ተሞክሮ እንደነበርም ገልጸዋል። ሆኖም 
ተፈላጊውን ጥራት ያሟላ ማሽንና ይህንን በቁርጠኝነት 
የሚያስኬደው የሠለጠነ ባለሙያ በመጥፋቱ  ለረጅም 
ጊዜ ሳይሳካ  መቆየቱን ተናግረዋል። 

የቅሪተ አካላትን ውስጣዊ ክፍል ለማጥናት በሀገር 
ቤት ውስጥ በተደረገ ተደጋጋሚ ሙከራ በቅርቡ 
በውዳሴ ዲያግኖስቲክ ማዕከል መሳካቱን አንስተዋል። 

በማዕከሉ በሲቲ ስካን አማካኝነት የተጀመረው የቅሪተ 
አካል ጥናትና ምርምር  ውጭ ከሚሠራው በጥራት የላቀ 
መሆኑንም ነው የገለጹት።

ብዙ ቅሪተ አካላት እንደመኖራቸው ሁሉንም ወደ 
ውጭ ማጓጓዝ አስቸጋሪ መሆኑን ጠቅሰው፤ አሁን በሀገር 
ውስጥ መጀመሩ የምርምር ሥራውን በሰፊው ለማስኬድ 
ያግዛል፤ ፈጣን የጥናት ውጤት ለማስገኘትም ይረዳል 
ብለዋል። አቅሙ በሀገር ውስጥ መጀመሩ ለዘርፉ 
የሚወጣው ወጪ ይቀንሳል፤ ቅሪተ አካላትን በማጓጓዝ 
ሂደት ሊደርስ የሚችለውን ችግር ይቀርፋል ብለዋል።  

የውዳሴ ዲያግኖስቲክ ባለቤትና ማኔጂንግ 
ዳይሬክተር የሆኑት አቶ ዳዊት ኃይሉ በበኩላቸው፤ 
በሲቲ ስካን  የሚደረግ የቅሪተ አካላት ጥናትና ምርምር 
እንዲጀመር ማዕከሉ ሙሉ አቅሙን ተጠቅሞና ባለሙያ 
መድቦ ሲሠራ መቆየቱን ገልጸዋል። ይህ በሀገር አቀፍ 
ደረጃ ከሚሰጠው ፋይዳ ባሻገር ሌሎች ሀገራትም መሰል 
ጥናቶችን ለማድረግ ወደ ኢትዮጵያ እንዲመጡ ያስችላል 
ነው ያሉት።  ይህም ለሀገሪቷ በተለያዩ ዘርፎች ተጨማሪ 
አቅም ሊሆን እንደሚችል አመላክተዋል። 

ሙከራው የሠለጠኑ ሀገራት በዘርፉ ከሚሠሩት 
በላይ ውጤት ያመጣ መሆኑን የገለጹት አቶ ዳዊት፤ 
ከኢትዮጵያ ውጭ የሚደረጉትን ሕክምናዎች ጭምር 
በሀገር ውስጥ ለማስጀመር ተነሳሽነትን እንደፈጠረም 
ተናግረዋል። ለቅሪተ አካል ተመራማሪዎች ተጨማሪ 
ዕድል የሰጠ መሆኑንም ጠቁመዋል።

በዘርፉ ከፍተኛ ባለሙያ የሆኑት አቶ አንተነህ 
አባተ፤ በኮቪድ ወቅት ዓለም አቀፍ የጉዞ ክልከላዎች 
መኖራቸውና ቅሪተ አካሉንም ለማጓጓዝ አስቸጋሪ ሁኔታ 
ተፈጥሮ እንደነበር ጠቅሰው፤ ሁኔታዎችን ወደ ጥሩ 
አጋጣሚ በማምጣት ሥራውን ለመሥራት ተነሳሽነት 
መፈጠሩን ገልጸዋል። 

የሲቲ ስካን ማሽኑን ለሥራው ምቹ ለማድረግ 
በተከናወኑ ጥልቀት ባላቸው ሥራዎች ማሳካት ተችሏል 
ሲሉ ገልጸዋል። ይህ ለሀገር ገጽታም ሆነ ዘርፉን ከማሳደግ 
አንጻር ትልቅ ፋይዳ እንዳለው በመጠቆም፤ በመንግሥት 
በኩል ተከታታይነት ያለው ድጋፍ እንደሚያስፈልገው 
ተናግረዋል።

ኢትዮጵያ ከአሁን ቀደም  ቅሪተ አካላትን በሲቲ 
ስካን ለማጥናት ወደ እስያ፣ አውሮፓና አሜሪካ ትልክ 
እንደነበር መረጃዎች ያሳያሉ።

ዳግማዊት ግርማ

አዲስ አበባ፡- በ2016 በጀት ዓመት የመጀመሪያ 
ሩብ ዓመት ብቻ ኢትዮጵያ ላይ 2ሺህ 556 
ያህል የሳይበር ጥቃት ሙከራዎች መደረጋቸውን 
የኢንፎርሜሽን መረብ ደኅንነት አስተዳደር አስታወቀ፡፡ 
ከተደረጉ የሳይበር ጥቃቶች 97 ነጥብ  73 በመቶ ያህሉ 
መመከቱ ተጠቁሟል፡፡

4ኛው ሀገር አቀፍ የሳይበር ደኅንነት ወር “አይበገሬ 
የሳይበር አቅም ለሀገር ሉዓላዊነት” በሚል መሪ ሀሳብ 
በተለያዩ መርሐ ግብሮች በመከናወን ላይ ይገኛል፡፡ 
የዚሁ መርሐ ግብር አካል የሆነው ትናንት በኢትዮጵያ 
የመጀመሪያው የሆነው ብሔራዊ የሳይበር ደህንነት 
ንቃተ ሕሊና የጥናት ውጤት ይፋ ተደርጓል።

በመርሐ ግብሩ የኢንፎርሜሽን መረብ ደህንነት 
አስተዳደር ዋና ዳይሬክተር ሰለሞን ሶካ እንዳሉት፣ 
ከቴክኖሎጂ አጠቃቀም ጋር በተያያዘ የሳይበር ጥቃት 
ከጊዜ ወደ ጊዜ እየጨመረ መጥቷል። በተያዘው በጀት 
ዓመት የመጀመሪያ ሩብ ዓመት 2 ሺህ 556 የሳይበር 
ጥቃት ሙከራ መደረጉን ገልጸው፤ ይህም ከአምናው 
ተመሳሳይ ወቅት ጋር ሲነፃፀር ከፍተኛ ነው ።

በሩብ ዓመቱ ከተሰነዘሩ የሳይበር ጥቃቶች አይነቶች 
መካከል የድረ ገጽ ጥቃት 764 በማስተናገድ ቀዳሚው 
ሲሆን ባለፈው ዓመት ተመሳሳይ ወቅት በድረ ገጽ 
ጥቃት የተሞከረው 258 እንደነበር ጠቁመዋል።

በ2015 በጀት ዓመት የመጀመሪያ ሩብ ዓመት 
ሰርጎ የመግባት ሙከራ የደረሰው የሳይበር ጥቃት 138 
እንደነበር አስታውሰው፣ የዘንድሮው ጥቃት ወደ 669 
ከፍ ማለቱን ገልጸዋል።

በሦስተኛ ደረጃ ከፍተኛ የሳይበር ጥቃት 

የተሰነዘረው የመሠረተ ልማት ማቋረጥ 590 ሙከራዎች 
መደረጋቸውን ተናግረዋል፡፡

በሩብ ዓመቱ ከተሰነዘሩ የሳይበር ጥቃቶች ውስጥ 
97 ነጥብ 73 በመቶ ያህሉን መመከት ስለመቻሉ 
ያመላከቱት ዋና ዳይሬክተሩ፤ በዚህም ውጤታማ ሥራ 
መሠራቱን አመልክተዋል፡፡

በዓለም ላይ ከ80 እስከ 90 በመቶ የሳይበር 
ጥቃት የሚደርሰው በንቃተ ሕሊና ክፍተት መሆኑን 
አቶ ሰለሞን ሶካ አመልክተው፤ በዓለም አቀፍ ደረጃ 
ከ80 እስከ 90 በመቶ የሳይበር ጥቃት የሚደርሰው 
በተጠቃሚዎች የንቃተ ሕሊና ክፍተት መሆኑን 
ገልጸዋል፡፡

የዜጎችን የሳይበር ደኅንነት ንቃተ ሕሊና ደረጃ 
ለማሻሻል በሚያደርገው ሁሉን አቀፍ እንቅስቃሴ 
የመገናኛ ብዙኃን ሚና ወሳኝ መሆኑን የገለጹት አቶ 
ሰለሞን፤ የሳይበር ደኅንነት ንቃተ ሕሊና ግንባታ 
ሥራ ካለ መገናኛ ብዙኃን ተሳትፎ የትም አይደርስም 
ብለዋል፡፡

እንደ ሀገር የሳይበር ጥቃት የመከላከል ሥራና 
ዝግጁነት ከሳይበር ጥቃት ባሕሪያትና ፍጥነት ጋር 
እኩል መራመድ ብቻ ሳይሆን መቅደም ይኖርበታል 
ያሉት አቶ ሰለሞን፤ ለዚህም በዋናነት የተቋማትንና 
የዜጎችን የሳይበር ደህንነት ግንዛቤና ንቃተ ሕሊና 
በቀጣይነት መገንባት አስፈላጊ መሆኑን ገልጸዋል ፡፡

የኢንፎርሜሽን መረብ ደህንነት አስተዳደር መገናኛ 
ብዙኃን የዜጎችን የሳይበር ደህንነት ንቃተ ሕሊና 
ለመገንባት የሚያደርጉትን ጥረት እንደሚደግፍና 
አስፈላጊውን የሚዲያ ማበረታቻ እንደሚያደርግ አቶ 
ሰለሞን ሶካ ተናግረዋል፡፡

በሩብ ዓመቱ 
ኢትዮጵያ ላይ 2ሺህ 556 ያህል የሳይበር 

ጥቃት ሙከራዎች ተደርገዋል
. በሩብ ዓመቱ ከተደረጉ የሳይበር ጥቃቶች 97 ነጥብ  73 በመቶ
 ያህሉ ተመክቷል

ሳሙኤል ወንደሰን

አዲስ አበባ፦ የአየርላንድ መንግሥት በኢትዮጵያ 
ላሉ ቁልፍ ፕሮግራሞች የሚያደርገውን ድጋፍ እንደገና 
መጀመሩን አስታወቀ። በትናንትው እለት የአየርላንድ 
መንግሥት ከስምንት ሚሊዮን ዩሮ በላይ ለኢትዮጵያ 
ድጋፍ ለማድረግ ከገንዘብ ሚኒስቴር ጋር ተፈራርሟል።

የገንዘብ ሚኒስትር አቶ አሕመድ ሽዴ በወቅቱ 
እንደተናገሩት፤ ከአየርላንድ መንግሥት ጋር ሦስት 
ስምምነቶች ተፈርመዋል። ስምምነቱ ለሴፍቲ ኔት 
ፕሮግራም፣ ለጤና ዘላቂ ልማት ግቦች እና ለሀገር በቀል 
ኢኮኖሚ ማሻሻያ ፕሮግራም ከስምንት ሚሊዮን ዩሮ 
በላይ ድጋፍ ለማድረግ የሚያስችል ነው። 

ድጋፉ በኢትዮጵያ ውስጥ በሚሊዮን የሚቆጠሩ 
ግለሰቦችን ተጠቃሚ ለማድረግ እና በግጭት የተጎዱ 
አካባቢዎችን መልሶ ለማቋቋም የሚያስችል መሆኑን 
የገለጹት ሚኒስትሩ፤ የአየርላንድ መንግሥት ባለፉት 20 
ዓመታት ለኢትዮጵያ ከ200 ሚሊዮን ዩሮ በላይ ድጋፍ 
ማድረጉን ተናግረዋል። 

ድጋፉ በኢትዮጵያ እና አየርላንድ መካከል 
የተጀመረውን ትብብር ለማጠናከር ጉልህ ሚና 
እንደሚኖረውም ገልጸዋል። 

የአየርላንድ ዓለም አቀፍ ልማትና የዲያስፖራ 
ሚኒስትር ዴኤታ ሚስተር ሴን ፍሌሚንግ በበኩላቸው፤ 
የአየርላንድ መንግሥት የኢትዮጵያ ስትራቴጂካዊ መርሐ 
ግብሮች በመላ ሀገሪቱ በተለይም ለሴቶች እና ለሕጻናት 
ለማዳረስ በዚህ ዓመት ከስምንት ሚሊዮን ዩሮ በላይ 
ድጋፍ ያደርጋል። 

ስምምነቱ በማኅበራዊ ጥበቃ፣ በአስተዳደር፣ 
በሀገራዊ ውይይት፣ በእናቶችና ሕጻናት ጤና፣ በሥነ-
ምግብ፣ በግብርና እና በሰብዓዊ ዕርዳታ ላይ ያተኮረ ነው 
ያሉት ሚስተር ሴን፤ የአየርላንድ መንግሥት ለሴፍቲ ኔት 
መርሐ ግብር፣ በጤና ላይ ያተኮረ የዘላቂ ልማት ግቦች 
አፈጻጸም እና ለኢትዮጵያ ኢኮኖሚ ማሻሻያ ፕሮግራም 
የሚያደርገውን ድጋፍ አጠናክሮ እንደሚቀጥል ገልጸዋል። 

በኢትዮጵያ እና በአየርላንድ መካከል ያለው 
የንግድ ልውውጥ ትልቅ አቅም የሚፈጥር ሲሆን 
በርካታ የአየርላንድ ኩባንያዎች በኢትዮጵያ በተለይም 
በአቪዬሽንና በግብርና ዘርፍ መዋዕለ ንዋያቸውን 
በማፍሰስ ላይ ይገኛሉ ብለዋል። 

በፊርማ ሥነ ሥርዓቱ የገንዘብ ሚኒስትር አሕመድ 
ሽዴ፣ የአየርላንድ ዓለም አቀፍ ልማትና የዲያስፖራ 
ሚኒስትር ዴኤታ ሚስተር ሴን ፍሌሚንግ፣ የገንዘብ 
ሚኒስቴር ሚኒስትር ዴኤታ ሰመሪታ ሰዋሰው ተገኝተዋል።

የአየርላንድ መንግሥት በኢትዮጵያ ላሉ ፕሮግራሞች 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የባዮቴክ አስፈላጊነት የቀሰቀሳቸው 
የፕሮፌሰሩ ጥያቄዎች

ግርማ መንግሥቴ

ድሮም ቢሆን፣ እድሜ ለሥነቃል ሀብታችን ይሁንና፣ 
“ነገርን ነገር ያነሳዋል” ነው የሚባለው። ለፕሮፌሰሩ 
ጥያቄዎች መነሻ የሆነውን ሀሳብ ተንተርሰን፣ ፕሮፌሰሩ 
መነሻ ስለሆናቸው ጉዳይ የሰጡትን ሀሳብ ተደግፈን፤ 
ያነሷቸውን ጥያቄዎች ጠቃቅሰን የሚከተለውን እንላለን።

ግብርና ምርምር ኢንስቲትዩት (በአፍሪካ 
የግብርና ባዮቴክኖሎጂ መድረክ - OFAB ያዘጋጀው) 
የዓመታዊ ጉባኤ መድረክ፤ መስከረም 4 ቀን 2016 
ዓ∙ም በኢንስቲቲዩቱ ዋና ምስሪያ ቤት፣ ሕሩይ አዳራሽ 
አካሂዶ ነበር። ጉባኤው በግብርናው፣  በተለይም 
በባዮቴክኖሎጂ ግብርናው ዘርፍ ሳይንሳዊ በሆነ መንገድ 
ዘርፉን የተመለከቱ ስራዎችን ለሰሩ የሚዲያ ባለሙያዎች 
እውቅና የሚሰጥበት ነበር። 

በጉባኤውም በግብርናው ዘርፍ በአገሪቱ አሉ 
የተባሉ ልሂቃን፣ የግብርናው ዘርፍ ስትራቴጂስቶች፣ 
ዓለም አቀፍ እውቅና፣ ዝናና ተሳትፎ ያላቸው ምሁራን 
በጥናት አቅራቢነት፣ አወያይነትና ታዳሚነት የተገኙበት፤ 
የአገሪቱ ከፍተኛ ትምህርት ተቋማት የስራ ኃላፊዎች፣ 
የተለያዩ ሚዲያ ተቋማት ጋዜጠኞችና ጥሪ የተደረገላቸው 
እንግዶች ተሳትፈዋል።

ከእነዚህ ምሁራን መካከል አንዱና አንጋፋው 
ፕሮፌሰር ፍሬው መክብብ ሲሆኑ፣ “የተሻሻለ ቴክኖሎጂ 
በኢትዮጵያ ግብርና ላይ ያለው ሚናና ተግዳሮት” (Ad-
vances in Agricultural Technologies and Agricul-
tural Challenges) በሚል ርዕስ ባቀረቡት ጥናትም ሆነ 
ጥናቱን በሚያቀርቡበት ሰዓት ሲያስተላልፏቸው የነበሩት 
መልዕክቶች ሙሉ ለሙሉ የሁላችንም በመሆናቸው 
ምክንያት ወደዚህ ገጽ ላመጣቸው ወደድሁ። 

ፕሮፌሰር ፍሬው መክብብ ይባላሉ። በሐረማያ 
ዩኒቨርሲቲ መምህር ሲሆኑ፣ በግብርናው ዘርፍ የሌሉበት 
ቦታ (የሙያ ማሕበር፣  ብሔራዊ ኮሚቴ፣  ፎረም፣ 
የጥናትና ምርምር መድረክ ወዘተ) የለም። 

ፕሮፌሰሩ ቁፍጥናቸው ከምሁርነታቸው ይፈጥናል። 
ጨዋታ አዋቂ ናቸው። አንደበታቸው ትንታግ ነው። 
ያልሄዱበት አገር፣ ያልረገጡት ምድር፣ ያላዩት የልማት 
እንቅስቃሴ፣ ያልጎበኙት የስኬት ተግባር የለም። 
ልምዳቸው ተዝቆ አያልቅም። ተሞክሯቸው የትየለሌ 
ነው። “ለምን ተራብን?” ውስጣቸው ድረስ የዘለቀ ጥያቄ 
ነው። “መፍትሄውስ?” የሚለው እንዳደከማቸው፣ 
ሁሌም እረፍት እንደ ነሳቸው አለ። በጥያቄ መልክ 
ወደሚሰነዝሯቸው አስተያየቶቻቸው እንሂድ። 

አንዱና ቁልፉ ጥያቄያቸው፣ “ለድህነታችን፣ 
ለመራባችን፣ ከአገራት በታች ለመሆናችን ተጠያቂው 
ማን ነው?” ካሉ በኋላ፤ “ማን ነው ተጠያቂው፣ ገበሬው?” 
የሚል የነበረ ሲሆን፣ ሁሉም ሰው ጥቂት እንዲያስብ፣ 
እንዲያሰላስል፣ እርስ በርሱ (የጎንዮሽ) እንዲመካከር 
እድል ከሰጡ በኋላ “ተጠያቂዎቹ ሁላችንም ነን፤ 
ሁላችንም።” በማለት ራሳቸው መልሱን ሰጥተዋል።

ሌላኛው ጥያቄያቸው፣ ድህነት አዋራጅ መሆኑን፣ 
አንገት የሚያስደፋ መሆኑን ብዙ ብዙ ነገር ማለት መሆኑን 
ከጠቀሱ በኋላ፤ “ኢትዮጵያን ከድህነት የሚያወጣት 
ማን ነው፣ ማን ነው ከድህነት የሚያወጣት? ትምህርት 
ሚኒስቴር፣ ጤና ሚኒስቴር፣ ገንዘብ ሚኒስቴር?” የሚል 
ጠጣር ጥያቄን ካቀረቡ በኋላ፤ “ኢትዮጵያንና ሕዝቦቿን 
ከድህነት የሚያወጣት ግብርና ነው፤ ግብርና ሚኒስቴር።” 
የሚል መልስን ሰጡ።

አክለውም “ኢትዮጵያን ከድህነት የሚያወጣት 
ግብርና ሚኒስቴር ከሆነ እንደገና መጠናከር (ሪብራንድ 
መደረግ) አለበት።” በማለት መልሰዋል። ግብርናን እንደ 
አንድ ተራ ተቋም ማየቱ ሳይቀረፍ፣ ወደ ግብርና የጥናት 
መስክ እንኳን መግባት የሚጠየፍ ሰው ባለበት ወዘተ 
አገር በግብርና ከድህነት እወጣለሁ ማለት አይቻልም። 
በመሆኑም “ሪብራንዲንግ ያስፈልጋል” ሲሉም ነው 
ተቋሙን ለመሰረታዊ ለውጥ የጋበዙት።

ሌላው ጥያቄያቸው፣ አገራችን በ“የውሀ ማማ ናት” 
አገላለፅ ትታወቃለች። ይሁን እንጂ ይህንን ሁሉ ውሀ 
ታቅፋ ከመቀመጥ ያለፈ የሰራችው ስራ የለም። “ለምን?” 
ሌላው አገር አርተፊሻል ውሃ እያመረተና ግድብና ወንዝ 
እየሰራ (ምስሉን በስክሪን እያሳዩ) ከድህነት ሲወጣ እኛ 
ተፈጥሮ የሰጠንን ፀጋ ይዘን ለምድን ነው የምንራበው፣ 

ለምንድን ነው ውሃችንን በአግባቡ ተጠቅመን ከድህነት 
የማንወጣው? ወዘተ ነበር። ይህም የሁላችንም ጥያቄ 
ስለ መሆኑ መጠራጠር ባይቻልም ለተግባሩ ሁላችንም 
ልንረባረብ ይገባል።

ሌላኛው አስገራሚ ጥያቄያቸው ትንሽ ለየት ያለና 
ብዙም ተሰምቶ የማያውቅ ሲሆን፤ እሱም “የአደጉት 
አገራት አንድ ገበሬ 400 ሰዎችን የመቀለብ አቅም 
አለው፤ የእኛ አንድ ገበሬ አራት ሰው እንኳን መቀለብ 
አልቻለም። ለምን?”  የሚል የነበረ ሲሆን፣ ከዚህ 
ለመውጣትና ሌሎች የደረሱበት ለመድረስ የግብርና 
ባዮቴክኖሎጂን የመሳሰሉ ዘመናዊ ቴክኖሎጂዎችን 
መጠቀም እንደሚገባ አስገንዝበዋል።

እነዚህ የፕሮፌሰሩ ጥያቄዎችና መልሶች፣ ምናልባት 
መልሶቹ ካልሆኑ በስተቀር፣ የሁላችንም ናቸው ብሎ 
ማሰብ ስህተት ላይ የሚጥል አይሆንም። በመሆኑም 
እነዚህም ሆኑ ሌሎቹና እዚህ ያልጠቀስናቸው 
የፕሮፌሰሩ ጥያቄዎች በሙሉ ምላሽ አግኝተው ወደ 
ተሻለ ደረጃ እንዲያሻግሩን የሁላችንም ምኞትና ተስፋ 
ነው። ለዚህ ደግሞ እሳቸው ጥናታቸውን ያቀረቡበት 
መድረክ አንዱና ፊት መሪው ሊሆን እንደሚገባ ሲነገር 
ተሰምቷል።

ይህ አህጉር አቀፍ፣ የማሕበረሰቡን ግንዛቤ 
ከማሻሻል፣ በዘርፉ ሀገሪቱ ውስጥ ያሉ ባለድርሻ 
አከላትና ፖሊሲ አውጪዎችን  በማገናኘትና ተቋማትን 
በማስተሳሰር ከግብርና ባዮቴክኖሎጂም ያለፈ ከፍተኛ 
ጠቃሜታ ያለው፤ የተለያዩ ምክክር፣ የውይይትና 
ስልጠና መድረኮችን የሚያመቻች ፕሮጀክት መሆኑ 
የተመሰከረለት የግብርና ባዮቴክኖሎጂ መድረክ 
(OFAB-Open Forum on Agricultural biotech-
nology) ይህንን አገራዊ ችግር በመቅረፍ ከፍተኛ 
ኃላፊነቱን እንደሚወጣ በመድረኩ ተነግሯል።

ከ200 ያላነሱ ከተለያዩ የሀገሪቱ አካባቢዎች የመጡ 
የመስኩ ባለሙያዎችና የማሕበሩ አባላት በተሳተፉበትና 
በየሁለት ዓመት በሚካሄደው 19ኛው የኢትዮጵያ ሰብል 
ሳይንስ ባለሙያዎች ኮንፈረንስ በግብርና ምርምር 
ኢንስቲትዩት ዋና መስሪያ ቤት፣ እዚሁ ሕሩይ አዳራሽ 
ከየካቲት 17 እስከ 18፣ 2015 (ወይም እአአ ፌብሪዋሪ 24 
እስከ 25፣ 2023) በተካሄደበት ወቅት  ፕሮፌሰር ፍሬው 
“የተሻሻለ ቴክኖሎጂ በኢትዮጵያ ግብርና ላይ ያለው 
ሚና” በሚል ርዕስ ባቀረቡት ጥናት ላይ “በአገራችን 
ድህነትን ለማስወገድ ከተፈለገ፣ ምርትና ምርታማነትን 
ለማሳደግ ፍላጎቱ ካለ ዘመናዊ ቴክኖሎጂን የመጠቀም 
ጉዳይ ሊታለፍ የማይችል ብቻ ሳይሆን የግድ ነው” 
ማለታቸው በወቅቱ መዘገቡ ይታወሳል።

ከጥናቱም ሆነ ከአጥኚው አጠቃላይ ማብራሪያና 
“ጥያቄዎች” መረዳት እንደሚቻለው፣ ከድህነት አረንቋ 
ለመውጣትም ሆነ ምርትና ምርታማነት በማሳደግ 
አገርና ሕዝብን ተጠቃሚ ማድረግ የሚቻለው 
ዘመናዊ ቴክኖሎጂን በመጠቀም ሲሆን፤ የግብርና 
ባዮቴክኖሎጂን መጠቀም የምርጫ ጉዳይ ሳይሆን 
ግዴታ መሆኑ ነው።

ኢትዮጵያ ሃብታም እና ባለፀጋ ሀገር ስለመሆኗ ይነገራል። እርግጥ ነው ሃብቱም ፀጋውም በጉያዋ ያለ፤ ነገር ግን 
በወጉ ታውቆና ለምቶ “ድሃ” እና “ተረጂ” ከሚለው የስንፍና መጠሪያዋ ሊታደጋት ሳይችል ዘመናት ተቆጥረዋል።

ምክንያቱም ሃብታም በምትባለው ኢትዮጵያ ውስጥ ያሉ ሕዝቦቿ፤ ለም አፈር ላይ ተቀምጠው እየተራቡ 
ለምፅዋት እጃቸውን ዘርግተዋል። በውሃ ላይ እየኖሩ ንጹሕ የመጠጥ ውሃ እንኳን አጥተዋል። የብርሃን ምንጭ 
የሚሆኑ አያሌ ሃብቶችን ታቅፈው በጨለማ ውስጥ ተመላልሰዋል።

ዛሬ ግን ይሄ ሁሉ ታሪክ ሊሆን መልካም ጉዞ ተጀምሯል። አንዳንዱም ከኢትዮጵያ እና ሕዝቦቿ ላይ መራገፍ 
ጀምሯል። የጨለመው እየበራ፤ ለልመና የተዘረጋውም እጅ እየታጠፈ፤ የተጠማውም ጉሮሮ እየራሰ ማደር ጀምሯል። 
ይሄ ደግሞ ሀገር ያላትን ሃብት ከማወቅና ወደ ልማት እንዲቀየር ከማድረግ የጀመረ የመሪዎች አርቆ የማየትና የማሰብ 
ልዕልና የመነጨ ነው።

ለምሳሌ፣ ኢትዮጵያ በልቶ ከማደር ባሻገር የምትገለጥበት አቅም አንዱ ግብርና ነው። በዚህ ረገድ እንደ ሀገር 
የበጋ ስንዴ በጥቅሉም የስንዴ ልማት ጅማሮው እጅጉን የሚደነቅ ነው። ለምሳሌ፣ አምና አንድ ነጥብ ሦስት ሚሊዮን 
ሄክታር መሬት በዘር የተሸፈነ ሲሆን፤ ዘንድሮ ግን ሦስት ሚሊዮን ሄክታር መሬት ለማልማት መታሰቡን መረጃዎች 
ያሳያሉ።

ይሄ ደግሞ ከአምናው አንጻር ከእጥፍ በላይ (በአንድ ነጥብ ሰባት ሚሊዮን ሄክታር) ብልጫ ያለው ነው። 
የበጋ እና የክረምቱ ደምሮ ማየት ከተቻለም፤ በመሬት ዝግጅትና በዘር የመሸፈን ሂደቱ ከስድስት ሚሊዮን ሄክታር 
አልፏል። ይሄ አፈጻጸም ለውጥም፣ ዕድገትም የታየበት ሂደት ነው።

ይሄ በመሬት ብቻ የሚገለጽ አይደለም፤ በምርት ደረጃም እንዲሁ ይጠበቃል። ለምሳሌ፣ አምና በጋ ላይ 47 
ሚሊዮን ያህል ኩንታል መሰብሰብ የተቻለ ሲሆን፤ ዘንድሮ ደግሞ በበጋ ብቻ ከ100 ሚሊዮን ኩንታል በላይ ምርት 
ይሰበሰባል ተብሎ ይጠበቃል።

እዚህ ጋ ሊዘነጋ የማይገባው ጉዳይ እየተገኘ ባለው ጅምር ውጤት መርካት እና የጉዞ ግለትን ማቀዝቀዝ ፈጽሞ 
የሚታሰብ ጉዳይ አለመሆኑን ነው። በመሆኑም፣ የክረምት ምርት ውጤት አስገኝቷል ብሎ ሳይዘናጉ፤ ቶሎ የበጋ 
ሥራን መጀመር አስፈላጊ ነው። ለዚህ ደግሞ የሚታረሰውን ሰፊና ለም መሬት፣ ዓመቱን ሙሉ ከሚፈስሱ ወንዞች 
ጋር በማስተሳሰር ወደሥራ መግባት የተገባ ነው።

ከሰሞኑም ጠቅላይ ሚኒስትር ዐቢይ አሕመድ (ዶ/ር) በአፋር ክልል የበጋ ስንዴ ልማት ሥራ መርሐ ግብርን 
ባስጀመሩበት ወቅት ያስገነዘቡትም ይሄንኑ ነው። በወቅቱም እንደገለጹት፤ እንደ ሀገር በዚህ የበጋ ስንዴ ልማት 
ሦስት ሚሊዮን ሄክታር መሬት ለማልማት እቅድ ሲያዝ፤ ይሄን ማድረግ የሚያስችል ትልቅ አቅም እንዳለ በማመን 
ነው።

ለምሳሌ፣ በአፋር ክልል ሰፊ የሚታረስ ለም መሬት አለ፤ በዛው ልክ የውሃ ሃብት አለ። እነዚህን ሁለት ለሥራው 
የሚያስፈልጉ አቅሞች በተገቢው መልኩ ማገናኘት እና ሥራው የሚጠይቀውን ማድረግ ከተቻለ የሚፈለገውን 
ውጤት ማምጣት ይቻላል። በዚህ መልኩ ደግሞ የበጋው ሥራ ውጤት ሲያስገኝ እና በክረምቱ ከተገኘው ውጤት 
ጋር ሲደመር፤ ቀድሞ ከሚመረተው በብዙ እጥፍ የሚበልጥ ስለሚሆን እንደታሰበው ለወጪ ንግድ ብቻ ሳይሆን 
ለሌላም ጉዳይ ማዋል የሚቻልበትን እድል ይሰጣል፤ አቅምም ይፈጥራል።

ይሄንን ለማድረግ ደግሞ እንደ አፋር ክልል ሁሉ፣ በሁሉም አካባቢ ያለውን ሃብት ፈልቅቆ ማውጣትና መጠቀም 
ያስፈልጋል። ምክንያቱም፣ ኢትዮጵያ እጅግ የማደግ አቅም ያላት ሀብታም ሀገር ናት። ሊታረስ የሚችል መሬት፤ 
ያልወጣና ወደ ገንዘብ ያልተቀየረ ማዕድን ያላት፤ ሰፊ ጉልበት እና መማር መሥራት የሚችል የሰው ኃይል ያላት ሀገር 
ናት። የአፋር ክልል ደግሞ የዚህ አባባል አንዱ ማሳያ ነው።

በአፋር ምድርም እርሻ ሲታሰብ መልክዓ ምድሩም ሆነ የአየር ጠባዩ የሚጠይቀውን ዋጋ መክፈል ያስፈልጋል። 
ለዚህ የሚሆን ዝግጁነት፤ ለዚህ የሚሆን አቅም፤ ለዚህ የሚሆን ሥራና ትጋትን ይጠይቃል።

ምክንያቱም ልመናን ታሪክ ማድረግ እና በምግብ ራሷን የቻለች ሀገር መፍጠር የሚቻለው፤ ከዚህ የተሻገረ 
አቅም ፈጥሮም ጅምሩ ስንዴ ለውጭ ገበያ የማቅረብ እውነት ወደ ከፍታ የሚሸጋገረው፤ በቃል የሚነገረው 
የኢትዮጵያ ብልጽግና ተጨባጭ የሚሆነው፤… በአንድ ወቅት ወይም ክረምት ላይ ብቻ በተንጠለጠለ ግብርና 
ሳይሆን፤ በበጋውም ጭምር ውሃ እና አፈርን በማገናኘት በሚከወን ከፍ ያለ ተግባር ነው!

ድህነትን ታሪክ፣ ብልጽግናን እውን 
የማድረግ ስኬታማ ጉዞ!

ከድህነት አረንቋ ለመውጣትም 
ሆነ ምርትና ምርታማነት 
በማሳደግ አገርና ሕዝብን 

ተጠቃሚ ማድረግ የሚቻለው 
ዘመናዊ ቴክኖሎጂን በመጠቀም 
ሲሆን፤ የግብርና ባዮቴክኖሎጂን 

መጠቀም የምርጫ ጉዳይ 
ሳይሆን ግዴታ መሆኑ ነው

ዜና

ገልጸውልናል ያሉት ፕሮፌሰር መስፍን፤ አሁንም 
ጥቂት ፓርቲዎች ገና አልመጡም፤ እነዚህ ፓርቲዎች 
ከኮሚሽኑ ጋር አብረው እንዲሠሩ በቀሪዎቹ ጊዜያቶች 
ብዙ ሥራዎች ይጠብቃል ሲሉ ተናግረዋል። 

በሀገራዊ ምክክሩ ሁሉም የፖለቲካ ፓርቲዎችና 
ኢትዮጵያውያን መሳተፍና መካተት እንዳለባቸው  
ገልጸው፤ የቀሩትን ትተን ምክክር ማድረግ 
አንችልም፡፡ ምክንያቱም ሀገራዊ ምክክሩ የሁሉም 
ኢትዮጵያውያንና ፖለቲካ ፓርቲዎች ነው ብለዋል፡፡

ሀገራዊ ምክክሩ ስኬታማ እንዲሆን እኛ 
የምንሠራውን ሥራ መከታተል ብቻ ሳይሆን በቀናነት 
ከኮሚሽኑ ጋር ተገናኝቶ አብሮ መሥራትና መደገፍ 
እንደሚያስፈልግም ገልጸዋል።   

ፕሮፌስር መስፍን እኛ ሥራችንን እየሠራን 
ያለነው በሙሉ ነፃነት ነው፡፡ እስካሁን የመንግሥት 
ይሁን የውጭ ጣልቃ ገብነት እንዲኖር አልፈቀድንም፤ 
መቼም ቢሆን አንፈቅድም፡፡ በገለልተኛነት ሥራችንን 
እየሠራን እንገኛለን ብለዋል፡፡ 

እስካሁን ድረስ ሀገራዊ ምክክር ኮሚሽኑ ዋና 
ዋና የቅድመ ዝግጅት ሥራዎቹን አጠናቆ የዝግጅት 
ሥራዎቹን በማገባደድ ላይ ይገኛል ያሉት ፕሮፌሰር 
መስፍን፤ በሰባት ክልሎችና በሁለት ከተማ 
መስተዳድሮች በወረዳ ደረጃ የተሳታፊዎች ልየታ 
መገባደዱን አስታውቀዋል።

ከእነዚህ ክልሎች መካከልም ሲዳማ፣ ሐረሪ፣ 
ጋምቤላ፣ ቤኒሻንጉል ጉሙዝ  እንደሚገኙበት 
ጠቅሰዋል፡፡

በቀጣይ በኦሮሚያ፣ አማራ፣ ሶማሌ፣ ትግራይና 

የደቡብ ኢትዮጵያ ክልል ርዕሰ መስተዳድር አቶ 
ጥላሁን ከበደ ለኢትዮጵያ ፕሬስ ድርጅት እንደተናገሩት፤ 
የትኛውንም ሥራ ለመሥራት የሚቻለው ሰላምና ፀጥታ 
ሲኖር ነው፡፡ ሰላሙ ከተረጋገጠ ሕዝቡ በልማቱ ተሳታፊ 
ይሆናል፡፡ ከዚህ መነሻነት የክልሉን ሕዝብ ሰላምና 
ደህንነት የማስጠበቅ ተግባር ላይ ቅድሚያ ሰጥተን  
እየሠራን ነው፡፡

  ሰላምና ደህንነት የተጠበቀ ከሆነ ሕዝቡ በተለያዩ 
የመልካም አስተዳደር ጉዳዮች ባለቤት እንደሚሆን 
የተናገሩት ርዕሰ መስተዳድሩ፤ ክልሉ የሰላም ተምሳሌት 
እንዲሆን ትኩረት ሰጥተን እየሠራን ነው ብለዋል፡፡

እንደ አቶ ጥላሁን ገለጻ፤ ክልሉ የመቻቻልና 
የወንድማማችነት ተምሳሌት ነው፡፡ ክልሉ በርካታ ብሔር 
ብሔረሰቦች ያሉበት እና ኅብረ ብሔራዊነቱ የተረጋገጠ 
አብሮ የመኖር ተምሳሌት ነው ሕዝቡ በወንድማማችነትና 
በአብሮነት በመሥራት የብልጽግና ተምሳሌት የሆነ ክልል 
እንዲሆን የሕዝብ ለሕዝብ ትስስሩን የማጠናከር ሥራዎች 

በነዳጅ ግብይት ሂደት ላይ ነዳጅን ከተፈቀደለት ቦታ 
ውጭ መውሰድ፣ ከተፈቀደ መስፈሪያ ውጭ መሸጥ፣ 
ከተፈቀደለት ዋጋ በላይ መሸጥና ሌሎችም የተከለከሉ 
ተግባራት እንደሚፈጸሙ ጠቅሰው፤ እስካሁን ድረስ 
እነዚህ ሕገወጥ ድርጊቶች ላይ እርምጃ የሚወሰደው 
የተለያዩ የሕግ ድንጋጌዎችን በመጠቀም ነበር፡፡ አሁን 
የነዳጅ ቁጥጥር ረቂቅ አዋጅ መዘጋጀቱ መሰል ተግባራትን 
በሚፈጽሙ አካላት  ላይ ወጥ የሆነ እርምጃ ለመውሰድ 
የሚያስችል መሆኑን ተናግረዋል፡፡

የረቂቅ አዋጁ ዝግጅት ተጠናቆ በከፍተኛ የመንግሥት 
ኃላፊዎች እየታየ መሆኑን ጠቅሰው፤ ከስድስት ወራት 
ባልበለጠ ጊዜ ውስጥ ለሕዝብ ተወካዮች ምክር ቤት ቀርቦ 
ይፀድቃል ተብሎ ይጠበቃል ነው ያሉት፡፡

የነዳጅ አቅርቦትና ግብይት ሥርዓትን ለማዘመን 
በቴክኖሎጂ የታገዘ አገልግሎት እየተሠጠ ነው ያሉት 
አቶ ለሜሳ፤ ነዳጅ ከትዕዛዝ እስከ ሽያጭ ያለው ሂደት 
በሲስተም እንዲተሳሰር በመደረጉ ነዳጅ ከየት ተነስቶ 
የት እንደገባ፣ የትኛው ማደያ ምን ያህል ነዳጅ እንዳለ 
መቆጣጠር ያስችላል ብለዋል፡፡ 

ለአሽከርካሪዎች የትኛው ማደያ ነዳጅ እንዳለ 
የሚያመላክት የሞባይል መተግበሪያም ከኢትዮ 
ቴሌኮም ጋር በመተባበር እየተሠራ መሆኑን ጠቅሰው፤ 
ይህም አሽከርካሪዎች ነዳጅ ፍለጋ ከመዘዋወር ይልቅ 
በመተግበሪያው ነዳጅ የት እንዳለ አይተው በቀላሉ 
ግብይት ለመፈጸም እንደሚያስችላቸው አመልክተዋል፡፡

እስከ ቀበሌ ድረስ ያለው አመራር የተግባር አንድነት 
ማሳየቱ፣ ዕቅዶች ሕዝቡ ጋር እንዲደርሱና እንዲወያይበት 
መደረጉ እንዲሁም ሥራዎችን አስተባብሮ ለመሥራት 
የተደረጉ ጥረቶች ዋነኞቹ መሆናቸውን ጠቅሰዋል፡፡

በተጨማሪም ምርትና ምርታማነትን ለማሳደግ 
የተከናወኑ ሥራዎች፣ በክልሉ የተደረጉ ንቅናቄዎችን 
ከዳር ለማድረስ የተደረጉ ጥረቶች ሌላኛው በስኬት የታዩ 
ጉዳዮች መሆናቸውን አንስተዋል። 

ዕቅዱን ለማሳካት የቁርጠኝነት ችግሮች 
መስተዋላቸው፣ በሚፈለገው ደረጃ ዕቅዱን ለማሳካት 
ጥረት ያለማድረግ እንዲሁም ሕዝብን ከማገልገል አንጻር 
አልፎ አልፎ ችግሮች በግምገማው እንደ ውስንነት ከተነሱ 
ጉዳዮች መካከል መሆናቸውን ገልጸዋል፡፡

ውስንነቶችን በመቅረፍና የታዩ ጠንካራ ጎኖችን 
ለማስቀጠል እንዲሁም በቀጣይ በልዩ ትኩረት 
ሊሠሩ የሚገባቸውን አቅጣጫዎች መቀመጣቸውን 
አመልክተዋል። 

በተቀመጡ አቅጣጫዎች መሠረት ሕዝቡ በልማት 
ሥራዎች ተሳትፎ አመርቂ ለውጥ እንዲመጣ ማድረግ፣ 
የብሔራዊነት፣ የአብሮነትና የትስስር ትርክቶችን ገዢ 
ለማድረግ እንደሚሠራ አብራርተዋል፡፡

“አብረውን ለመሥራት ፈቃደኝነታቸውን...

አዲሶቹ ክልሎች የታሳታፊዎች ልየታ ለማድረግ 
መታቀዱን ጠቁመው፤ ሶማሌ ክልል በአሁኑ ጊዜ 
ሥልጠናዎችን በመጀመራቸው በቅርቡ በክልሉ 
በወረዳ ደረጃ የታሳታፊዎች ልየታ ይደረጋል ሲሉ 
አመላክተዋል።  

ሰሞኑን ወደ ትግራይ ክልል ሄደን የክልሉ 
ጊዜያዊ አስተዳደር ርዕሰ መስተዳድሩና ረዳቶቻቸውን 
አግኝተናል ያሉት ዋና ኮሚሽነሩ፤ በጉዳዩ ዙሪያ ከርዕሰ 
መስተዳድሩ ጋር ተነጋግረናል፤ ለሥራችንም ይሁንታ 
ሰጥተውናል፤ ነገር ግን የበለጠ ይሁንታ የምናገኘው 
ከካቢኔያቸውና ከኅብረተሰብ ተወካዮች ጋር በሚገባ 
ከተወያየን በኋላ መሆኑን አስረድተውናል ሲሉ 
ገልጸዋል፡፡

በቀጣይ ከካቢኔ አባላትንና ከተለያዩ የኅብረተሰብ 
ተወካዮች ጋር በክልሉና በወረዳ ደረጃዎች 
በምንሠራቸው ሥራዎች ዙሪያ ውይይት የምናደርግ 
ይሆናል ብለዋል፡፡

በውጭ ሀገራት የሚኖሩ ኢትዮጵያውያን 
በተመሳሳይ ሂደት ከእነሱም አጀንዳዎች ተሰብስበው 
ተሳትፎ የሚያደርጉበት አካሄድ እንደሚኖር 
ጠቁመዋል፡፡

የኮሚሽኑ ዋና ተግባርም በየአካባቢው ለግጭት 
የዳረጉን ጉዳዮችን እጅግ መሠረታዊ የሚባሉትን 
ወደ ሀገራዊ ምክክር አጀንዳነት ማምጣት መሆኑን 
ገልጸዋል። 

ኮሚሽኑ ግጭት ባለባቸው አካባቢዎች ሰላም 
እንዲሰፍን የበኩሉን እየሠራ ቢሆንም መንግሥትም 
ሆነ በግጭት ውስጥ ያሉ ወገኖች በተቻለ መጠን ወደ 
ድርድርና መነጋገር መጥተው ወደ ግጭት ያስገቧቸው 
አጀንዳዎች ላይ ውይይትና ምክክር በማድረግ 
ችግሮቻቸውን ሊፈቱ ይገባል ሲሉ ጥሪ አቅርበዋል፡፡

በኦሮሚያ የሕዝቡን ተጠቃሚነት...
ከ1ኛው ገጽ የዞረ በቀጣይ በትምህርት ዘርፉ የሚታዩ ውስንነቶችን 

ለመፍታት ልዩ ትኩረት ተሰጥቶ ይሠራል ያሉት ዶክተር 
ቢቂላ፤ የመሬት አስተዳደርን ውጤታማነት ለማረጋገጥም 
ጥረት እንደሚደረግ አብራርተዋል። 

በሌላ በኩል በሕዝብና በመንግሥት መካከል ያለውን 
መተማመን ለመጨመር ከተለያዩ የኅብረተሰብ ክፍሎች 
ጋር ውይይት የሚደረግ መሆኑን ጠቁመዋል። 

ከመሬት አስተዳደር አንጻር ሕገ-ወጥ ግንባታዎች 
ላይ የሕግ የበላይነትን ማረጋገጥ፣ የአገልግሎት አሰጣጡን 
ማሻሻል፣ የመሬት ካዳስተር ሥራዎችን ማጠናከርና 
በገጠር የሚታዩ የመሬት ወረራዎችን የማስተካከል 
ሥራዎች እንደሚከናወኑ አስታውቀዋል።

የኅብረት ሥራ ማኅበራትን ፣የፕሮጀክቶችን 
አፈጻጸምንና የገቢ አሰባሰብ ሂደቱን ውጤታማ በማድረግ 
እንዲሁም የከተማ ልማት ሥራዎችን ማሻሻል ጨምሮ 
የሥራ ዕድል ፈጠራ ላይ በመጪዎቹ ጊዜያት ልዩ ትኩረት 
ተሰጥቶ ይሠራል ብለዋል፡፡

የማኅበራዊ ልማት ሥራዎችን ለማረጋገጥ፣ የቁጠባ 
ባሕልን ለማሳደግ፣ የፀጥታና ደኅንነት ሥራዎችን 
ለማጠናከር እንዲሁም የሕዝቡን ተጠቃሚነት 
በሚያረጋግጡ ሥራዎች ላይ ልዩ ትኩረት ተሰጥቶ 
እንደሚሠራ ጠቁመዋል፡፡

የነዳጅ ቁጥጥር ረቂቅ አዋጅ...
ከ1ኛው ገጽ የዞረ

የተጀመሩ የቴክኖሎጂ አሠራሮች እንዳሉ 
ሆነው የተቀመጡ የአሠራር ሥርዓቶችን በአግባቡ 
በማይተገብሩና ነዳጅ እያላቸው የለንም የሚሉ አካላትም 
ረቂቅ አዋጁ አንድ ሰው ነዳጅን ከተፈቀደለት የግብይት 
ሥርዓት ውጭ ሲሸጥ ሲገኝ የሚቀጣበት፣ አስተዳደራዊና 
ሕጋዊ መንገዶችን አሟልቶ የሚያስቀምጥ መሆኑን 
አስረድተዋል፡፡

ረቂቅ አዋጁ ጸድቆ ወደ ትግበራ ሲገባ የነዳጅ ሪፎርሙ 
ላይ የተካተቱትን ግብይቱን ማዘመን፣ ቁጥጥሩን ማጠናከር፣ 
በቴክኖሎጂ መደገፍ፣ አቅርቦትና ስርጭቱን ማሳደግና 
ፍትሐዊ ማድረግና ተያያዥ ሥራዎችን በአግባቡ ለማስፈጸም 
ትልቅ አቅም እንደሚሆን ጨምረው ገልጸዋል፡፡ 

“የክልሉን ሕዝብ ሰላምና ደኅንነት...
ከ1ኛው ገጽ የዞረ በትኩረት ይሠራሉ፡፡

ባለፉት ሦስትና አራት ዓመታት የነበረው በክልልና 
በዞን የመደራጀት ጥያቄ በመመለሱ አሁን ላይ ምንም 
ዓይነት ለግጭት የሚያበቃ የመዋቅር ጥያቄ በክልሉ 
የለም የሚሉት አቶ ጥላሁን፤ የክልሉ ሕዝብ በጥያቄው 
መመለስ መደሰቱንና አሁን ላይ ሙሉ ለሙሉ ወደ ልማት 
መመለሱን አብራርተዋል፡፡

በአሁኑ ጊዜ በክልሉ የፀጥታ ስጋት እንደሌለ 
ተናግረው፤ ክልሉ በእጅጉ ሰላማዊ የሆነ ክልል መሆኑን 
ተናግረዋል፡፡ 

ሕዝቡ የሀሳብ ልዩነት እንኳን ቢኖረው በሰላማዊ 
መንገድ አቅርቦ እንዲፈታ የሚያደርግ መንግሥት መኖሩን 
ተናግረው፤ በሁሉም አካባቢዎች ይሄንን በመወያየት 
ከክልል ጀምሮ ማኅበረሰብ ተኮር የሆነ የፀጥታ ሥራ 
እየተከናወነ መሆኑን አመልክተዋል፡፡

ሰላምና ፀጥታውን በማስቀጠል ዋናው ባለቤት 
የክልሉ ሕዝብ መሆኑን የተናገሩት አቶ ጥላሁን፤ የክልሉ 
የፀጥታ ኃይል ከሕዝቡ ጋር በመናበብ አስቀድሞ መረጃ 
በመሰብሰብ በማጣራትና በመተንተን ሰላምና ፀጥታን 
የማስጠበቅ ሥራዎች እየተሠሩ መሆኑን አብራርተዋል፡፡ 

ፎ
ቶ

፡-
 ገ

ባቦ
 ገ

ብ
ሬ

በጋዜጣው ሪፖርተር

አዲስ አበባ፡- ለ2016/17 የምርት ዘመን የሚውል 
የአፈር ማዳበሪያ የጫነች የመጀመሪያዋ መርከብ 
ትናንት ምሽት ጅቡቲ መድረሷን የኢትዮጵያ የባሕር 
ትራንስፖርትና ሎጅስቲክስ አስታወቀ። 

ለ2016/17 የምርት ዘመን ወደ ሀገር ውስጥ 
ከሚገባው የአፈር ማዳበሪያ የመጀመሪያውን 51ሺ 420 
ሜትሪክ ቶን ዩሪያ የአፈር ማዳበሪያ ከግብፅ አዳቢያ 
ወደብ ጭና የመጀመሪያዋ መርከብ ጥቅምት 18 ቀን 
2016 ዓ.ም ጅቡቲ ወደብ ገብታለች፡፡ 

ለ2016/17 ምርት ዘመን 23 ሚሊዮን ኩንታል 

የአፈር ማዳበሪያ ገዝቶ ለማቅረብ እየሠራ መሆኑን 
ግብርና ሚኒስቴር በበኩሉ ገልጿል።  

በዚህም ለ2016/17 ምርት ዘመን 23 ሚሊዮን 
ኩንታል የአፈር ማዳበሪያ እንደሚገዛ ኢፕድ መዘገቡ 
ይታወሳል። 

ከዚህ ውስጥ አንድ ሚሊዮን 327 ሺህ 574 
ሜትሪክ ቶን የአፈር ማዳበሪያ ግዥ ተፈፅሟል። 

ወደብ የደረሰውን የአፈር ማዳበሪያ ወደ ሀገር 
ውስጥ የመጫን እና የማጓጓዝ ሥራም መጀመሩን 
የኢትዮጵያ የባሕር ትራንስፖርትና ሎጅስቲክስ 
አስታውቋል። 

ለ2016/17 የምርት ዘመን የአፈር 
ማዳበሪያን ወደ ሀገር ውስጥ 

ማጓጓዝ ተጀመረ

አቶ ለሜሳ ቱሉ



አዲስ ዘመን   ማክሰኞ ጥቅምት 20 ቀን 2016 ዓ.ም ገጽ 7
ኢኮኖሚ

ሳይንስና ቴክኖሎጂ  
ወርቅነሽ ደምሰው

ዲጂታል ኢትዮጵያን እውን በማድረግ 
ረገድ ዘመኑ የደረሰበት የቴክኖሎጂ 
ደረጃ ላይ ለመድረስ  የሚያግዙ  

ቴክኖሎጂዎችን  ማስተዋወቅና ማስፋፋትን 
ይጠይቃል።  ይህም  የመንግሥትንና የግሉን ዘርፍ  
ቅንጅትና ትብብር  የሚጠይቅ  ሲሆን የግሉ ዘርፍ  
ቴክኖሎጂ በመፍጠር፣ በማስፋፋት ረገድ ያለው 
ሚና  ከፍተኛ  እንደሆነና  የመሪነት ድርሻ  እንዳለው  
የዘርፉ ባለሙያዎች ይናገራሉ።    

የኅብረተሰቡን ኑሮ በማቅለል  የዜጎችን 
ምርታማነት የሚያሳድግ፣ የሀገር ኢኮኖሚያዊ 
ተጠቃሚነት የሚያሳድጉ  ቴክኖሎጂዎች በማስፋፋት 
ረገድ  በየዘርፉ  የተጀመሩ አበረታች ሥራዎች 
ለመኖራቸው በርካታ ማሳያዎችን  ማንሳት ይቻላል።  
በቅርቡ የቱሪዝምና ሆስፒታሊቲ  ኢንቨስትመንት 
አውደ ርዕይ ላይ የቀረቡትን  የቱሪዝሙን ዘርፍ 
በቴክኖሎጂ ለማዘመን የሚያስችሉ አዳዲስ 
የቴክኖሎጂ ፈጠራዎች ለዚህ አንዱ ማሳያ ነው።  «ጉዞ 
ቴክኖሎጂስ»  የተሰኘው ድርጅት  የቱሪዝም ዘርፉን  
ሊያዘምኑ  የሚያስችሉ አዳዲስ  ቴክኖሎጂዎች ላይ 
ትኩረት አድርገው ከሚሠሩት የቴክኖሎጂ ተቋማት  
መካከል አንዱ ነው።  

አቶ ዳንኤል ጌታቸው «ጉዞ ቴክኖሎጂስ» 
መሥራችና ዋና ሥራ አስኪያጅ ነው።  «ጉዞ 
ቴክኖሎጂስ» የተሰኘው ድርጅት በኢመርጂንግ 
ቴክኖሎጂ ላይ የሚሠራ ሲሆን፤ አዳዲስ ከሚባሉት 
የቴክኖሎጂ ዘርፎች  ቨርችዋል ሪያሊት (የምናባዊ  
እውነታ) እና በሌሎች የቴክኖሎጂ ዘርፎች  ለአራት 
አመት  ያህል ሲሠራ መቆየቱን ይናገራል።  

 ድርጅቱ  በዋናነት የቱሪዝም ዘርፉ ላይ ትኩረት  
አድርጎ  ዘርፉን  ለማስተዋወቅ የተለያዩ ሥራዎች 
ሲሠራ እንደነበር የሚናገረው አቶ ዳንኤል፤ በዩኔስኮ 
የተመዘገቡ ልዩ ልዩ ቦታዎችና  የማይዳሰሱ የቱሪዝም 
መስህቦች (እንደ መስቀል፣ እሬቻ እና የመሳሰሉትን) 
ሰዎች ካሉበት ቦታ ሆነው እንዲጎበኙ የሚያስችሉ 
ፕሮጀክቶችን ቀርጾ ብዙ ሥራዎች ሲሠራ እንደነበር 
ይገልጻል።  በአራት ዓመታት ቆይታ በቱሪዝም ዘርፍ  
ሰፊ ትኩረት ሰጥቶ  ቨርችዋል ሪያሊት የዲጂታሉን 
ዓለም በቀጥታ ከገሃዱ ዓለም  ጋር  በማያያዝ 
የሚያስችሉ ሥራዎችን  ሲሠራ መቆየቱን ይናገራል።  
ቨርችዋል ሪያሊቲ  ዘርፈ ብዙ  ጠቀሜታዎች ያሉት 
ሲሆን፤ ከእነዚህ ውስጥ አንደኛው ጎብኚዎች ወደ 
ኢትዮጵያ ከመምጣታቸው በፊት ስለኢትዮጵያ 
ቀድመው አውቀውና ተረድተው ይበልጥ እንዲጎበኙ 
ጉጉትና ፍላጎት እንዲያድርባቸው የሚያደርግ 
እንደሆነ ይናገራል።   

ሁለተኛው በኢትዮጵያ አየር መንገድ በኩል 
ወደ ሌላ ሀገራት ጉዞ የሚያደርጉ መንገደኞች  
በኢትዮጵያ በሚቆዩበት ውስን ሰዓት  ስለሀገሪቱ 
የቱሪዝም መስህቦች የሚጎበኙ ቦታዎች  ምንም 
ዓይነት የማወቅ ዕድሉን የማያገኙ መሆኑን ነው 
አቶ ዳንኤል የጠቆመው።  እነዚህም ጋር ተደራሽ  
ለመሆን   የቱሪዝም መስህቦችን (ቅርሶቹን) ከያሉበት 
ወደ አየር መንገድ አምጥቶ  ማስጎብኘት  ባይቻልም  
ቨርችዋል ሪያሊቲ  በመጠቀም ተደራሽነትን  ማስፋት  
እንደሚቻል ይገልጻል።    

ሦስተኛው ለአካል ጎዳተኞች፣ በተለያዩ 
ምክንያቶች ቦታው ድረስ መሄድ ለማይችሉ ሰዎች 
እና በጸጥታ ችግር ምክንያት ለመጎብኘት  የማይቻሉ  
የቱሪዝም መስህቦችን ሳይቀር  ቨርችዋል ሪያሊቲ 
ተደራሽ  በማድረግ ተጨማሪ የውጭ ምንዛሪዎችን  
ማስገኘት  የሚቻል መሆኑን  ነው አቶ ዳንኤል 
የሚናገረው። 

በምናባዊ እውነታ (ቨርችዋል ሪያሊቲ) 
በመጠቀም በዩኔስኮ የተመዘገቡ ቅርሶች  ጨምሮ ከ20 
በላይ የሆኑ ፕሮጀክቶች እንዲሁም በእያንዳንዱን 
ሙዚየም  ቨርችዋል ሪያሊቲ የሠሩ ሲሆን፤ ሌሎች 
ፕሮጀክቶችንም እንዲሁ ከተለያዩ አጋር ድርጅቶች  
ጋር በጋራ በመሆን መሥራታቸውን  አመላክቷል። 

«ታሪኩ ሆነ ቴክኖሎጂው ቀደም ሲልም ጀምሮ 
ያለ ሲሆን አሁን ላይ እኛ ዘዴውን እየፈጠርን  ነው 

ያለነው» የሚለው አቶ ዳንኤል፤ እስካሁን በድረገጽ፣ 
በቪዲዮ እና በመሰል ቴክኖሎጂ  ዘዴዎች ተጠቅመው  
ሲሠሩ እንደነበርና አሁን ደግሞ ዘመኑ በደረሰበት 
ቴክኖሎጂ በቨርችዋል ሪያሊቲ ቴክኖሎጂውን 
በመጠቀም አንድን ነገር  ለሰዎች ቅርብ አድርጎ  
በማሳየት ኢትዮጵያን የማስተዋወቅ ሥራ እየሠራ 
ነው። 

በተመሳሳይ ድርጅቱ በትምህርት ዘርፍ ላይ  
እየሠራ መሆኑን የሚናገረው አቶ ዳንኤል፤ በምናባዊ 
እውነታ (ቨርችዋል ሪያሊቲ) በመጠቀም ለመማሪያ 
አቅርቦት ደረጃ  ብዙ ወጪ የሚጠይቁትን  በአነስተኛ 
ወጪ በመሥራት  ተማሪዎች በቀላሉ  እንዲማሩና  
ጥራት ያለው ትምህርት እንዲያገኙ የሚያስችል 
ሥራን እየሠሩ መሆኑን ይናገራል።  አሁን ላይ 
ከተወሰኑ ተቋማት ጋር በመሆኑ እንደዚህ ዓይነት 
ማስተማሪያ ዘዴዎች  እየሠሩ መሆኑን አመላክቷል።  

አቶ ዳንኤል እንደሚለው፤ «ጉዞ ቴክኖሎጂስ» 
የቴክኖሎጂ ተቋም እንደመሆኑ መጠን አንድ 
የቴክኖሎጂ መሣሪያ  በተለያዩ  መስኮች  እያስገባ 
መፍትሔ የሚሰጡ ፕሮጀክቶችንና ሃሳቦችን 
የሚያስተዋውቅ  ድርጅት ነው።  በቱሪዝም ዘርፍ  
አሁን ላይ የሚጎበኙ  ታሪኮች፣ የድሮ ቅርሶች እና 
መሰል የቱሪዝም መስህቦችን  በቨርችዋል ሪያሊቲ 
መግለጽ ይቻላል።  በተለይ አሁን ላይ ልናገኛቸው 
የማንችላቸውን እንደ ዓድዋ ጦርነት ያሉ ሁነቶችን 
ለመጎብኘት ብንፈልግ  ቦታው ላይ ብንሄድ 
የምናገኘው ተራራ ብቻ ነው።  ከዚህ  በተጨማሪ  
ከመጽሐፍና ከፊልም  የምናገኛቸው ነገሮች  
ይኖራሉ።  ይሁንና  የዓድዋን  ጦርነት በቨርቹዋል 
ሪያሊቱ ማሳየት ተችሏል።  

ይህ በምናባዊ  እውነታ /ቨርችዋል ሪያሊቲ/  
ቴክኖሎጂ) «እስቶሪ ቤዝድ ዓድዋ» የሚል ፕሮጀክት 
ተሠርቶ  ሰዎች (ጎብኚዎች) ካሉበት ቦታ  ሆነው 
በቨርችዋል ሪያሊቲ አማካኝነት የዓድዋን ሁነት 
እንዲያዩ እና  ልክ የዚያን ዘመን አካል ሆነው 
እንዲጎበኙ ማድረግ  የሚያስችል እንደሆነም 
አመላክቷል። 

አንድን የቱሪዝም መስህብ ስናስተዋውቅ 
ለማስተዋወቅ የምንጠቀምበት መንገድ በቨርችዋል 
ሪያሊቲ መሆኑ  ትልቅ ጠቀሜታ  ከፍ ያለ እንዲሆን 
ያደርገዋል የሚለው አቶ ዳንኤል፤  ሰዎች  የዚያ ታሪክ 
አካል ሆነው እንዲጎበኙ ያስችላቸዋል።  የጎብኚዎች 
ቁጥርም እንዲጨምር ያደርጋል ይላል። 

‹‹ሌላው ደግሞ በጣም ያለፉ ታሪኮችን በአካል 
ብንሄድ ልናገኛቸው የማንችለው  ለአብነት የፋሲል 
ቤተመንግሥት ብንወስድ  ቤተመንግሥቱ  ቦታው 
ላይ ልናገኘው እንችላለን፤ ነገር ግን በዚያ ዘመን 
የነበረው  ድባብና እንዲሁም  ሲጠቀሙባቸው 
የነበረውን ቁሳቁሶች ማየት አንችልም።  ይህንን 
ለማየት ስንፈልግ  የምናገኘው አብዛኛውን በፊልም 
የተሠራውን ነው።  ነገር ግን  ሰዎች እንዲጎበኙት 
በሚያስችል መልኩ በምናባዊ እውነታ ተጠቅሞ 
ቢሠራ  ሰዎች ከቦታ ቦታ  እየተንቀሳቀሱ እንዲያዩ 
ያስችላል።  የዚያን ዘመን አሁናዊ ሁኔታ እንድናይና 
እንድናሸት የሚያደርግ  ከመሆኑም በላይ የሀገሪቱን 
የቱሪዝም መዳረሻዎች ይበልጥ ለማስተዋወቅ ዕድል 
ይሰጣል›› ይላል። 

ለአብነት ሩዋንዳ መሄድ ባይቻል እንኳን 
በቨርችዋል የመገናኛ መንገዶችን በመጠቀም  ልናወራ 
እንችላለን።  እንዲሁም  ቅርሶችን በአካል ሄዶ 
መጎብኘት ባይቻልም በቨርችዋል ሪያሊቲ መጎብኘት 
ይቻላል።  ይበልጥ ተመራጭ የሚሆነው ደግሞ 
በቨርችዋል ያዩትን በአካል  ሄደው  ለማየት እንዲጓጉ  
በማድረግ ፍቅሩ እንዲያድር የሚያደርግ መሆኑ 
እንደሆነ ይናገራል።  

በተመሳሳይም በአየር መንገድ ላይ ይህንን 
ቴክኖሎጂ ተጠቅሞ የቱሪዝም መስህቦችን እዚያ 
ባሉበት እንዲያዩቸውና እንዲያውቋቸው በማድረግ 
ማስተዋወቅ እንደሚቻል ይናገራል።  አሁን  ላይ  
በአየር መንገድ  የሚታየው የቡና ሥነሥርዓት 
(ሴሪሞኒ) እና የተለያዩ ባሕላዊ አልባሳት 
የሚቀመጥበት መሆኑን ጠቅሶ፤ በቨርችዋል ሪያሊቲ  
ከዚህ ላቅ ባለ ደረጃ የሀገራችን የቱሪዝም መስህቦች 

በማስተዋወቅ ጎብኚዎች በቀላሉ እንዲያዩ በማስቻል  
ቱሪዝሙ  ብቻ ተጨማሪ  የውጭ ምንዛሪን ማግኘት  
የሚቻል  እንደሆነ ነው አቶ ዳንኤል ያመላከተው። 

እስካሁን ይዘቶችን በማዘጋጀት ረጅም ጊዜ 
እንደወሰዱ የሚጠቁመው አቶ ዳንኤል፤ ከፌዴራልና 
ክልል መስሪያ ቤቶች እና የቱሪዝምና የባሕል 
ተቋማት ጋር አብሮ በመሆን የተለያዩ ፕሮጀክቶችን 
መሥራታቸውን ይናገራል።  በቀጣይ ይህንን 
በማሳደግ በቨርችዋል ቴክኖሎጂ ተጠቅሞ የሀገሪቱን 
የቱሪዝም መስህቦች ለዓለም የማስተዋወቅ ሥራ 
እንደሚሠሩ  ይገልጻል።  

‹‹በኮቪድ ጊዜ  ሁሉ ነገር ዝግ በሆነበት ሰዓት 
በቨርችዋል ሪያሊቲ ተጠቅሞ  ቱሪዝሙ ዘርፍ 
እንቅስቃሴ እንዳይቆም ማድረግ ይቻል ነበር፤ እኛ 
ዘግይተናል። ›› የሚለው ዳንኤል፤ ይህ ሀገር በቀል  
ድርጅት  በቀጣይ  እንደዚህ ዓይነት መፍትሔዎች 
በማሰብ የሚሠራ እንደሆነ ይገልጻል።  ድርጅቱ  
የመፍትሔ ሃሳቦችን  በመፍጠር  ከሌሎች ሀገራት  
በተሻለ መልኩ  የእኛ ሀገር የቱሪዝም መዳረሻዎች  
ቴክኖሎጂዎች በመጠቀም  ለማስተዋወቅ  
እንደሚተጋ አመላክቷል።  

አቶ ዳንኤል ‹‹ጉዞ ቴክኖሎጂስ›› የነበሩ  የቱሪዝም 
መስህቦች  ቨርችዋል አድርጎ  ለእይታ የማቅረቡ 
ሥራ  እንዳለ ሆኖ አሁን ላይ የሌሉትን መስህቦች 
ደግሞ ሥራውን  ከመጀመሩ በፊት ከተለያዩ የታሪክ 
መዛግብት እንዲሁ በታሪኩ ዙሪያ ጥናት ካደረጉ 
ታሪኩን የሚያወቁ  ተመራማሪዎችን  በመጋበዝ  
ባለሙያዎች በማምጣት የሚሠራ እንደሆነ ይናገራል።  
ለምሳሌ ዓድዋ፤ ቦታውን ሊገልጹ የሚችሉ ቀድሞ 
የተሳሉ ስዕሎች እና  የመጻሕፍት ላይ  ፎቶዎች 
ወስዶ በመጠቀም በተቻለ መጠን አካባቢውን 
ሊገልጹ የሚችሉ ነገሮችን በመውሰድ ታሪኩን እንደ 
አዲስ እንደገና በመፍጠር በቨርችዋል ቴክኖሎጂ 
እንደሚሠራ ይገልጻል።  በተመሳሳይ የዓድዋ 
ተራሮችን ለመሥራት ቴክኖሎጂው በፈቀደልን ልክ 
እንደገና ዳታዎችን በመውሰድ የሚሠራ ይሆናል።  
‹‹ተራሮችን በአካል  ልናገኛቸው እንችላለን ማግኘት 
የማይቻለው የወቅቱ ድባብ ነው›› የሚለው አቶ 
ዳንኤል፤ ነገር ግን  የተለያዩ ፈጠራዎችን በመጠቀም  
ያንን እሳቤ ማምጣትና በመፍጠር ከታሪኩ ጋር 
ተናብቦ ታሪኩን ሊገልጽ እንደሚችል ተረጋግጦ ልክ 
እንደ ፊልም የሚሠራ  ነው» ይላል። 

‹‹ይህንንም የታሪኩ ባለቤቶችና ታሪኩን 
የሚያወቁትን ሰዎች በማሳተፍ ቴክኖሎጂን አንድ 
ላይ በማምጣት ወደ ሚታየው ምናባዊ ፈጠራ 
እናመጣለን›› የሚለው አቶ ዳንኤል፤ ሙዚየሞችንም 
ሆነ ቅርሶችን ሲሠሩ ፎቶ ስካን የሚባል ቴክኖሎጂ 
በመጠቀም የሚሠራ እንደሆነ ይናገራል።  ‹‹ለአብነት  
የሰው ዘር መገኛ የሆነችውን ‹‹ሉሲን›› በሙዚየም 
ስንመለከት  በእጃችን  መንካት ሆነ መዳሰስ 
አንችልም።  ነገር ግን በደንብ ለማየትና ለመዳሰስ 
በሚያስችል መልኩ በፎቶ ስካን  ወደ 3ዲ ቴክኖሎጂ 
በመቀየር  በቀላሉ እንድትያዝና እንድትጨበጥ 
አድርጎ  እንድትጎበኝ ማድረግ  ይቻላል›› ይላል።  

ቱሪዝምን  እያዘመነ ያለው «ጉዞ ቴክኖሎጂስ»

በተለይ የወደሙ ቅርሶች ሙሉ አካል ለመፈጠር 
በቦታው መገኘትና መሥራት የሚያስፈልጋቸው 
ቅርሶች ስለሚኖሩ በቦታው ድረስ በመሄድ የተለያዩ 
ዘዴዎች ተጠቅሞ በመሥራትና እንዲገጣጠሙ 
በማድረግ ሙሉ የቅርሱን የቀድሞ ይዞታ እናገኛለን 
የሚለው አቶ ዳንኤል፤ ታሪክን ላለማፍረስ የታሪክ 
ባለሙያዎች ይዞ መሥራት የግድ እንደሆነም ነው 
የሚናገረው።  

ይህንን ዓይነት ቴክኖሎጂ ተጠቅሞ ፕሮጀክቶች 
መሥራት ብዙ ውጪን እንደሚጠይቁ የጠቆመው 
አቶ ዳንኤል፤  ‹‹ይህንን የእኛን ሃሳብ አምነውበት 
የተወሰነ ፈንድ የሚደርጉ የውጭ ድርጅቶች፣ 
መንግሥታዊ ያልሆኑ ተቋማት  አሉ፤ ድርጅቱን 
ከተለያዩ ሥራዎች የሚያገኘውን ገንዘብ ለእንደዚህ 
ዓይነት ፕሮጀክቶች ላይ ያውላል›› ይላል።  
የሚሠሩትን ሥራ ሃሳቡን ሊወዱት፤ ሊያደንቁት 
የሚችሉ ብዙ ተቋማት መኖራቸውን ጠቅሶ፤  
ነገር ግን   የወጪው ጉዳይ  ሲነሳ በብዙ ተቋማት  
ከባድ ስለሚሆንባቸው አብሮ ለመሥራት ወደ 
ኋላ እንደሚሉም ተናግሯል።  እንደዚህ ዓይነት 
ፕሮጀክት አብዛኛው ጊዜ ለትርፍ ታስበው ሳይሆን 
ለሀገር ከሚያበረክቱት አስተዋጽኦ አንጻር ታይተው 
የሚሠሩ መሆናቸውን ጠቅሶ፤ ሥራው ብዙ ወጪን 
የሚያስወጣ፤ ለሥራው የሚያስፈልጉ ማቴሪያሎች 
ከውጭ ማምጣት የሚጠይቅ ሲሆን  እነዚህ 
ቁሳቁሶችም እንደ ቅንጦት ዕቃዎች  ስለሚታዩ  ያለው 
የታክስ ወጪም ሥራውን ለመሥራት የሚያበረታታ 
እንዳልሆነ ይገልጻል።  እስካሁ ባለው ሥራ ሁሉንም 
ነገር በራሳቸው እየተጋፈጡ እየሠሩ መሆኑን 
ገልጾ፤ በጊዜ ሂደት ለውጦች ይኖራሉ ለሚል ተስፋ 
እንዳለውም አጫውቶናል።   

አቶ ዳንኤል፤ በቱሪዝምና ሆስፒታሊቲ አውደ 
ርዕይ ቱሪዝምን  የሚያስተዋውቁ ሥራዎችን እየሠሩ 
እንደሆነ ይናገራል።  በሌላ መልኩ በጨዋታ (ጌም) 
መልኩ እንዴት የሀገራችንን ቅርጾች ማስተዋወቅ 
ይቻላል የሚለውን ሃሳብ በጨዋታ መልኩ  ይዘው 
እንደቀረቡ ይናገራል።  ‹‹ይህም አእምሮአችን 
እየተዝናና የቱሪዝም መስህቦችን የሚጎበኝበት  ሁኔታ 
እንዲኖር የሚያደርግ ነው›› ይላል።  

አውደ ርዕዩ የሀገሪቱን የቱሪዝም መዳረሻዎች 
የሚያስተዋወቅ ሥራ ተቀራራቦ መሥራት 
የሚያስችል እንደሆነ በመግለጽ፤ ‹‹እኛ በግሉ ዘርፍ  
በቴክኖሎጂው ላይ፤ ሚኒስቴር መስሪያ ቤቱ ግን 
በመንግሥት ዘርፍ ቱሪዝም ላይ ይሠራል።  ስለዚህ 
ሁለታችንም  ቱሪዝም ላይ የምንሠራ በመሆኑ 
ተቀራራበው መሥራት ይጠበቅበናል›› ይላል። 

እንደዚህ ዓይነት አውደ ርዕዮች መዘጋጀታቸው 
ያሉንን ሀገር በቀል ቴክኖሎጂዎች ለኅብረተሰቡ 
በማሳየት እንደሀገር ያለንን የቴክኖሎጂ አቅም ማሳየት 
የሚያስችል ነው የሚለው አቶ ዳንኤል፤ ከሚኒስቴር 
መሥሪያ ቤቱ ጋር ተጨማሪ ፕሮጀክቶች ለመሥራት 
የሃሳብ ልውውጦች እንዳሉ ጠቅሶ፤ በቀጣይ በጋራ 
የሚሠሩ ሥራዎች ላይ ትኩረት አድርጎ እንደሚሠራም 
ተናግሯል። 

ዓባይ እና ቀይ ባህር ለኢትዮጵያ በረከት ወይስ መርገምት
ምሕረት ሞገስ 

ስሙን ውሃው ውስጥ ከሚታዩ ቀለማት ያገኘው 
ቀይ ባህር፤ በጣም ሞቃታማ እና ጨዋማ ነው። 
በስዊዝ ካናል በኩል ከሜድትራንያን ባህር ጋር 
የሚገናኝ ሲሆን፤ በአውሮፓ እና በእስያ መካከል 
የባህር ላይ ትራንስፖርትን ለማካሔድ ዋነኛ መስመር 
ሆኖ ያገለግላል። 

በአፍሪካ እና በእሲያ መሃከል ረዥም ባህረ ሰላጤ 
የተሰኘው ይኸው ቀይ ባህር፤ አሁን ከኢትዮጵያ ያለው 
ርቀት 60 ኪሎ ሜትር ግፋ ቢል ከአክሱም ከተማ 
ጀምሮ ሲለካ ያለው ርቀት ከ135 ኪሎ ሜትር በታች 
እንደሆነ መረጃዎች ይጠቁማሉ።  ነገር ግን ይህን ያህል 
ለቀይ ባህር የቀረበችው ኢትዮጵያ የውሃ መተንፈሻ በር 
አጥታ የባህር ጠረፏን ተነጥቃ እየኖረች ነው።  

በሌላ በኩል 6 ሺህ 695 ኪ.ሜ. ርዝማኔ ያለው 
እና በዓለም ላይ ረጅሙ ወንዝ ተብሎ የሚጠራው 
ዓባይ ምንም እንኳ መነሻው ከኢትዮጵያ ቢሆንም፤ 
ሀገሪቱ በወንዙ እንዳትጠቀም የተለያዩ ሤራዎች 
ሲሰሩባት ኖራለች።  ይህ የዓለም ታላቁ ወንዝ 70 
በመቶ የሚሆነው የሀገሪቱን ወንዞች የውሃ ድርሻ የያዘ 
ቢሆንም፤ ኢትዮጵያ በዚህ ታላቅ ወንዝ እንዳትጠቀም 
ታግዳ ኢኮኖሚዋ እየደቀቀ በርሃብ ዘመናትን 
አስቆጥራለች።  

ለግብጽና ሱዳን ዋና የውሃ ምንጭ የሆነው ይኸው 
ወንዝ፤ ምንም እንኳ ውሃውን ለመጠቀም ሙከራዎችን 
ያደረጉ መንግሥታት ላይ የተለያዩ ጫናዎች ቢደረጉም፤ 
በአሁኑ ወቅት ኢትዮጵያ የዓባይን ውሃ ፍትሃዊ በሆነ 
መልኩ መጠቀም እንዳለባት እያሳመነች በወንዙ ላይ 
ታላቁ የሕዳሴ ግድብን በመገንባት ላይ ትገኛለች፡፤ 

ቀይ ባህርን በተመለከተ ግን ኢትዮጵያ የባህር 
ጠረፍ አጥታ ባይተዋር ሆና ያላትን ሀብት ለወደብ 
ኪራይ ክፍያ ስታውል፤ በተቃራኒው ኤርትራ፣ 
ጅቡቲ፣ ሱዳን፣ ግብፅ፣ ሳዑዲ ዐረቢያ እና የመን 
በዳርቻዎቻቸው ይምነሸነሻሉ፤ እንዳሻቸው በባህሩ 
ላይ ያለከልካይ ይሳፈራሉ፤ የሚሸጡትን ጭነው 
ይልካሉ፤ የሚገዙትን አሳፍረው በባህር በራቸው ወደ 
ሀገራቸው ያስገባሉ። ነገር ግን ታሪክ እንደሚያስረዳው፤ 
ኢትዮጵያ ለዘመናት የቀይ ባህር ጠረፍ የነበራት ሀገር 
ናት።  

የኢትዮጵያው ንጉሠ ነገሥት ተብለው 
ከሚጠቀሱት መካከል በቀዳሚዎቹ ተርታ 
የሚመደቡት አጼ ካሌብ፤  የዳበረ የባህር ኃይል 
ነበራቸው።  ቀይ ባህርን ተሻግረው የመን እና ደቡብ 
ዐረቢያን ይቆጣጠሩ እንደነበር አሰብ የማን ናት? 
በሚለው መጽሐፋቸው የዘረዘሩት ዶክተር ያዕቆብ ኃ/ 
ማርያም ናቸው።  

የኢትዮጵያ የባህር በር ጥያቄን በተመለከተ 
በዝርዝር የፃፉት ዶክተር ያዕቆብ እንደሚተነትኑት፤ 
በዘመነ መሳፍንት ማዕከላዊ መንግሥት ከመዳከሙ 
ቀደም ብሎ በአፄ ፋሲል ሞትና በአፄ በካፋ መንገስ 
መሃከል ለ65 ዓመታት የኢትዮጵያ የባህር ጠረፍ 
ይዞታ እየተዳከመ ቢሔድም በአጼ በካፋ፣ በአፄ 
ኢያሱ ሁለተኛ፣ በአፄ ኢዮአስ እስከ 1769 ዓ.ም 
ድረስ ኢትዮጵያ በቀይ ባህር ጠረፍ የተጠናከረ ይዞታ 
እንደነበራት ታሪክ ይገልፃል። 

ነገር ግን ኢትዮጵያ ከ1769 ዓ.ም በኋላ የተለያዩ 
ሴራዎች እየተሠሩባት በቱርኮች፣ በግብጾች፣ 
በጣሊያኖችና በፈረንሳዮች አማካኝነት የሰሜን ግዛቶቿ 
እና የባህር ጠረፎቿን የምታጣበት ሁኔታ ተፈጠረ።  
አጼ ቴዎድሮስ፣ አጼ ዮሐንስ፣ አጼ ምኒልክ፣ ንግሥተ 
ነገሥታት ዘውዲቱና አጼ ኃይለሥላሴ ሁሉም የባህር 
በር የማስመለስ ጉዳይን በውጭ ጉዳይ ፖሊሲያቸው 
ግዙፍ እና ቀዳሚ ጉዳይ አድርገው ብዙ ጥረት 
ሲያደርጉ እና ተግተው ሲሠሩ እንደነበር ዶክተር 
ያዕቆብ በዝርዝር በመጽሐፋቸው ላይ አብራርተዋል። 

በአጼ ኃይለሥላሴ የንግሥና ዘመን በዓለም አቀፍ 
ሕግና የዲፕሎማሲ ምሁር ጸሐፊ ትዕዛዝ አክሊሉ 
ሃብተወልድ እና ሌሎችም ባደረጉት ጥረት በ1952 
ዓ.ም በኤርትራ ሕዝብ ተወካዮች ፍላጎትና በተባበሩት 
መንግሥታት ውሳኔ ኤርትራ ከኢትዮጵያ ጋር 
በፌዴሬሽን ተቀላቀለች።  ለዘመናት ትግል ሲደረግበት 
የቆየው የባህር በር ጥያቄ ከአንድም ሁለት የምፅዋ እና 
የአሰብ የባህር በር ባለቤት እንትሆን ማድረግ ተቻለ።  

በሒደት ፌዴሬሽኑ ፈርሶ ኤርትራ ከኢትዮጵያ ጋር 
ተቀላቀለች።  ነገር ግን የፌዴሬሽኑ መፍረስ ሻቢያ እና 
ጀበሃን በኋላም ሕወሓትን የመሳሰሉ ነፃ አውጪ ነን 
የሚሉ ድርጅቶች ተፈጠሩ።  በመጨረሻም በድጋሚ 
ኢትዮጵያ ወደብ የሌላት የባህር ጠረፍ አልባ እስረኛ 
ሀገር ሆነች። 

 በአዲስ አበባ ዩኒቨርሲቲ የፖለቲካል ሳይንስና 
ዓለም አቀፍ ግንኙነት ትምህርት ክፍል ፕሮፌሰርና 
የውሃ ፖለቲካ ተመራማሪ ፕሮፌሰር ያዕቆብ አርሳኖ 
እንደሚገልፁት፤ ዓባይ እንደሌሎቹ ከኢትዮጵያ 
የሚመነጩ ወንዞች ሁሉ ድንበር አቋርጦ ወደ ጎረቤት 
ሀገር የሚሄድ ነው።  ከኢትዮጵያም ቢነሳም በሱዳን 
አልፎ ግብፅ ይወርዳል።  ይህ ተፈጥሮዊ መንገዱ ነው።  
ኢትዮጵያ ይህንን ተፈጥሯዊ ሒደት የማስተጓጎል 
ፍላጎት የላትም።  

እንደፕሮፌሰር ያዕቆብ ገለፃ፤ ኢትዮጵያ ብቻ 
ሳትሆን፤ ይህንን ወንዝ በሠላም እና በመተጋገዝ ሱዳን 
እና ግብፅም ሊጠቀሙ ይችላሉ።  ግብፅ የውሃው ዋናው 
መዳረሻ መጨረሻ ስለሆነች የዓባይን ውሃ ለብቻዋ 
መጠቀሟ ግን በምንም መልኩ ተገቢ አይደለም።  
እስከ አሁን ለብቻ በሚባል ደረጃ ስትጠቀም ኖራለች።  
ኢትዮጵያ በወንዙ የመጠቀም መብቷን  እንዳትተገብር 
ግብፅ በተለያዩ ወዳጆቿ አማካኝነት ተፅዕኖ ስታደርግ 
ቆይታለች።  

ኢትዮጵያ አሁን በዓባይ ውሃ መጠቀም ስትጀምር፤ 
ግብፅ ብቻ ሳትሆን ሱዳንም ‹‹ውሃውን ቀነሳችሁብን፤ 
እኛ እንጎዳለን፤ ሀገራችን ይደርቃል፤ እንራባለን። ›› 
የሚሉ እና ሌሎችም ውንጀላዎችን ሲያነሱ ነበሩ።  
አሁን ግን ያለፈው ቢያልፍም ኢትዮጵያ በወንዟ 
እየተጠቀመች ነው።  

በዓባይ ወንዝ ለምን ተጠቀማችሁበት የሚለው 
ጣጣ፤ እንደ አንድ ተግዳሮት የሚታይ እንጂ 
ከፀጋነቱ አንፃር ውሃው በምንም መልኩ ፀጋ እንጂ 
መርገምት የሚሆንበት ሁኔታ እንደሌለ ያብራራሉ።  
እንደፕሮፌሰር ያዕቆብ ገለፃ፤ ውሃው ጠቃሚ ነው።  
ውሃውን ኢትዮጵያ እንዳታለማ የሚፈልጉ ኃይሎች 
ወይም የጎረቤት ሀገራት የሚፈጥሩት ችግር እና 
ማልማቷን በቀና አለማየታቸው ችግር ተደርጎ መጠቀስ 
ይችላል።  ነገር ግን ዓባይም ሆነ ሌሎች የኢትዮጵያ 
ወንዞች ፀጋ ናቸው ብለው እንደሚያምኑ ይገልፃሉ። 

ቀይ ባህርን በተመለከተ የሚናገሩት ፕሮፌሰር 
ያዕቆብ፤ ቀይ ባህርን በተመለከተ ግን ውሃው ከአንድ 
ሀገር ወደ አንድ ሀገር የሚሸጋገር ሳይሆን እዚያው 
የተኛ ነው።  ለረዥም ጊዜ የኢትዮጵያ አካል ሆኖ 
የኖረ ቢሆንም፤ ቀይባህርን የሚነካ የኢትዮጵያ መሬት 
በኤርትራ በኩል በተካሔደው የነፃ አውጪዎች ጦርነት 
ምክንያት የሀገሪቱ የቀይ ባህር ዳርቻ አብሮ ሔዷል።  
ጣሊያን ኤርትራን በሚገዛበት ጊዜ ነጥሎ ለመግዛት 
ባበጀው ካርታ መሠረት ኤርትራ በመገንጠሏ 
የኢትዮጵያ ሕዝብ ከቀይ ባህር ተለይቷል።  የጠረፍ 
ይዞታዋም የሌላ የጎረቤት ሀገር ሆኗል። 

በጅቡቲም በኩል በፈረንሳዮች አማካኝነት 
ተይዟል።  በርካታ ታሪካዊ ገለፃዎች ሊኖሩት ቢችሉም፤ 

በታሪክ አጋጣሚ ጎረቤት ሀገሮች ባለወደብ ሆነው 
ኢትዮጵያ ግን ወደብ አልባ ሀገር ሆናለች።  የተኛ ባህር 
በመሆኑና በኢትዮጵያ ሳይሆን በሌሎች የተያዘ ነው።  
ይሔ ባህሪው ከድንበር ተሻጋሪ ወንዞች የተለየ ነው።  
በፊት ኢትዮጵያ ወደብ ነበራት ነገር ግን በየመሃሉ 
በቀኝ ገዢዎች እና በመጨረሻም ነፃ አውጪ ነን 
የሚሉ የባህር በርን ከኢትዮጵያ የሚገነጥሉ ኃይሎች 
በመኖራቸው የባህር ዳርቻ ኢትዮጵያ እንዳይኖራት 
መሆኑ በጣም ያሳዝናል ይላሉ።  

አማፂያኑ የያዙትን ቦታ ነፃ ሲያወጡ እና ሲገነጠሉ፤ 
የተገንጣዮችን ሃሳብ ፍላጎት ከማሟላት አንፃር 
ለኢትዮጵያ የሚገባውን ድርድር በማድረግ እናንተ 
‹‹አዲስ ሀገር እንመሠርታለን ካላችሁ እና በኃይል 
እዚህ ከደረሳችሁ ለኢትዮጵያ ተገቢ የሆነ የባህር በር 
ያስፈልጋል፤ መውጫችን አይዘጋብንም የሚል ድርድር 
አላደረጉም።  በፊት በኢትዮጵያ በኩል የነበሩት 
ኃይሎች ከአማፂያን ጋራ ተባባሪ ስለነበሩ ትልቅ 
ስህተት ተሠርቷል።  የሚሉት ፕሮፌሰር ያዕቆብ፤ ነገር 
ግን የጎረቤት ሀገሮች ከባህር ዝግ የሆኑ እንደኢትዮጵያ 
ያሉ ሀገሮች ላይ በድንበራችን አታልፉም ብለው 
ድንበር መዝጋት አይችሉም።  በመተሳሰብ በኪራይ 
ወይም በሚደረገው ስምምነት በልውውጥ ሰጥቶ 
በመውሰድ መርህ መጠቀም ያስፈልጋል ይላሉ። 

የባህር በርን በተመለከተ ጥንቃቄ እና ትብብር 
ያስፈልጋል፤ አንድ ሀገር በሌላ ሀገር የባህር በር 
ለመጠቀም በምን መንገድ መሄድ እንዳለባት በጥብቅ 
እና በጥንቃቄ በምክክር መሥራት ያስፈልጋል።  
በሰላማዊ መንፈስ በትብብር እና በሰላማዊ መንገድ 
የመጠቀም ሁኔታን መምረጥ ጠቃሚ ነው።  ይህ ቀላል 
አይደለም፤ ትልቅ የዲፕሎማሲ ሥራን ይጠይቃል።  
በሚመች መንገድ ለመጠቀም እና ተፅዕኖ ለመፍጠር 
ተገቢ የሆነ ዝግጅት እና አነጋገር ሊኖር እንደሚገባ 
ፕሮፌሰር ያዕቆብ ያስረዳሉ።  

ዓባይን በተመለከተ ውሃው በኢትዮጵያ ሉአላዊ 
ግዛት ውስጥ እስካለ ድረስ ውሃው ወደ ውጪ 
እንዳይሄድ መከልከል ተገቢ አይደለም።  ይህንን 
ኢትዮጵያ አላደረገችም።  ወደፊትም እንዲህ 
አታደርግም።  ድንበር ተሻገሪ ወንዞች ላይ የሚካሔድ 
ልማት ውሃው የሚደርስባቸው ሀገሮች ላይ በከፋ ሁኔታ 
ጉዳት እንዳይደርስ በሃሳብም በዲዛይንም መጠንቀቅ 
ያስፈልጋል።  ከዚህ ውጪ ውሃን የመጠቀም መብት 
የመኖሩን ያህል ሌሎቹ ውሃ እንዳያገኙ የመከልከል 
ሁኔታ መኖር የለበትም።  በዚህ መልኩ መሔድ 
ከተቻለ ወንዙ ፀጋ እንጂ መርገምት የሚሆንበት ሁኔታ 
አይኖርም ይላሉ። 

እንደፕሮፌሰር ያዕቆብ ገለፃ፤ ኢትዮጵያ 
እየተጠነቀቀች እስከ አሁን ድረስ ግድቡ እየተሠራ 
ነው።  በዓባይ ብቻ ሳይሆን በተከዜም፣ በአባኮም፣ 
በኦሞም፣ በገናሌ እና በዋቢ ሸበሌም በሁሉም ላይ 
ግድብ አለ።  ግድብ ሲሠራ ግን ሌሎቹ እንዳይጎዱ 
በብልሃት፣ በጥንቃቄ፣ በዕውቀት እና በትልቅ 
መተሳሰብ ላይ የተመሠረተ ነው። 

የቀይ ባህር ጉዳይም በተመሳሳይ መልኩ 

በብልሃት፣ በጥንቃቄ፣ በዕውቀት እና በትልቅ 
መተሳሰብ ላይ የተመሠረተ አካሔድን መከተል 
ያስፈልጋል።  ‹‹ኢትዮጵያ ለእኔ ይፈቀድልኝ ስትል፤ 
አልፈቅድም የሚል ካለ በዚህ ነገር አንተም ከእኔ 
ትጠቀማለህ፤ እኔም ለአንተ እጠቅምሃለሁ›› የሚለው 
ነገር በደንብ ሥራ ላይ መዋል ይኖርበታል።  በደንብ 
ዝግጅት ያስፈልጋል ብለዋል።  

ድንበር ተሻጋሪ ወንዞችን መጠቀም በፊትም 
በቀዳማዊ ኃይለሥላሴ ጊዜ ከማሰብ አልፎ መሥራት 
እና መጠቀም መኖሩን በመጥቀስ፤ ጪስ ዓባይ ላይ፣ 
ፊንጫ እና መልካ ዋከና  እንዲሁም በደርግ ጊዜ 
በገናሌ ላይ የተሠራ መሆኑን አብራርተዋል።  በየዘመኑ 
እንደሀገሪቱ አቅም በወንዞች ለመጠቀም የተሠራ 
መሆኑን አብራርተዋል።  በወንዞቹ ጊዜው በፈቀደው 
አቅም የተሠራ መሆኑን እና በኢትዮጵያውያን 
ቁርጠኝነት እና ፍላጎት መሠረት በትጋት ሥራው 
ውጤታማ ሆኖ እየታየ ነው ብለዋል።  

ቀይ ባህርን በተመለከተም፤ በስህተት ኢትዮጵያ 
የባህር በሯን ብታጣም አሁን ቀስ በቀስ ሰጥቶ በመቀበል 
መርህ ለማስመለስ መጣሩ ክፋት እንደሌለው 
አመልክተዋል።  ነገር ግን አሁን የጎረቤት ሀገሮቹ 
ሉዓላዊ በመሆናቸው ኢትዮጵያ መልሳ በጉልበት 
ለመውሰድ መሞከር ለስሟም ጥሩ አይሆንም የሚል 
እምነት እንዳላቸው ተናግረዋል።  

በአካባቢው የኢትዮጵያ ወዳጆች ብቻ ሳይሆኑ 
ጠላቶችም በመኖራቸው ለኢትዮጵያም ሆነ ለሌሎቹ 
አጎራባች ሀገሮች ሰፋ ያለ ችግር እንዳይመጣ እና ሀገሪቱ 
እንደወራሪ የምትቆጠርበት አጋጣሚ እንዳይፈጠር፤ 
የባህር በር ባለቤትነትን በተመለከተ ቀስ በቀስ 
በዕውቀት እና በጥበብ መነጋገር ይጠቅማል ብለዋል።  
በቂ ዝግጅት ማድረግ፣ በዕውቀት ላይ መመስረት፣ 
ምክክር ማካሄድ እና በጥንካሬ በመሥራት ባለባህር 
ጠረፍ ሀገራትን በተለያየ መንገድ በማማለል ቀይ 
ባህርን ጠረፍ ማድረጉ ለኢትዮጵያ እጅግ አስፈላጊ 
ነው የሚል እምነት እንዳላቸውም አመልክተዋል።      

ፖለቲካል ሳይንስ የተማሩት እና በውጭ ጉዳይ 
ሚኒስቴር ሲሠሩ የነበሩት፤ የተባበሩት መንግሥታት 
ድርጅት እና በሌሎችም ዓለም አቀፍ ድርጅቶች 
የሠሩት የሀገራዊ ምክክር ኮሚሽን ኮሚሽነር ሒሩት 
ገብረሥላሴ በበኩላቸው፤ አፍሪካ ውስጥ ግጭት እና 
ጦርነት ያለባቸው አካባቢዎች በአብዛኛው ሲታዩ 
ሀብት ያለባቸው ሀገሮች ናቸው።  የአፍሪካ ሀገሮች 
ውስጥ ሀብት መርገምት ነው የሚባለው ለዚህ ነው። 
ሀብት የሌለበት ሀገር ብዙ ጦርነት የለም።  

የተገኘው ፀጋ በሌሎች ሲፈለግ የሀብቱ ባለቤት 
ላይ ችግር ይፈጠራል።  ያንን ሀብት ያለአግባብ 
ለመጠቀም ሲሉ ሆን ተብሎ በእዛ ሀገር ረብሻ 
እንዲኖር ይደረጋል።  በዚህ መሠረት የኢትዮጵያ 
ዓባይም ሆነ የቀይ ባህር ጉዳይዋ ሲታይ ከሌሎች 
ሀብታቸው መርገምት ከሆነባቸው የአፍሪካ ሀገሮች 
ይለያል።  ያሉት ኮሚሽነር ሒሩት፤ ‹‹እኛ አቅማችንን 
ሰብስበን ያለንን ሀብት ለመጠቀም ዝግጁ ሆነናል።  
ሌሎች ሀብታቸው መርገምት የሆነባቸው ግን ገና 
ሀብታቸውን መጠቀም ሳይችሉ ድምጥማጣቸውን 
አጥፍተዋቸዋል። ›› ብለዋል።  

ዓባይ ለኢትዮጵያ በፈጣሪ የተሠጠ ፀጋ እንጂ፤ 
መርገምት አይደለም።  የሚል እምነት እንዳላቸው 
የተናገሩት ኮሚሽነር ሒሩት፤ የሰው ልጅ በዓለም 
ሲኖር የሚገባውንም ቢሆን ማንም በትሪ ላይ 
አያቀርብለትም።  ዓባይን ለመጠቀም ሲሞከር 
ጥቅማቸው የሚጎድልባቸው የመሰላቸው አካላት፤ 
የማያነሱት ጥያቄ መኖሩ ወንዙ እንደመርገምት 
እንዲታሰብ የሚያደርግ አለመሆኑን አብራርተዋል።  

እንደኮሚሽነር ሒሩት ገለፃ፤ ኢትዮጵያ የባህር 
በር እንዳይኖራት መደረጉ እና ያንን የፈፀሙ ኃይሎች 
ለምን ያንን እንዳደረጉ ባይገባቸውም የተፈፀመውን 
ስህተት ለማረም ዓለም አቀፍ ሕጎች በሚፈቅዱት 
መልኩ ሠላማዊ መንገዶችን ፈልጎ መቀጠል የተሻለ 
ነው።  

እንደምሁራኑ ገለፃ፤ ዓባይም ሆነ ቀይ ባህር 
መርገምት አይደሉም።  በረከት ሆነው ኢትዮጵያን 
እንዲያሳድጉ አጠቃቀማቸውን በጥንቃቄ እና በሠላማዊ 
መንገድ ማንም ላይ ጉልህ ጉዳት በማያስከትል መልኩ 
መሆን ይኖርበታል።  

ፕሮፌሰር ያዕቆብ አርሳኖኮሚሽነር ሒሩት ገብረሥላሴ

ሴቶች
ማህበራዊ

አስመረት ብስራት

በ90ናዎቹ፤ ሬዲዮኖች ብዙ አድማጮች 
በነበሯቸው ጊዜ፤ ኤፍ ኤም ሬዲዮኖች ለመጀመሪያ 
ጊዜ በተደመጡበት ወቅት ነበር ማርታ ደጀኔ 
ከአራት ኪሎ የምትል አንዲት ለስለሳ ድምፅ ያላት 
ወጣት በሬዲዮ ሞገዶች አልፋ አድማጭ ጆሮ ውስጥ 
መግባት የጀመረችው። ማርታ ለጥያቄና መልስ 
ውድድሮች ለመመለሰ ማንም አይቀድማትም ነበር። 
በወቅቱ በርካቶች ልብ ውስጥ ስሟ የታተመው  
ማርታ ደጀኔ  ማናት? አሁንስ በምን ሁኔታ ላይ 
ትገኛለች የሚሉና ሌሎች ጥያቄዎችን ጠይቀን 
በቅንነት ለተሰጡን መልሶች አመስግነን በዚህ መልኩ 
ይዘንላችሁ ቀርበናል  መልካም ቆይታ። 

 ማርታ ተወልዳ ያደገችው አዲስ አበባ ልዩ ስሙ 
«አራት ኪሎ» ተብሎ በሚጠራው አካባቢ ጡረታ 
ሚኒስቴር ጀርባ በሚገኝ ሰፈር ነበር። የማርታ 
እናትና አባት የጤና ባለሙያዎች ነበሩ። የማርታ 
እናት በወቅቱ የሚሰጠውን የፖሊዮ ክትባት አንዴ 
ካስከተቧት በኋላ ክትባት ቢበዛ ምንም አይጠቅምም 
አንዱ ይበቃታል ብለው ይተውታል። ያኔ እንደ 
ቀላል ችላ ያሉት የፖሊዮ ክትባትን አለመከተብ 
መዘዝ ማርታ ገና  የሁለት ዓመት ሕፃን እያለች ፤ ገና 
ድክ ድክ ማለት እንደ ጀመረች ነበር ለአካል ጉዳት 
የዳረጋት።

ቤተሰቦቿ «ትድናለች» በሚል ተስፋ ብዙ ሙከራ 
ቢያደርጉላትም ሊሳካ አልቻለም። ከባህላዊ  እስከ 
ዘመናዊ ከመንፈሳዊ እስከ የባዕድ አምልኮ ሁሉንም  
ሞክረውላታል። ለአካል ጉዳተኝነት በወቅቱ ይሰጥ 
የነበረው አመለካከት የተዛባ በመሆኑና የማርታ 
ቤተሰቦች  እንድትድን ካላቸው ጉጉት የተነሳ በየዕለቱ 
አዳዲስ ነገርን በመሞከር ላይ ስለነበሩ ማርታ ቶሎ 
ወደ ትምህርት ቤት አልገባችም ነበር።

ጊዜ ጊዜን እየወለደ ቢመጣም ማርታ በጤናዋ 
ላይ ምንም ለውጥ ባለማምጣቷ፣ እሷ ቤት ተቀምጣ 
ከሷ በኋላ የተወለዱት ልጆች ሳይቀሩ ትምህርት 
ቤት መሄዳቸው ለምን እኔስ እንድትል አድርጓት 
እንደነበረ  ትናገራለች።

ማርታ ከፊደል ጋር የተዋወቀችበትን አጋጣሚ 
በዚህ መልኩ ነግራናለች «ታላቅ ወንድሜ ትምህርት 
ቤት ይሄዳል፤ የእሱ መሄድ ሳያንስ ታናናሾቼም ወደ 
ትምህርት ቤት መሄድ ጀመሩ። ያኔ እኔስ በማለት 
መብቴን ስጠይቅ አባቴ የሰፈሩን ሰው አስተባብሮ 
አነስ ያለች ቤት ከሰሩ በኋላ አንድ ቄስ የቄስ ትምህርት 
እንዲያስተምሩ አመጣቸው። ያኔ እኔና ሌሎች ልጆች 
ትምህርት ጀመርን። በወቅቱ ያስተምሩን የነበሩት 
አባት እስኪደንቃቸው ድረስ በአንድ ሳምንት ውስጥ 
ፊደልን፤ አቦጊዳን ጨርሼ መልዕክተ ዮሐንስ ደረስኩ» 
ትላለች። 

ከዚያ አባ በምን ምክንያት ከትምህርት ቤቱ 
እንደቀሩ ባላታስታውስም ሌላ መምህር ከሳምንት 
በኋላ መጥቶ ማስተማር ጀመረ። በወቅቱ የአካል 
ድጋፍ ባለመኖሩና ማርታ መራመድ ስለማትችል 
ወደ ትምህርት ቤት የሚያመላልሷት አባቷ አቅፈዋት 
እንደነበር ታስታውሳለች።  የተቀየረው መምህር 
አስተምሮ ሲጨርስ ልጆቹ እየሮጡ ወደየቤታቸው 
ሲሄዱ ተነስታ እንድትሄድ ቢነግራትም በእግሯ 
መሄድ የማይሆንላት ልጅ መልስ ሳትሰጠው ዝም 
ትላለች።

አባትዬውም ልጃቸውን አቅፈው ለመውሰድ 
በሚመጡበት ጊዜ መምህሩ የሕፃንዋን ማርታ ቁንጮ 
በመያዝ እንድትነሳ ሲነግራት ሕፃን ማርታ ማልቀስ 
ጀመረች። ያን ጊዜ የልጃቸውን ለቅሶ የሰሙት አባት 
ከመምህሩ ጋር ተጣልተው ልጃቸውን ወደ ቤት 
ይዘው ገቡ። ያች አንድ ሳምንት ከፊደል ጋር በደንብ 
ያግባባቻት ማርታ ከዚያ በኋላ  ቤት ውስጥ ሆና 
የእህት የወንድሞቿን መጽሐፍ በማንበብ ሯሷን 
አስተማረች። 

 ከልጅነቷ ጀምሮ ብሩህ አእምሮ ስለነበራት 
የእህትና ወንድሞቿን መጻሕፍት በማንበብ 
ከወንድሞቿ ሁሉ ልቃ መገኘቷን የተመለከቱት 
ቤተሰቦቿ መጻሕፍት እየገዙ ያቀርቡላት ጀመር። 
ሌላው ቀርቶ ዕቃ ሲገዛ የተጠቀለለበት ጋዜጣን 
እንኳን «ቆይ እሷ ትየው!» ይባልና ይቀመጥ እንደነበር 
ታስታውሳለች። 

ከዚያ በኋላ ነው እንግዲህ እሷም የመማር 
መብቷን ደጋግማ የመጠየቅ፣ ቤተሰቦቿም ድና እንደ 
እኩዮቿ ውላ ትገባለች የሚለው ውጤት አልባ 
ድካማቸው ተስፋ ስላስቆረጣቸው ማርታ ትምህርት 
ቤት እንድትገባ ውሳኔ ላይ የደረሱት፡፡ ከዚያም ሰው 
ሰራሽ የአካል ድጋፍ እንድትጠቀም ሆኖ በአፄ ናኦድ 
የመጀመሪያ ደረጃ ትምህርት ቤት ከትምህርት ጋር 
ተዋወቀች፣ 2ኛ ደረጃ ትምህርቷን ደግሞ በዳግማዊ 
ምኒልክ ትምህርት ቤት ተከታተለች። አካል ጉዳተኛ 
በመሆኗ እንደ ዕድሜ እኩዮቿ ተሯሩጣ ተጫውታ 
ባታድግም ከመጻሕፍት ጋር ጥብቅ ቁርኝት የነበራት 
መሆኑን ትናገራለች።

 በማንበብ ፍቅር ታንጻ ያደገችው ማርታ ጎን ለጎን 
በኢትዮጵያ ሬዲዮ፣ ለገዳዲ እና ፋና ላይ የሚተላለፉ 
ዜናና ፕሮግራሞችን በትኩረት ከመከታተል ባሻገርም 
በጠቅላላ እውቀት ጠንካራ ተሳታፊም ነበረች፡፡ 
«ማርታ ደጀኔ ከአራት ኪሎ» የሚለው ስም በብዙ 
የሬዲዮ አድማጮች ዘንድ ጎልቶ ታወቀ። «ማን 
ትሆን?» የሚለውን የአድማጮችን ጥያቄ ምላሽ ያገኝ 
ዘንድም ኢትዮጵያ ቴሌቪዥን ከታሜሶል ኮሚኒኬሽን 
ጋር በትብብር በሚያቀርበው የሐሙስ ማታ የጥያቄና 
መልስ ውድድር ላይ ከአንዴም ሁለት ጊዜ ተወዳድራ 
በማሸነፍ ማንነቷን ለማስተዋወቅ ተጠቅማበታለች። 
ሁለተኛው ውድድር ላይ ስትሳተፍ ግን ማርታ ዓላማ 
ነበራት።

12ኛ ክፍል አጠናቅቃ የከፍተኛ ትምህርት 
ተቋም የሚያስገባትን ውጤት በመጠባበቅ ላይ 
እያለች ለወራት ያለሥራ መቀመጥ አልፈለገችም። 
እናም የግል ጋዜጣ ጀምራ ለመሥራት ፍላጎት 
አደረባት፤ ግን ገንዘብም ሆነ ሥራውን ለመሥራት 
የሚያስችሏት ቁሳቁሶች አልነበራትም። ፈቃድ 
ለማግኘት ደግሞ በባንክ አካውንቷ ብር 10,000 
የተሟላ ቢሮ ኮምፒዩተርን ጨምሮ ማሟላት 
ግዴታዋ ነበር። ገንዘቡን ከማይክሮ ፋይናንስ 
በብድር ስታገኝ፣ በጠቅላላ እውቀት ተሳትፎ ደግሞ 
ኮምፒዩተሩን አሸንፋ የጋዜጣ ማሳተም ህልሟን 
እውን አደረገች። ያሰበችውን ለማሳካት ምንም 
ነገር እንቅፋት እንዳይሆንባት የምትጥረው ማርታ፣ 
የጋዜጣዋን ስም «እውን» አለችውና በሥነ-ጽሑፍ 
የምታውቃቸው ጓደኞቿን በማሰባሰብ በተከራየቻት 
አንዲት ጠባብ ቢሮ ውስጥ ሥራቸውን ጀመሩ። ነገር 
ግን የተበደረችውም ገንዘብ ሲያልቅ ‹‹እውን›› ጋዜጣ 

በዚያው ቆመች።
 የማርታ የጋዜጠኝነት ፍቅር ግን አልቀነሰም፤ 

ጥረቷንም አላቋረጠችም። የከፍተኛ ተቋም 
መግቢያ ውጤትም ይፋ ሆነና ማርታ የአዲስ አበባ 
ዩኒቨርሲቲን አካል ጉዳት ከምትፈልግበት ያላገዳት 
የጥንካሬ ተምሳሌት የኢትዮጵያ ቋንቋዎችና ሥነ-
ጽሑፍ ዲፓርትመንትን ተቀላቀለች።

በአዲስ አበባ ዩኒቨርሲቲ ሁለተኛ ዓመት ተማሪ 
እያለች በዛሚ 90.7 ኤፍ.ኤም ላይ ተወዳድራ 
በመግባት ለ4 ዓመታት በጋዜጠኝነት አገልግላለች። 
ከዩኒቨርሲቲው በኢትዮጵያ ቋንቋዎችና ሥነ-ጽሑፍ 
የመጀመሪያ ዲግሪዋንም ተቀብላለች። 

ከዚያም «እውን የማስታወቂያ ሕትመትና 
ፕሮሞሽን ሥራ ድርጅት»ን በ2000 ዓ.ም በማቋቋም 
ከኢትዮጵያ ብሮድካስቲንግ ኮርፖሬሽን ጋር 
በመተባበር በአካል ጉዳተኝነት ላይ ትኩረት ያደረገ 
«ማዕዶት» የተሰኘ ሳምንታዊ የቴሌቪዥን ፕሮግራም 
ለ5 ዓመታት ያህል ስታቀርብ ቆይታለች። ከመደበኛ 
ፕሮግራሟ ባሻገር ሃይማኖታዊና ብሔራዊ በዓላትን 
የቴሌቪዥን የአየር ሰዓት በመውሰድ ማስታወቂያ 
የሚያስነግሩና ስፖንሰሮችን በማሳተፍ አዝናኝ 
ፕሮግራሞችን በመሥራት ትታወቃለች። 

ማርታ ከዚህ የቴሌቪዥን ፕሮግራም ጎን ለጎንም 
«ተምሳሌት» እና «ጠብታ» የተሰኙ መጽሔቶችንም 
በማሳተም ለአንባብያን በነፃ በማድረስ ላይ 
ነች። ተምሳሌት መጽሔት በማስታወቂያ 
ድርጅቷ አማካይነት የሚታተም ሲሆን፤ አካል 
ጉዳተኝነታቸውን በምክንያትነት ሳያስቀምጡ 
ችሎታቸውን አውጥተው ከራሳቸው አልፈው 
ለሌላውም መትረፍ የቻሉ በሀገር ውስጥም በዓለም 
አቀፍ ደረጃ እውቅና የተቸራቸውን ምሳሌ የሆኑ 
ግለሰቦች የሕይወት ተሞክሮ የሚስተናገድበት ነው።

ጠብታ መጽሔት Ewin Charitable Asso-
ciation ሥር የሚታተምና የማኅበሩ ልሳን ሲሆን፤ 
በየዓመቱ ኅዳር ወር ላይ ተከብሮ የሚውለውን 
ዓለም አቀፉን የአካል ጉዳተኞች ቀንን ምክንያት 
በማድረግ የሚታተም ዓመታዊ  መጽሔት ነው።

እሷ ካለፈችበት የአካል ጉዳተኝነት ውጣ ውረድ 
ብሎም የሴትነት የሕይወት ጫና እንዲሁም በሙያዋ 
ከገጠሟት በመነሳት «እውን የበጎ አድራጎት ማኅበርን» 
በማቋቋም አካል ጉዳተኞች በእጅጉ የሚቸገሩበትን 
ሰው ሰራሽ የአካል ድጋፍ (ዊልቸር) ሀገር ውስጥ 

በመገጣጠም ተደራሽ በማድረግ እንዲሁም የውጭ 
ምንዛሪን በማዳን ረገድ አስተዋጽኦ የሚኖረውን የበጎ 
አድራጎት ሥራ በመሥራት ላይ ትገኛለች።

አካል ጉዳተኝነት በራሱ የሚፈጥረው ጫና 
እንዳለ ሆኖ በተለይ ሴት አካል ጉዳተኞች ላይ 
የሚደርሰው ተፅዕኖ ቀላል የማይባል መሆኑን 
ማርታ ተናግራለች። ለዚህም በጤናና ሥነ-
ተዋልዶ ዙሪያ ያልተዳሰሱ ጉዳዮች ላይ ትኩረት 
በማድረግ የድርሻዋን ለመወጣት ጥረት በማድረግ 
ላይ ትገኛለች። በተለያዩ ጊዜዎች የሚሠሩ መሠረተ 
ልማቶች አካል ጉዳተኞችን ታሳቢ አለማድረጋቸውን 
እንደ ችግር ታነሳለች። (መንገድ፣ ት/ቤቶች፣ የጤና 
ተቋማት፣ የመዝናኛ ሥፍራዎች፣ የተለያዩ ሕንፃዎች 
ወዘተ.) አካል ጉዳተኞችን ታሳቢ አድርገው 
ባለመገንባታቸው እንደሌላው ውሎ ለመግባት 
አስቸጋሪ መሆኑን ትናገራለች።

ለአካል ጉዳተኞች ትዳር መመሥረት፣ ልጆችን 
መውለድና ቤተሰብ ማፍራት ከባድ ስለሆነ እንዲህ 
ዓይነት ሃሳብ ካላት ቢቀርባት መልካም እንደሆነ 
ብዙ አስተያየቶች ተሰጥቷት የነበረ ቢሆንም ያንን 
ተሻግራዋለች። ከትዳር አጋሯ ጋር የተገናኙበትን 
አጋጣሚ ማርታ በእንዲህ መልኩ ትገልፀዋለች።

 «አንድ ቀን አባቴ በጠና ታሞ ፖሊሰ ሆስፒታል 
ተኝቶ ነበር። ያን ቀን ከአራት ኪሎ ወደ ሜክሲኮ 
የሚሄድ ታክሲ ይዤ እየሄድኩ ነበር። በአጋጣሚ 
ታክሲው ውስጥ እኔና የአሁኑ ባለቤቴ ብቻ ነበርን። 
ታክሲው ውስጥ አካል ጉዳተኛ ስለሆነኩ ይሁን 
ሌላ… በጣም ተንከባከበኝ እያወራን ስንሄድ አባቴ 
መታመሙን ነገሬው ስልኬን ተቀብሎኝ ወረደ። 
በነጋታው ሲደውል አባቴ አርፎ ነበርና የለቅሶ ድምፅ 
ሰምቶ አድራሻውን ጠይቆ መጥቶ አፅናናኝ። በዚያው 
ተለማምደን ጎጆ ከመቀለስም አልፈን የአራት ልጆች 
ወላጆች ለመሆን በቅተናል» ትላለች።

ማርታ በትዳር ሕይወት ውስጥ ያለውን ኃላፊነት 
በአብዛኛው ሴቶች ላይ እንደመውደቁ ከአካል ጉዳት 
ጋር እንዴት እንደተሻገረችው ስታስረዳ «የልጆች፣ 
የትዳር የቤት ውስጥ ኃላፊነት በአብዛኛው የሴቶች 
መሆኑ እንዳለ ሆኖ በእኔ አቅም ነው ወይ? ይሄንን 
ያደረኩት እስክል ድረስ ቤት ውስጥ አጋዥ ሳልቀጥር 
ባለን አቅም እየተጋገዝን በመኖራችን ፈጣሪን 
አመስግናለሁ። በባለቤቴ እርዳታ ከቤተሰቦቼ 
አንድ አካባቢ መኖሬ ሳይከብደኝ እንድኖር የረዳኝ 
ይመስለኛል» ብላለች።

መልካም የትዳር አጋርነቷን፣ በፈጣሪ 
የተቸራትን የእናትነት ጸጋዋን ከላይ ከሚታየው 
የአካል ጉዳት ሁኔታዋ ጋር እያስተያዩ በጎ ያልሆነ 
አስተያየት የሰጧትም ነበሩ። ሌላው ቀርቶ ጋዜጣ 
በምታሳትምበት ወቅትም ይሁን የቴሌቪዥን 
ፕሮግራሟን ስታዘጋጅ «የአካል ጉዳተኞች ጉዳይ 
እኔንም ይመለከተኛል!!» ባይ ተቆርቋሪ አለመኖሩና 
የሚደግፋት ማጣቷ አሳዝኗትም ያውቃል። ነገር 
ግን ሁሌም የምትሞክር፣ የማትሰለችና ትእግስትን 
የሕይወት መመሪያዋ አድርጋ የምታምን በመሆኗ 
ሁሉንም ታግላ አሸንፋለች።

ማርታ እንደምትለው ሕይወት ውስጥ ምንም 
ዓይነት ፈተና ቢኖር ተስፋ መቁረጥ አይገባም። 
ሕይወት ሁልጊዜም ሁለት አመራጭን የምትሰጥ 
በመሆኗ ይሆናል ወይም አይሆንም የሚለውን 
አማራጭ ሃሳብ ይዞ እስከ መጨረሻው መታገል ሰው 
ያለ ምንም ተስፋ መቁረጥ እንዲጓዝ የሚያስችለው 
መሆኑን ታስረዳለች።

«ሴቶች ስለወለዱ ብቻ በድካም ከመቀመጥ 
የመውለድ ፀጋነቱን ተቀብለው የልጆች ኃላፊነትንም 
ሆነ ሌሎች ሥራዎችን ጎን ለጎን ማስኬድ እንደሚችሉ 
በማመን መጠንከር ይገባቸዋል» ትላለች።

ሌላው አካል ጉዳተኝነት እንቅስቃሴን ከማገዱ 
በስተቀር ሌላ ሰፊ አመራጭን የሚያድል መሆኑን 
መገንዘብ ያስፈልጋል ትላለች።«ለምሳሌ እኔ በልጅነቴ 
እንደ ሙሉ አካል እንዳላቸው ልጆች ብጫወት ኖሮ 
መጻሕፍትን የማንበብ ዕድል አይኖረኝም ነበር። 
መጻሕፍትን በማንበቤ ዛሬ ለምኖርበት ጥንካሬና 
በራስ መተማመን አይኖረኝም ነበር» ትላለች። 
ከማርታ ጋር በርካታ ቁም ነገሮችን ተጨዋውተን 
ለሰው የሚጋባ ጥንካሬዋን ተጋርተን ተመልሰናል።

ማርታ ደጀኔ ከአራት ኪሎ



በጋዜጣው ሪፖርተር

በርዕደ መሬት በተደጋጋሚ የተመታችው ሄይቲ 
ምስቅልቅሏ ከወጣ በኋላ ሰንበትበት ብላለች። 
ርዳታ ለማቅረብ 300 የታጠቁ ቡድኖችን ማናገር 
የሚያስፈልግባት ሀገር መሆኗን ቢቢሲ ዘግቧል።

ርዳታ ለማድረስም በአገሪቷ እየተንቀሳቀሱ ያሉ 
በመቶዎች የሚቆጠሩ የተደራጁ ቡድኖችን ማናገር 
ግዴታ እንደሆነም የዓለም አቀፉ የቀይ መስቀል ኮሚቴ 
አስታውቋል።

ሄይቲ እስከ አፍንጫው በታጠቁ እና በጎራ 
በተከፋፈሉ ቡድኖች መናጥ ከጀመረች ሰነባብታለች። 
ከአመጽ፣ ከሁከት እና ከታጠቁ የወሮበላ ቡድኖች ጋር 
ተያይዞ ስሟ እየተነሳ ይገኛል።

በአብዛኛው መዲናዋን የሚቆጣጠረው ‘ጂ ናይን’ 
የተባለው ታጣቂ የወንበዴዎች ቡድን ነው። መሪውም 
ጂሚ ቼሪዚየር ይሰኛል።

የዓለም አቀፉ የቀይ መስቀል ኮሚቴ ዋና 
ዳይሬክተር ሮበርት ማርዲኒ እንደተናገሩት፤ በመቶዎች 
ከሚቆጠሩ የተደራጁ ቡድኖች ጋር በመቀናጀትም ነው 
ርዳታ መድረስ የሚችለው።

በሄይቲ ወደ 300 የሚጠጉ የተደራጁ የወሮበላ 
ቡድኖች የሚንቀሳቀሱ ሲሆን፣ 80 በመቶው የሚሆኑት 
በዋና ከተማዋ ፖርት ኦ ፕሪንስ ይንቀሳቀሳሉ። በርካታ 
የአገሪቷን ግዛቶች የሚያስተዳድሩት እነዚህ ቡድኖች 
ናቸው።

የተደራጁ ቡድኖች በጎራ ተከፋፍለው በሚፈጠረው 
ሁከትም በርካታ የጤና ማዕከላት ሥራቸውን ለማቆም 
ተገደዋል። የጤና ሠራተኞችም በርካታ ጊዜ ማስፈራሪያ 
እና ዛቻ ይገጥማቸዋል።

ዳይሬክተሩ በካሪቢያኗ አገር ሄይቲ ለሁለት ቀናት 
ጉብኝት ካደረጉ በኋላ ከቢቢሲ ጋር ቆይታ አድርገዋል።

“በዓለም አቀፉ ቀይ መስቀል ባገለገልኩባቸው 
27 ዓመታት ውስጥ ማኅበረሰብ በእንደዚህ ዓይነት 
መርዛማ እና በተደራረቡ አስከፊ ሁኔታዎች ሲኖር 

ማረፊያ

ዓለም አቀፍ

አዲስ ዘመን ድሮ

ሙሉጌታ ብርሃኑ

አዲስ ዘመን ድሮ፤ ዛሬም ለየት ያሉና ‘ወቸው ጉድ!’ 
የሚያስብሉ ብዙ ጉዳዮችን ይዞ ቀርቧል። በደቡባዊው 
የአፍሪካ ክፍለ ሀገራት የሚገኙ ባለሥልጣናት የስብሰባ 
አጀንዳቸው አቦሸማኔ የተሰኘው የዱር አራዊት ሆኗል። 
አቦሸማኔ የስብሰባው ርዕሰ ጉዳይ ለመሆን ያበቃውስ ምን 
ይሆን...የመሃል ቦሌዋ ጠንቋይ ከነ አስጠንቋዮቿ ለፍርድ 
ቀርባለች፤ አፋሮች ደግሞ አድኃሪያንን ለማጥፋት እቅድ 
አውጥተዋል...ከበርቴው ሲቀልበው የነበረን አንድ ዘንዶ 
ገበሬው ጨፍጭፎ ገድሎታል...እነዚህን ርዕሰ ጉዳዮች 
በማካተት ለማሳረጊያ ይሆን ዘንድ የሰማይ ቤት ዶሮ  
‘ቅምሻ ቅምሻ’ ከተሰኘው ዓምድ ላይ ሌላ አንድ ቅምሻ 
እናክልበታለን። 
በከበርቴው ይቀለብ የነበረው ዘንዶ በገበሬው 
ተገደለ

በኢሉባቦር ክፍለ ሀገር ዱጳ በተባለው ቀበሌ አንድ 
የቀድሞው የመሬት ከበርቴ  ከአንድ ገበሬ ላይ እየወሰደ 
ይቀልበው የነበረ አንድ ዘንዶ ሰሞኑን በገበሬው ተገደለ፡፡

ነጋሽ ተመመ የተባለው የቀድሞው የመሬት 
ከበርቴ ከገበሬው በግ እየነጠቀ ቆሎ ተብሎ በተሰየመ 
እንጨት ሥር እያደረ ዘንዶውን ይቀልብ የነበረ መሆኑን 
ተገልጦአል፡፡

ዘንዶው ሰሞኑን ነጋሽ ተመመ በሌለበት እንደልማዱ 
ወደ እንጨቱ ሲመጣ በአካባቢው የተሰማሩትን 
የገበሬውን ከብቶች በማግኘቱ ከመካከለቻው አንዱአን 
በግ ሲይዛት ደርሶ ገበሬው በጦርና በመጥረቢያ 
ጨፍጭፎ ገድሎታል፡፡

ዘንዶው ቁመቱ ስምንት ሜትር ጎኑ 60 ሳንቲ ሜትር 
ሲሆን በአሁኑ ጊዜ ቆዳው በኤግዚቢትነት በአካባቢው 
የገበሬ ማኅበር ጽ/ቤት የሚገኝ  መሆኑን የዳሪሙ ወረዳ 
ፖሊስ አዛዥ ገልጸዋል፡፡

          (አዲስ ዘመን ጥቅምት 23 ቀን 1979 ዓ.ም)
አፋሮች አድኃሪያንን ለመደምሰስ እቅድ አወጡ

በወሎ ክ/ሀ/ ከ4 ተዋሳኝ አውራጃዎች የተውጣጡ 
35 የአፋር ሕዝብ ተወካዮች በአብዮቱ እንቅስቃሴ 
ያላቸውን ብሔራዊ ተሳትፎ በማይወላውል ኅብረታዊ 
አቋም ለማሳወቅና በአካባቢያቸው የሚተናኮሉትን 
ፀረ ሕዝብ አድኃሪያንን ለመደምሰስ የተስማሙበትን 
እቅድ ለወሎ ክ/ሀ/ አስተዳዳሪ ለኮሎኔል ጌታሁን እጅጉ 
ከትናንት በስቲያ አቅርበዋል፡፡

                       (አዲስ ዘመን ሰኔ 10 ቀን 1975 ዓ.ም)
7490 የቤት ኪራይ የተከፋፈሉ የቀድሞ የቀበሌ 

መሪዎች ተያዙ
አሥራ አራት የሐረር ሹማምንት ከትርፍ ቤቶች 

ከሚሰበሰበው ከስድሳ እስከ ዘጠና ብር ለየራሳቸው 
ደመወዝ መድበው ሰባት ሺህ አራት መቶ ዘጠና ብር 
ስለበዘበዙ ተይዘው በፖሊስ ምርመራ ላይ መሆናቸው 
ተገለጠ፡፡

                 (አዲስ ዘመን ጥር 13 ቀን ቀን 1975 ዓ.ም)
በቅሎዋ ደንብራ ኮንትሮባንዲስቶቹን አጋለጠች

በወሎ ክፍለ ሀገር በወረባቡ ወረዳ አዳሜ ቀበሌ  730 
የሚያወጣ ናይለን ጨርቅ ከኮንትሮባንዲስቶች ደንባራ 
በቅሎ ላይ የዘረፉት 4 ሰዎች በቀበሌው  የገበሬ ማኅበር 
ሊቀመንበር አማካኝነት ባለፈው ዓርብ ተይዘዋል፡፡

አራቱ ሰዎች ሊያዙ የቻሉት  ሌሎች 
ኮንትሮባንዲስቶች ቀረጥ ያልተከፈለበትን ናይለን ጨርቅ 
በ6 በቅሎዎች ጭነው በሚመላለሱበት ጊዜ ከደነበረች 
በቅሎ ላይ አራግፈው ጨርቁን ከተከፋፈሉ በኋላ በጫካ 
ውስጥ እንደተደበቁ ነው፡፡

……
አራቱ ሰዎች ለፖሊስ በሰጡት ቃል በቅሎዋን ወደ 

ጫካ አስገብተው ጨርቁን አራግፈው መከፋፈላቸውን 
አምነው አድራጎቱ አይደረስብንም በሚል ድፍረት 

የፈጸሙት መሆኑን አረጋግጠዋል፡፡
                (አዲስ ዘመን ታህሳስ 24 ቀን 1975 ዓ.ም)
  4 ጎሳዎች ተባብረው ለመኖር ተስማሙ
ከከረዩ፣ ከአዳል፣ ከኢቱና ከአሩሲ ጎሳዎች 

የተውጣጡ በርከት ያሉ የአገር ሽማግሌዎችና የገበሬ 
ማኅበራት ሊቃነ መናብርቶች ባለፈው እሑድ በኤች 
ቪ ኤ መተሐራ ስኳር ፋብሪካ አዳራሽ  ስብሰባ 
አድርገው በመካከላቸው ያለውን ቅራኔ በማስቀረት 
በኅብረተሰባዊነት ፍልስፍና መሠረት በሰላም ተባብሮም 
ለመኖር ስምምነት በማድረግ አጥፊዎችን ከየመሃከላቸው 
መንጥሮ የሚያወጣና ለሕግ የሚያጋልጥ ከየጎሣው 
የተውጣጡ ሽማግሌዎች የሚገኙበት አንድ ኮሚቴ 
አዋቅረዋል፡፡

                (አዲስ ዘመን ህዳር 12 ቀን 1979 ዓ.ም    
ጠንቋይና 32  አስጠንቋዮች በቀበሌ ማኅበር 
ተያዙ

በቦሌ ወረዳ በ03-በ04-31 ቀበሌ ውስጥ ነዋሪ 
የሆነች ወ/ሮ ዘሐራ ፋንታ የተባለች ሴት ሕዝቡን ሥራ 
በማስፈታት ሕገ ወጥ የሆነ የጥንቆላ ተግባር ስትፈጽም 
ተገኝታ ለማስጠንቆል ከሔዱት ሰላሳ ሁለት ሰዎች ጋር 
ተይዛ ፖሊስ ጣቢያ ትገኛች፡፡

…….
በአንደኛዋ ተከሳሽ ቤት ይህንኑ አስነዋሪ የሆነ 

የማስጠንቆል ተግባር ሲፈጽሙ ከተገኙት 32 ሰዎች 
መካከል 22 ሴቶችና 10 ወንዶች ሲሆኑ፤ ከእነዚህም 
ውስጥ ሁለት ወታደሮች እንደሚገኙ ምርመራውን 
የያዘው ወታደር ኪሮስ ሞልቶት አስረድቷል፡፡

                (አዲስ ዘመን ጥቅምት 10 ቀን 1975 ዓ.ም)
    ሀሳብ ቀረበ

የደቡብ አፍሪካ ክፍል ሀገሮች አቦሸማኔ የተባለው 
የዱር አውሬ በገበሬዎች ላይ ችግር በማስከተሉ እየታደነ 
እንዲገደል ጥያቄ አቀረቡ፡፡

አላየሁም” ሲሉ ስለሁኔታው ተናግረዋል።
ዳይሬክተሩ ጎዳናዋ በቆሻሻ ማስወገጃ ፍሳሽ 

የተጥለቀለቀችውን ሲቴ ሶሌይልን ከተማንም እንደ 
ማሳያ አድርገዋታል።

“የታጠቁ ቡድኖች የሚፈጽሙት ጥቃት መብዛቱን 
ተከትሎም በርካቶች መታገት እና ግጭት የየቀኑ 
ፍራቻቸው ሆኗል” ይላሉ።

በአገሪቱ ባለው የፀጥታ እጦት ምክንያት በርካታ 
የጤና ተቋማት አገልግሎት መስጠት ያቆሙ ሲሆን፣ 
አብዛኛው ሕዝብም የጤና አገልግሎት በማያገኝበት 
ሁኔታም ለመኖር ተገዷል።

ዳይሬክተሩ በአንድ ክሊኒክ ውስጥ መሠረታዊ 

ይህን ጥያቄ ያቀረቡት የዚምባብዌ መልዕክተኛ 
ሲሆኑ  የቦስትዋና፣ የኬንያ፣ የሞዛምቢክ፣ የማላዊ፣ 
የታንዛኒያና የዛምቢያ መልዕክተኞች ድጋፋቸውን 
ሰጥተዋል፡፡

……
የዚምባብዌ መልዕክተኛ ዘራቸው እንዳይጠፋ 

ስለሚያሰጉት  በዱር አራዊት ለሚያወያየው ኮሚቴ 
በሰጠው መግለጫ አቦሸማኔ የተባለው አውሬ በሣምንት 
አምስት ሰዎችና የቤት እንስሳትን እንደሚገድል 
ከማስረዳታቸውም በላይ የዚህ አውሬ  ዘር በሌላው 
የአፍሪካ ክፍል እንዳይጠፋ የሚያሰጋ ቢሆንም በምሥራቅ 
አፍሪካ በብዛት እንደሚገኝ ገልጠዋል፡፡

እንዲሁም አቦሸማኔ እንዲገደል የቀረበውን ሀሳብ 
የሚቃወሙት አገሮች መልዕክተኞች አቦሸማኔ የእርሻ 
ሰብል ተፃራሪ የሆኑትን ዝንጀሮዎችን በማጥፋት 
የተፈጥሮ ሚዛኑን የሚጠብቅ መሆኑን አስረድተዋል፡፡

               (አዲስ ዘመን ሚያዚያ 15 ቀን 1975 ዓ.ም)
     ቅምሻ ቅምሻ
    የሰማይ ቤቱ ዶሮ

ዲያቆን፡- አባ መንግሥተ ሰማያት ያሉ ሰዎች ሰዓቱን 
የሚያውቁት እንዴት ነው?

ቄስ፡-ዶሮ ሲጮህ ነዋ ልጄ፡፡
ዲያቆን፡-መንግሥተ ሰማይ ከሁሉ የጸዳች ስፍራ 

እየተባለ እንዴት ቁንቁንና ኩሱን በየቦታው የሚጥል 
ፍጡር እዚያ ይኖራል?

ቄስ፡-ቁንቁንና ኩሱንማ ወደ ገሀነም ዞሮ ይጥለዋል፡፡
ዲያቆን፡- ገሀነም እሳቱ ሰባት ክንድ የሚንቦገቦግና 

ያገኘውን ሁሉ የሚፈጅ ነው ይባላል፡፡ ታዲያ ዶሮው 
ቁንቁንና ኩሱን ዞሮ ሲያራግፍ እሳቱ አያቃጥለውም?

ቄስ፤ (ቆጣ ብለው)፡- እንግዲህ ካላረፈ ያንገበግበዋል 
ልጄ! አሉት ይባላል፡፡

            (አዲስ ዘመን ታህሳስ 20 ቀን 1975 ዓ.ም)

በሚባሉ የሕክምና መሳሪያዎች “ተዓምራትን እያደረገ” 
ከነበረ ወጣት ዶክተር ጋር መነጋገራቸውን ገልጸዋል።

መዲናዋ በተለያየ የታጠቁ ቡድኖች ግዛትነት 
የተከፋፈለች ሲሆን፣ አንዱ የአንዱን መስመር ማለፍ 
አይችልም። ይህም ነዋሪዎች በሰፈሮቻቸው ውስጥ ብቻ 
እንዲወሰኑ አስገድዷቸዋል።

አንድ ግለሰብ ልትውልድ የደረሰችውን ነፍሰጡር 
ባለቤቱን በጎርፍ በተጥለቀለቁ ጎዳናዎች ላይ ለማሻገር 
በባሬላ ውስጥ አስገብቶ እንደሚገፋትና ከዚያም 
በሞተር ሳይክል፣ በመጨረሻም በመኪና እንደሚጓዙ 
ለዳይሬክተሩ ተናግሯል። 

የመንግሥት ቁጥጥር በሌለበት እና የታጠቁ 

ቡድኖች በነጻነት ወደሚዘዋወሩባቸው አካባቢዎች 
ለመድረስም ቀይ መስቀል ከወሮበላ ቡድኖቹ ጋር 
“ቀጣይነት ያለው ውይይት” እንደሚያደርግም 
ገልጸዋል።

“ውይይቱን ስልታዊ በሆነ መንገድ እናደርገዋለን። 
ከአንደኛው ዞን ወደሌላኛው ዞን በምንሸጋገርበት 
ወቅት። የተደራጁ ቡድኖች ቁጥር እጅግ በጣም ብዙ 
ከመሆኑ የተነሳ ከሁሉም ጋር ውይይት ማድረግም 
አንችልም” ሲሉ ዳይሬክተሩ አስረድተዋል።

ተቋሙ የሄይቲን ሕዝብ ለመርዳት መሬት ላይ 
ባለው ማኅበረሰብ ተቀባይነት የተመሠረተም ነው 
ብለዋል። እሳቸው እንደሚሉት ተቋማቸው ከተደራጁ 
ቡድኖች ጋር ሌት ተቀን ውይይት ማድረግ አለበት።

“ለሰባት ወይም ለ10 ቀናት ውይይታችንን 
ካቆምን፣ ካቋረጥንበት የምንቀጥልበት ሁኔታ የለም። 
ምክንያቱም በቡድኖቹ ውስጥ ያለው ዕዝ ሰንሰለት ልቅ 
ከመሆኑ ጋር እና የሥልጣን ሽኩቻዎች በመኖራቸው 
አብዛኛውን ጊዜ ለውጦች ይኖራሉ” ሲሉም 
ተናግረዋል።

ዋና ዳይሬክተሩ በሄይቲ ከፍተኛ የሰብዓዊ 
እርዳታ ፍላጎት በማሻቀቡ ተቋማቸው በመጪው 
አውሮፓውያን ዓመት የሰብዓዊ እርዳታ አቅርቦት 
እንደሚጨምርም አስረድተዋል።

ባለው ሁከት እና አመጽ እየተጎዱ ያሉ 
ማኅበረሰቦችን የአስቸኳይ ጊዜ አገልግሎት 
እንዲያገኙም ለማስቻል ቀይ መስቀል የአምቡላንስ 
አገልግሎቱን እንደሚያጠናክር እና ለጤና ባለሙያዎች 
የሚሰጠውንም አገልግሎት ለማጠናከርም ዕቅድ 
አለው።

ዓለም አቀፉ ማኅበረሰብ “ሄይቲ እየሄደችበት 
ያለውን የቁልቁለት ጉዞ ጣልቃ በመግባት 
እንዲቀለብስም” ጥሪ አቅርበዋል።

“በሰብዓዊ እርዳታ ላይ ጥገኛ የሆነ አምስት 
ሚሊዮን ሕዝብ ያለ ሲሆን ለአገሪቱ የሚቀርበውን 
እርዳታ የመጨመር ሥነ ምግባራዊ እና ሞራላዊ 
ኃላፊነት አለብን” ብለዋል።

የወንበዴ ቡድኖቹን ጫና ለመቀነስ የተባበሩት 
መንግስታት ድርጅት የፀጥታው ምክር ቤት ወደ 
ሄይቲ የሚላክን ከሀገራት የተውጣጣ ኃይል አስፈላጊ 
እንደሆነ ወስኗል። ወደ ሄይቲ የሚላከው ቡድንን ኬንያ 
እንድትመራ ተመርጣለች። 

ርዳታ ለማቅረብ 300 የታጠቁ ቡድኖችን 
ማናገር የሚያስፈልግባት አገር- ሄይቲ



በትረ ሙሴ (መልከ ኢትዮጵ)

ሀገር የማንነት አውድ ናት፤ ሕዝብ ደግሞ 
የዚህ እውነት መገለጫ።  በአንድ እጅ ላይ እንዳሉ 
እንደ መዳፍና አይበሉባ እኩል የሚጠሩ፤ እኩል 
የሚወሱ።  ይሄ ሁሉ የማንነት ጉራማይሌ መልክ 
ብዙሀነትን ታቅፎ በእያንዳንዳችን ማንነት ላይ 
እንዲንጸባረቅ የሆነው በሀገርና ሕዝብ ስም ነው።  
ይሄ ሁሉ የታሪክና የባሕል፣ የስርዓትና የሉአላዊነት 
ውሕድ ሕብረብሄራዊት ሀገር የሰራው ተለያይተው 
በተመሳሰሉ፣ ተመሳስለው በተለያዩ ብዙ አይነት 
መልኮች ነው።  

መነሻችን ፍቅር ነበር።  ጥንት በእያንዳንዳችን 
የመንፈስና የስነልቦና ባሕር ውስጥ ኢትዮጵያዊነት 
መሰረቱን ሲጥል ፍቅርን  ተንተርሶ ነው።  
ፍቅር አንድነትን ወለደ፣ አንድነት ብዙሀነትንና 
ባለታሪክነትን፤ ጀግንነትንና ሉአላዊነትን ሰጠ።  
በስተመጨረሻም የነጻነት ፋና ወጊ፣ የፍትሕና 
የሚዛናዊነት በኩሮች ሆንን።  ብዙና ገናና፤ እልፍና 
ኃያል ተብለን ለአፍሪካ ትንሳኤ ለዓለም ምልክት 
ሆንን።  

ዛሬም ድረስ አፍሪካ በእኛ ጥንተ ፍቅር፤ ጥንተ 
አንድነት የምትጠራ ናት።  ዛሬም ድረስ ዓለም 
በእኛ የታሪክ እና የጀግንነት ጀብድ የምትደነቅ 
ናት።  ይሄ ስም፣ ይሄ ማንነት እንዴት መጣ? ብለን 
ስንጠይቅ ፍቅርን የቀየጠ፣ አንድነትን የለወሰ የሰላም 
ባለቤትነትን እናገኛለን።  አብሮነትን ከኢትዮጵያዊነት 
ጋር የገመደ፣ የቋጠረ ማንነትን እናገኛለን። 

ይሄ የድሮ መነሻችን ነው።  አሁናዊ እኛነታችን 
መልኩን ቀይሮ ብቻነትና እኔነትን የሚያቀነቅንበት 
ሆኗል።  የዛሬ ስሞቻችን እንደ ድሮው መልከ 
ደማም ወይም ደግሞ ኢትዮጵያዊነት የደመቀባቸው 
አይደሉም።  በብሔርና በጎሳ፣ በጎጥና በእኔነት 
ወይበው ደብዝዘዋል።  ለዛም እኮ ነው እንደጥንቱ 
አይነት ሀገር መፍጠር ያቃተን።  ለዛም እኮ ነው 
ተቀራርበን የተራራቅ ነው፣ አንድ ሆነን የተለያየ ነው። 

የታሪኮቻችን መሀሉ የብዙሀነት ምሰሶ የቆመበት 
ነው።  ለብቻ አስበን፣ ለብቻ ተራምደን ያቆምነው 
መሰረት የለም።  የኢትጵያዊነት ጣሪያ በአብሮነት 
ክንድ የተደገፈ ለመሆኑ ማስረጃ አያስፈልገውም።  
ተያይዘንና ተቆላልፈን የመጣንባቸው የታሪክና 
የማንነት ዳናዎች ዛሬም ሳይደበዝዙ ምስክሮች 
ናቸው።  ወደ ኋላ ባየን ቁጥር እነዛን ብዙ አንድ 
አይነት እግሮች የረገጧቸውን፣ ብዙ አንድ አይነት 
እጆች የጨበጧቸውን የማንነት ማሕተሞች ነው 
የምናገኘው።  

እነዚህ ክንዶች አሁን ላይ ዝለዋል።  
ኢትዮጵያዊነትን ሳይሆን እኔነትን የሚናገሩ ሆነው 
ፈርጥመዋል።  ወደ ተውነው ወደ ጥንቱ የፍቅርና 
የአብሮነት መዐድ እስካልተመለስን ድረስ ትንሳኤአችን 
ሩቅ ነው።  በመነጋገር ቤት ካልሰራን፣ በውይይት 
ወደ እርቅና ወደ አብሮነት ካልተሸጋገርን መጪው 
ጊዜ አስቸጋሪ ነው የሚሆነው።  አይደለም በጥላቻና 
በመለያየት ቀርቶ በፍቅር ተጉዘን እንኳን ሩቅ 
በማንደርስበት ጊዜና ዘመን ላይ ነን። 

በብሔራዊ የምክክር ኮምሺን አስተናጋጅነት 
ላለፉት ዓመታት ዝግጅት የተደረገባቸው የምክክር 
መድረኮች እየጠበቁን ነው።  በሰከነና በረጋ መንፈስ 
ሀሳብ ሰጥተን ሀሳብ በመቀበል፣ ችግሮቻችን 
ወደማያንሰራሩበት ደረጃ ማሸጋገርን ቀጣይ እጣ 
ፈንታችንን የሚወስን ጉዳይ ነው።  ሀገራችንን በአዲስ 
አስተሳሰብ፣ በአዲስ የፖለቲካ ርዕዮት ማረቅ ካልቻልን 
ከድጡ ወደማጡ የሚታደገን አይኖርም።  የትውልዱ 
ተስፋ ያለው በእጃችን ውስጥ ነው። 

ማንም ከዳር ቆሞ የሚስቅብን በእርስ በርስ 
ሞታችን ነው።  ትላንትና ለዓለም ሰላም አስተዋጽኦ 
ያደረገች ሀገር፣ ትላንትና ለአፍሪካ መነሳት መንገድ 
የጠረገ ሕዝብ ዛሬ ሰላም አጥቶ፣ ፍቅርና አንድነት፣ 
እርቅና ተግባቦት ርቀውት ሰላም ፈላጊ ሲሆን  ማየት 
ይገርማል።  የቱጋ ነው የተበላሸ ነው? የቱ ጋ ነው ርካብ 
የሳትነው? የቱ ጋ ነው ከኢትዮጵያዊነት ያፈነገጥነው? 
ተጋምደን ተሳስረን የመጣን ሕዝቦች አይደለን? ማን 
ለያየን? ማን አቧደነን? እኚህን ጥያቄዎች በመንተራስ 
ወደ መፍትሄዎቻችን እንጠጋ። 

ጦር ተማዘን፣ ተገዳድለንና ደም ተቃብተን 

አዲስ ዘመን   ማክሰኞ ጥቅምት 20 ቀን 2016 ዓ.ምገጽ 12

ነፃ ሃሳብ
ፖለቲካ እና ልዩ ልዩ 

ኖረናል።  በሰላም እጦት፣ ባለመግባባት፣ በስልጣን 
ሽኩቻ ብዙ ትላንትናዎች አልፈውናል።  በዘረኝነት፣ 
በመገፋፋት፣ በኃይል እና በእልህ እሳቤ እልፍ 
ትናትኔዎች አሉን።  ታሪክ በማጣመም፣ ያለፈን 
በማስታወስ እልፍ ቁርሾዎችን ፈጥረናል።  አብሮነትን 
በማኮሰስ፣ እኔነትን በማንገስ በውበታችን ላይ 
መለያየትን ዘርተናል።  የቀረን ምንድ ነው? የቀረን 
በመነጋገር መግባባት ብቻ ነው።  በእርቅና በምክክር 
ወደ ተውነው መመለስ ነው። 

በእርቅ የአብሮነቱን ቤት መስራትና ማጽናት የዚህ 
ትውልድ የቤት ስራው ነው።  መፍትሄ አዘል ሀሳቦቻችን 
ለፈረሰ ጎጇችን፣ ላዘመመ አብሮነታችን ዋልታና ማገር 
ነው።  ያን ማንም የሌለውን የፍቅርና የአንድነት ጥንተ 
ጠዋታችንን ለመመለስ ከእያንዳንዳችን የሚዋጣ 
የሀሳብ መዋጮ አለ።  ያን ማንም የሌለውን የብኩርና 
ፊተኝነት ለመመለስ ከሁላችን የሚጠበቅ የይቅርታና 
የመተው ምንዳ አለ።  

ሀገርና ሰው፣ ሰውና ሀገር የታሪክ መልኮች ናቸው።  
በፍቅር ካልሆነ በእንዴትም አያብቡም።  አሁናዊ 
ፉክክራችን የከረመ ፍቅራችንን እንዳያደበዝዝብን 
ኢትዮጵያ የምትቀድምበት የታሪክና የፖለቲካ ምሕዳር 
ያስፈልገናል።  በታሪክ ውስጥ ትልቁ  የትውልድ 
ክስረት የፉክክር ፖለቲካ ነው።  ከመውደቅ ባለፈ 
ተፎካክረን ያላሸነፍንባቸው ብዙ የታሪክ ገጾች አሉን።  
አሁንም በዛ መንፈስ ውስጥ መሆናችን ነገን እንድንሰጋ 
ያደርገናል። 

የውይይት ትልቁ ጸጋ ፉክክርን ማስቀረት ነው።  
እኔነትን መሻር ነው።  ፍርሀትና ስጋት ባንጃበቡባት 
ሀገር ላይ ዝምታና ድንግርታ ጥቅም የላቸውም።  
ትኩሳቶቻችን እንዲበርዱ፣ የሰላም መቅረዞቻችን ሩቅ 
እንዲያበሩ ስለሰላም የሚያወሩ አፎች፣ ስለ አንድነት 
የሚሰብኩ አንደበቶች መብዛት ግድ ይላቸዋል።  
ጋን በጠጠር ይደገፋል እንዲሉ፤ ከማንም ምንም 
ሳንጠብቅ ያለንን ትንሽ ነገር በማዋጣት ትልቁን ጋን 
ማቆም እንችላለን።  

ይሄ በሀገራችን ጉዳይ ላይ እኩል ተሳታፊነት እኩል 
ተጠቃሚነትን ያመጣል።  መነሻችን ብዙሀነት እንደሆነ 
መድረሻችንም ህብረብሔራዊነት ነው።  በጋራ ካሰብን 
የጋራ መፍትሄ አናጣም።  በወቅታዊ ችግሮቻችን ላይ 
እንደትልቅ ተግዳሮት የሚነሳው የትብብር መንፈስ 
ማጣት ነው።  ኢትዮጵያ የአንድና የሁለት ሰዎች 
ንብረት የምትመስለን አለን።  ታሪክ ስናወራ ስለ 
አንድና ሁለት ሰው የምንመሰክር የሚመስለን አለን።  
ኢትዮጵያ የሁላችንም ናት።  ታሪኩ፣ ባህሉ፣ ስርዓትና 
ወጉ የጋራችን ነው።  በችግሮቻችንም ላይ በጋራ 
መክሮ በጋራ መፍትሄ ማምጣት ግዴታችን ይሆናል። 

የሀገራዊ ምክክርም ዋና ዓላማ በጋራ ምክር 
ኢትዮጵያዊነትን መመለስ ነው።  በአንድ ሀሳብ፣ 
በአንድ መድረክ አንድነትን መፍጠር ነው።  የደበዘዙ 
ማንነቶቻችንን ማድመቅ፣ የፈዘዙ ጸዳሎቻችንን 
መመለስ ነው።  ውይይቶቻችን አንድነትን 
እንዲሰጡን፣ በአንድነታችን ኢትዮጵያዊነትን 
እንድንመልስ ሰላም ፈጣሪ በሆነ የተግባቦት ሀሳብ 
ማዋጣት አለብን። 

እነ ሶቅራጥስን ጨምሮ የዚህና የዛኛው 
ዘመን ታላለቆቹ ፈላስፎች ሰላምን የምንም ነገር 
መጀመሪያ አድርገው ነው የሚናገሩት።  በመንፈሳዊ 
አስተምህሮትም ብናይ ተመሳሳይ ነገርን እናገኛለን።  
በተቃራኒው እንደጥላቻና መቧደን፣ የእኔ የአንተ 
እንደመባባል በሰው ልጅ መካከል አስከፊ ደዌ 
እንደሌለ የሚናገሩም ጥቂቶች አይደሉም።  በታላቋ 
ሀገር ስም ስለታላቁ ሕዝብ ስንል ስለ ፍቅር አብሮ 
መቀመጥ ያስፈልገናል።  ያልተደማመጥንባቸው እነዛ 
የእልህና የማንአለብኝነት ጊዜአቶች ዛሬን ወልደው 
ትውልዱን መከረኛ አድርገውታል።  ከዚህ መዳኛችን 
ደግሞ ፍቅር ነው።  መዳኛችን የችግሮቻችንን ምንጭ 
በማድረቅ ሌላ አዲስ የተሀድሶ ቦይ መቅደድ ነው። 

ሀገር ሰውና ትውልድ በፍቅር ጀምረው በፍቅር 
ካላበቁ ትላንት እንጂ ነገ የሌለው ግማሽ ባለታሪኮች 
ነው የሚኮነው።  ሙሉ ታሪክ ከሙሉ ገድል የሚጀምር 
ነው።  ሙሉ ገድል ደግሞ ፍቅርና አብሮነት፣ እርቅና 
ውይይት የታጨቁበት የመንፈስ ከፍታ ነው።  
ሰውነት ፍጹምና አልተሰጠውም።  የሆነ ቀን በሆነ 
ምክንያት ቅያሜ ሊኖር ይችላል።  ቅያሜዎቻችን ጦር 
እስኪያማዝዙንና ሌላ ቅያሜን እስኪፈጥሩ መጠበቅ 

ሳይሆን ለምን? በሚል ምክንያታዊ መጠየቅ መልስ 
መስጠቱ ነው ባለሞገስ የሚያደርገው። 

ፍቅር የሰላም ቤት ነው።  ማቆሚያ የሌላቸው 
ረጃጅም ቅያሜዎች በዚህ ቤት ውስጥ ስፍራ 
የላቸውም።  በአጭሩ የሚቀጩ እንጂ ወደ ነገ የሚሻገሩ 
የሕዝብ ጥያቄ፣ የፖለቲካ ትኩሳቶች በዚህ ቤት 
ውስጥ አይኖሩም።  የታሪክ ዶሴዎቻችን ምንም ገድል  
እንዳልጻፉ ኦይናቸውን መታየታቸው፣ የአብሮነት 
ሰንደቆቻችን ምንም ጀብድ እንዳልተሰቀለባቸው 
ባዷቸውን መቆማቸው በእኛ ተለያይቶ መቆም 
ነው።  የታሪክ ምኩራቦቻችን ምንም ገድል እንዳልሰሩ 
መታየታቸው፣ የነጻነት አልፋ ደሴት አድማሶቻችን 
ድር አድርቶባቸው መታየታቸው በእኔና በእናተ 
ይዋጣልን ነው። 

ትውልዱ ፍቅር የሚማርባት ኢትዮጵያ 
ወዴት ትሆን? ለብሔር ሳይሆን ለኢትዮጵያዊነት 

የምንዘምርበት መድረክ የት ይሆን? ጥያቄዎቻችን ሩቅ 
የሉም።  መሻቶቻችን ከነ መልሶቻቸው መዳፋችን 
ስር ነው ያሉት።  እስከተመካከርን ድረስ፣ ለውይይት 
በራችንን እስከከፈትን ድረስ የትኛውም ተንኮል፣ 
የትኛውም ጥላቻ ዝቅ አያደርገንም።  ባለመነጋገር 
ደጃዝማነታችንን ከተነጠቅን ቆይተናል።  ለዛውም 
የሀገርን፣ ለዛውም የትውልዱን ደጃዝማችነት።  መቼ 
ነው በዝምታ ማርጎምጎም የሚበቃን? መቼ ነው ቆይ 
ካልሰራሁለት የሚለቅቀን? እንደ ሀገር የመቀጠል እጣ 
ፈንታዎቻችን በእጃችን ውስጥ ነው።  ለዚህ ደግሞ 
እንነጋገር፣ እንወያይ፣ በጋራ ለጋራ እንትጋ። 

የጥበብ መጀመሪያ ፈጣሪን መፍራት እንደሆነ 
ሁሉ የሕይወት መጀመሪያም ተነጋግሮ መግባባት፣ 
ተግባብቶ አብሮ መኖር ነው ባይ ነኝ።  በሰላም እጦት 
የከፈልነው መስዋዕት ዳግም እንዲመጣ በማይሻ 
መንፈስ በእያንዳንዳችን ልብ ውስጥ አለ።   ጀግኖች 
የትም አሉ።  በሰላም ውስጥ እንደሚወጣ ጀግና 
ግን ብኩርና የለም።  አሁን ላይ እንደሀገር ስለሰላም 
እየከፈልናቸው ያሉ መስዋዕትነቶች የሚበረታቱ 
ቢሆኑም ረጅም ርቀት እንዲጓዙ ከመስራት አኳያ ግን 
የሚቀረን አለ። 

ብሔር ከኢትዮጵያዊነት የበለጠባት ሀገር 
ለትውልድ የሚሆን የሞራል ስንቅ የላትም።  ትውልዱ 
በሀገሩ አፉን እንዲፈታ እውነት ያነገበ የብዙሀነት 
ፖለቲካ ያስፈልጋል።  እንደሀገር በብዙ የልዩነት 
እሳቤ ውስጥ ነን።  ልዩነቶቻችን ደግሞ ሞትና 
መፈናቀልን፣ ጥላቻና ጥርስ መንከስን ካልሆነ የሰጡን 
በረከት የለም።  ካለፈው ተምረን አዲስ የአብሮነት 
ጎዳና አለማቅናታችን በአንድ ሕመም  ለሁልጊዝ 
እንድንሰቃይ አድርጎናል።  በሀገራዊ ምክክሩም ሆነ 
ስለ አብሮነት በተከፈቱ ሕዝባዊ መድረኮች ላይ ሰሚና 
ተናጋሪ፣ አድማጭና ተጋሪ ሆነን ስለሀገራች አዲስ 
ተስፋን የምንፈነጥቅበት ይሁን። 

ሀገር እንደሰው ናት፤ ሕክምና ያስፈልጋታል።  
በእኔና በእናተ መግባባት ውስጥ እንድትሽር እና 
እንድትታመም ሆና የተሰራች ናት።  የሀገር ሽረት፣ 
የትውልድ ተስፋ በእኔና በእናንተ አሁናዊ አስተሳሰብ 
ውስጥ የተቀመጠ ነው።  ስንስማማ እያከበርናት ነው።  
ስንግባባ እያነገስናት ነው።  በተቃራኒው ስንገፋፋና 
ስንጠላላ ለማናችንም እንዳትሆን እያደረግናት ነው። 

ይሄ ሁሉ ማሕበራዊ ጉስቁልና፣ ይሄ ሁሉ 
ኢኮኖሚያዊ ድቀት የመጣብን ባለመነጋገራችን 
ነው።  የለመድነው ጠመንጃ መወልወል እንጂ ጉሮሮ 
መሞረድ አይደለም።  መከራዎቻችን እንዲያበቁ 
ገዳይ መሳሪያዎቻችን አፈሙዛቸውን አዘቅዝቀው ቀና 
ወደማይሉበት ያሸልቡ።  በጦርነት ውስጥ የሚገኝ 
ሰላም የለም።  ሰላም ስፍራው በውይይት ውስጥ 
ብቻ ነው።  በታሪክ የሚባላ ትውልድ፣ በብሔር ካባ 
የተደበቀ ፖለቲከኛ ሀገር ማቅናት አይችልም።  ሁሉም 
የእኔ፣ ሁሉም የእኛ ስንል እንነሳ። 

ሀገር ከጎደፈች ሕዝብ ነው የሚጎድፈው።  
ሕዝብ ከጎደፈ ሀገር ነው የሚጎድፈው።  ችግሮቻችን 
ሳይገድሉን በእርቅ የምንፈታበት  ጥንተ ጥበብ 
ያስፈልገናል።  ለአንድነት እንትጋ፤ ምክንያቱም 
በሸንጎና በሽምግልና፣ በጎሜና በይቅር ለእግዜር ስንቱን 
ያረቀ ማንነት ፍርድና ሚዛናዊነት ይርቁታል ተብሎ 
አይታሰብም።  

የዚህ ዓለም ታታላቅ እውቀቶች መነሻ ስፍራቸው 
ሀገርና ሰው ነው።  ሀገርና ሰው..ሰውና ሀገር 
ከየትኛውም ምድራዊ ኃይል በላይ ጉልበታም ናቸው።  
በየትኛውም ሊቃውንትና ፈላስፋ ዘንድ ቅቡልነት 
አግኝተው ከትላንት ወደ ዛሬ የመጡ ሁለት ማንነቶች 
ናቸው።  በኢትዮጵያ የፖለቲካ ታሪክ ውስጥ ቁርሾ 
ሳይፈጥር ያለፈ ፖለቲከኛ የለም።  ባይፈጥር እንኳን 
ትርክት ፈጥረን ስም ማጥፋት እንችልበታለን።  እኛም 
ፖለቲካውም መስተካከል ያስፈልገናል። 

የትኛውም ሀገራዊና ማሕበራዊ ተግዳሮት 
ከውይይት በላይ አይሆንም።  በሀገራችን ገላ ላይ 
ከዛም ከዚም የተለጣጠፉ የዘርና  የብሔር፣ የጥላቻና 
የመለያየት ቅርሻቶች እንዲጠሩ፤ ከምንም በላይ 
እርቅ ተኮር የውይይት መድረክ በስፋትና በጥራት 
ያስፈልጋሉ።  ችግሮቻችንን በጋራ ቀርፈን ወደፊት 
እስካልሄድን ድረስ ቀና የሚያደርገን ኃይል አይኖርም።  
እናም የጋራ የሆነች ሀገራችንንና ቤታችንን ለማጽናት 
ከፉክክር ይልቅ ምክክርን እናስቀድም። 

በፉክክር ሳይሆን በምክክር የጋራ ቤታችንን እናጽና

ኢትዮጵያ 
የአንድና የሁለት 

ሰዎች ንብረት 
የምትመስለን አለን።  

ታሪክ ስናወራ ስለ አንድና 
ሁለት ሰው የምንመሰክር 

የሚመስለን አለን።  
ኢትዮጵያ የሁላችንም 
ናት።  ታሪኩ፣ ባህሉ፣ 

ስርዓትና ወጉ የጋራችን 
ነው።  በችግሮቻችንም 
ላይ በጋራ መክሮ በጋራ 

መፍትሄ ማምጣት 
ግዴታችን ይሆናል

ስፖርት
ብርሃን ፈይሳ

የኢትዮጵያ ብሔራዊ ቡድን (ዋልያዎቹ) ትልቅ 
አጋር የሆነው ዋልያ ቢራ ባለፉት በርካታ ዓመታት 
ቡድኑን በተለያየ መንገድ ሲደግፍ ቆይቷል። አሁን ግን 
ዋልያ ቢራ ከዋልያዎቹ ጋር የነበረውን የ56 ሚሊየን 
ብር የስፖንሰርሺፕ ስምምነት ማቋረጡ ታውቋል። 

ዋልያ ቢራ የኢትዮጵያ ብሔራዊ ቡድን 
(ዋሊያዎቹ) ዋና አጋር በመሆን  መጋቢት 12/2011 
ላይ ለአራት ዓመታት የሚቆይ ውል ከኢትዮጵያ እግር 
ኳስ ፌዴሬሽን ጋር ማደሱ የሚታወስ ሲሆን፣ ‹‹በውል 
ስምምነቱ መሠረት ተጠቃሚ አልሆንኩም›› በሚል 
ውሉን ሊያቋርጥ መሆኑ መነገር ከጀመረ ሰነባብቷል። 
ድርጅቱ ውሉን ከማቋረጡ በፊት ለፌዴሬሽኑ 
የማስጠንቀቂያ ደብዳቤ በማስገባትም የሶስት ወር 
ጊዜ ሰጥቶ ነበር። 

ቀደም ሲል ድርጅቱ የገባው ውል የኢትዮጵያ 
ብሔራዊ ቡድን በሜዳውና በደጋፊው ፊት 
በሚያደርገው አኅጉራዊና ዓለም አቀፋዊ ውድድሮች 
ምርቱ እንዲያስተዋውቅለት ሲሆን፣ ክፍያውም 
ለአራት ዓመት በየሩብ ዓመቱ የሚከፈል 56 ሚሊዮን 
ብር ነው።  ይሁንና ዋሊያ ቢራ የአጋርነት ስምምነቱን 
ባደረገ ማግሥት፣ የአፍሪካ እግር ኳስ ኮንፌዴሬሽን 
(ካፍ) በኢትዮጵያ የሚገኙ ስታዲየሞች የዓለም 
አቀፉንም ሆነ የካፍን ዝቅተኛ መሥፈርት አያሟሉም 
በሚል ዕገዳ እንዲተላለፍባቸው አድርጓል።  በዚህም 
ብሔራዊ ቡድኑ በሜዳው የሚያደርጋቸው ሁሉም 
ጨዋታዎች በገለልተኛ ሜዳ እንደሚሆን ውሳኔ 
ማሳለፉ አይዘነጋም። 

የሃይኒከን ምርት የሆነው ዋልያ ቢራ አክሲዮን 
ማህበር ብሔራዊ ቡድኑ በተደጋጋሚ በስደት ከሀገር 
ወጥቶ በመጫወቱ ምክንያት የምርቱ ተጠቃሚዎች 

(ታርጌት ከስተመሮቼ) ሀገር ውስጥ የሚገኙ ናቸው፣ 
ብሔራዊ ቡድኑ ደግሞ በሀገር ውስጥ ከተጫወተ 
ዓመታት ተቆጠሩ በሚል ስምምነቱን ማፍረሱን 
ትናንት በአፍሪካ ሕብረት መሰብሰቢያ አዳራሽ 
በተካሄደው የፌደሬሽኑ 15ኛ መደበኛ ጠቅላላ ጉባኤ 
ላይ ተገልጿል። ይህም በተደጋጋሚ  ፌደሬሽኑ 
በስታዲየም እጦት ዋጋ እየከፈለ እንደሚገኝ  ትልቅ 
ማሳያ እንደሚሆን የፌዴሬሽኑ ፕሬዚደንት አቶ 
ኢሳያስ ጅራ ተናግረዋል።

በጠቅላላ ጉባኤው ላይ የ2015 ዓመታዊ ሪፖርቶች 
ሲቀርቡ የኢትዮጵያ እግር ኳስ ፌዴሬሽን በዓመቱ 
ለብሔራዊ ቡድን ከ106 ሚሊየን ብር በላይ ማውጣቱን 
አስታውቋል።  ፌዴሬሽኑ በስሩ በሁለቱም ጾታዎች 

ከዋናው ብሔራዊ ቡድን (ዋሊያዎቹ እና ሉሲዎቹ) 
ባለፈ በተለያዩ የእድሜ እርከኖች የሚገኙ ቡድኖችን 
ይመራል፣ ያስተዳድራል።  እነዚህ ቡድኖች በተለያዩ 
ውድድሮች ለሚኖራቸው ተሳትፎም ወጪውን 
ይሸፍናል።  ከዚህ ጋር ተያይዞም ፌዴሬሽኑ  በጠቅላላ 
ጉባኤው ባቀረበው ዓመታዊ የፋይናንስ ሪፖርት 
ለቡድኖቹ የወጣውን ወጪ ተመላክቷል።  በዚህም 
ደረጃውን የጠበቀ ስቴድየም ባለመኖሩ በሃገር ወስጥ 
አቻ ቡድኖችን እንዳይገጥም ለታገደው የወንዶች 
ብሔራዊ ቡድን ከ66 ሚሊየን ብር ብር በላይ ወጪ 
ተደርጓል።  ለሴቶች ብሔራዊ ቡድን እንዲሁም 
በተለያዩ የዕድሜ እርከን ላሉ የወጣት ቡድኖች ከ40 
ሚሊየን ብር በላይ መውጣቱ ተጠቁሟል። 

በቀረበው የፌዴሬሽኑ ዓመታዊ የፋይናንስ 
ሪፖርት መሰረት ፌዴሬሽኑ አስቀድሞ ገቢ 
ከሚያገኝባቸው መንገዶች መካከል አንዱ 
ከስታዲየም የሚሰበሰብ ቢሆንም በዓመቱ ግን 
ምንም ዓይነት ገቢ እንዳልተገኘ ተጠቁሟል።  
ይኸውም ፌዴሬሽኑ ከስፖርት ማዘውተሪያ ጋር 
በተያያዘ በተለይ በወንዶች ብሔራዊ ቡድን ምክንያት 
ለከፍተኛ ወጪ መዳረጉን የሚያመለክት መሆኑ 
ተገልጧል።  የፌዴሬሽኑ ፕሬዚዳንት አቶ ኢሳያስ 
ከዚህ ጋር በተያያዘ የፊፋ እና ካፍ መስፈርት ያሟላ 
ስታዲየም በሃገሪቷ ባለመኖሩ ለእግር ኳስ ልማት 
መዋል ያለበት ወጪ ለውጭ ሀገራት ጉዞና ተያያዥ 
ወጪ እየዋለ በመሆኑ መንግስት ለጉዳዩ ትኩረት 
እንዲሰጥ ጠይቀዋል። 

ብሔራዊ ቡድኑ ጨዋታዎችን በሃገሩ ማከናወን 
ባለመቻሉ ከዋና አጋሩ ዋልያ ቢራ ጋር የነበረው ውል 
መቋረጡ አንዱ ማሳያ ሲሆን፤ ወጪውን ለመቀነስ 
እንዲሁም ስፖንሰሮችንም ለመመለስ ደረጃውን 
የጠበቀ የእግር ኳስ መጫወቻ ሜዳ በሃገር ውስጥ 
ሊኖር እንደሚገባም ተመላክቷል። 

ከብሔራዊ ቡድን ባለፈ ፌዴሬሽኑ በታዳጊዎችና 
ሴቶች የእግር ኳስ ልማት ላይ በትኩረት እየሰራ 
መሆኑም ተጠቁሟል።  በጉባኤው በቀረበው 
ዓመታዊው ሪፖርት የክለቦች ፍቃድ (የላይሰንስ) 
ጉዳይ፣ የታዳጊዎች ውድድር፣ ከተለያዩ ሀገራት 
ፌዴሬሽኖች ጋር የተደረጉ ስምምነቶች፣ የኢትዮጵያ 
አየር መንገድ ለብሔራዊ ቡድኑ የሚያደርገው የቅናሽ 
እያነ መምጣቱና የመስተንግዶ ጉዳይ፣ የሴት ብሔራዊ 
ቡድን አሰልጣኝ ወደ ውጪ ሄዶ የ ‹‹A›› ላይሰንስ 
እንዲሰለጥን መደረጉ እንዲሁም ሌሎች ጉዳዮችም 
ቀርበዋል።  የጉባኤው አባላት በቀረበው ሪፖርት ላይ 
ውይይት ካደረጉ በኋላም በሰጡት ድምፅ ጸድቋል።   

ፌደሬሽኑ በስታዲየም እጦት ትልቅ ዋጋ እየከፈለ እንደሚገኝ ፕሬዚዳንቱ አቶ ኢሳያስ ጅራ ተናግረዋል፣

በኢትዮጵያ ፌዴራላዊ ዲሞክራሲያዊ ሪፐብሊክ የገቢዎች ሚኒስቴር በታክስ ዕዳ የያዛቸውን 

ተሽከርካሪዎችና ሌሎች የተለያዩ ንብረቶች ለመሸጥ የወጣ የግልጽ ጨረታ ሽያጭ ማስታወቂያ 

ቁ- 3/2016 ሲሆን

የሚኒስቴር መ/ቤቱ ግብር ከፋዮች የሚጠበቅባቸውን የታክስ ዕዳ በታክስ ህጉ በተፈቀደው 

የጊዜ ገደብ ባለመክፈላቸው ምክንያት በታክስ አስተዳደር አዋጅ ቁጥር 983/2008 አንቀፅ 41 

በተሠጠው ስልጣን መሠረት ከፎኔክስ ኢንደስትሪ ኃ/የ/የግ/ማህበር የተያዘ የኘላስቲክ ወንበር 

ማምረቻ ማሽን፣ የማሽኑ ማቀዝቀዣ (cooler)፣ የማሽኑ ጥሬ ዕቃዎችና ሌሎች ተጓዳኝ ዕቃዎች፣ 

የተክለብርሃን አምባየ ኮንስትራክሽን ኃ/የተ/የግ/ማህበር የተያዙ የተለያዩ መጠን ያላቸው 

የመብራት አምፖሎች፣ ፍሎረሰንቶች፣ፖውዛዎች እና የውሃ ተቀባሪና ተንጠልጣይ የተለያዩ 

ቧንቧዎች፣ እንዲሁም ከቲ.አይ.ቢ ኬተሪንግ ኃ/የተ/የግ/ማህ እና ኦክስፎርድ አማልጌትድ ኃ/የተ/

የግ/ማህበር የተያዙ የተለያየ ሞዴል ያላቸውን 3 ተሽከርካሪዎችን ባሉበት ሁኔታ በግልጽ ጨረታ 

አወዳድሮ መሸጥ ይፈልጋል። 

ግልጽ የጨረታ ማስታወቂያ
ተ 
ቁ

የመ/ቤቱ 
ስም

ለጨረታ የቀረበው 
የንብረት ዓይነት

የንብረቶቹ 
መመልከቻ 
ቀን

የጨረታው የመዝጊያ እና 
የመክፈቻ ቀንና ሰዓት 

1 ገቢዎች 
ሚኒስቴር

የተለያየ ሞዴል ያላቸው 
ተሽከርካሪዎች፣  
የመብራት አምፖሎች፣ 
ፍሎረሰንቶች፣ፖውዛዎች  እና 
የውሃ ተቀባሪና ተንጠልጣይ 
ቧንቧዎች  
የኘላስቲክ ወንበር ማምረቻ 
ማሽን፣ የማሽኑ ማቀዝቀዣ 
(cooler)፣ የማሽኑ ጥሬ 
ዕቃዎች እና ሌሎች ተጓዳኝ 
ዕቃዎች

ማስታወቂያው 
በጋዜጣ 
ከወጣበት ቀን 
ጀምሮ ለ 15 
ቀናት

ማስታወቂያው በጋዜጣ ወጥቶ 
15 ቀን ከተጠናቀቀ በኋላ 
ቀጥሎ ባለው 16ኛ ቀን 3፡45 
ተዘግቶ በዚያኑ ቀን በ4፡00 
ሰዓት ይከፈታል

5. የጨረታ መክፈቻ ቦታ:- መገናኛ በሚገኘው በሚኒስቴር መ/ቤቱ የመሰብሰቢያ አዳራሽ ተጫራቾች /ህጋዊ 
ወኪሎቻቸው ባሉበት/ ወይም በታዛቢዎች ፊት ይከፈታል ። 

6. የግልፅ ጨረታው መክፈቻና መዝጊያ 16ኛው ቀን የመ/ቤቱ የሥራ ቀን ካልሆነ በቀጣዩ ቀን የግልፅ ጨረታው 
መክፈቻና መዝጊያ ቀን ይሆናል። 

7. ለጨረታው አሸናፊ ተጫራቾች ለጨረታው ማስከበሪያ ዋስትና ያስያዙት (CPO) ከሚከፍሉት ዋጋ ጋር እንደ 
አስፈላጊነቱ የሚታሰብላቸው ሲሆን ለተሸናፊ ተጫራቾች ደግሞ የግልፅ ጨረታ ኮሚቴው መረጃውን አጣርቶ 
እንደጨረሰ በ5 የስራ ቀናት ውስጥ ተመላሽ ይደረግላቸዋል። 

8. የተሽከርካሪ ጨረታ ለሚያሸንፉ ተጫራቾች ከስመ-ንብረት ዝውውር ጋር ተያያዥነት ያላቸውን ወጪዎች (የቦሎና 
ሌሎች ተጓዳኝ ወጪዎች) ሻጭን አይመለከትም። 

9. አሸናፊ ተጫራቾች ማሸነፋቸው በደብዳቤ ከተገለፀላቸው ቀን ጀምሮ ባሉት 15 ቀናት ውስጥ ያሸነፉበትን ጠቅላላ 
ዋጋ መ/ቤቱ በሚሠጠው አድራሻ ገቢ በማድረግ ያሸነፋበትን ሀብት/ንብረት መረከብ ይኖርባቸዋል። 

10. ከላይ በተ/ቁ 9 በተገለጹት ቀናት ውስጥ ክፍያውን ገቢ በማድረግ ንብረታቸውን ያልተረከቡ ተጫራቾች የግልፅ 
ጨረታው ተሠርዞ ለጨረታ ማስከበሪያ ያስያዙት የዋስትና ገንዘብ ለሚኒስቴር መ/ቤቱ ገቢ ሆኖ ንብረቱ 
እንዳልተሸጠ ተቆጥሮ በቀጣይ በድጋሚ ለሽያጭ ይቀርባል። 

11. ሚኒስቴር መ/ቤቱ የተሻለ መንገድ ካገኘ የግልፅ ጨረታውን በከፊልም ሆነ በሙሉ የመሰረዝ መብቱ የተጠበቀ ነው፡
ለተጨማሪ መረጃ በስልክ ቁጥር 011-617-84-90 ኮድ(2044)(2045) (2046) የውስጥ መስመር (EXT) 2044 

ደውለው መጠየቅ ወይም የተቋሙን ዌብሳይት WWW.MOR.Gov.et መመልከት ይቻላል። 

ገቢዎች ሚኒስቴር 

በመሆኑም፡

1. በግልፅ ጨረታው ለመሳተፍ የሚፈልግ ማንኛውም ተጫራች ማንነቱን የሚገልጽ የነዋሪነት 

መታወቂያ (ፓስፖርት) ከጨረታ ሰነዱ ጋር አያይዞ በኤንቨሎፕ በማሸግ ለግልፅ ጨረታ 

በተዘጋጀው ሳጥን ውስጥ ማስገባት ይኖርበታል። 

2. ተጫራቾች የጨረታውን ሰነድ ይህ የግልፅ ጨረታ በጋዜጣ ከወጣበት ቀን ጀምሮ ዘወትር 

በስራ ሰዓት ከሰኞ እስከ አርብ እና ቅዳሜ ጠዋት ከ2፡00-6፡00 ሰዓት ህንፃ “ለ” 2ኛ ፎቅ 

ቢሮ ቁጥር 201 ከግዥና ፋይናንስ አስተዳደር ዳይሬክቶሬት የማይመለስ ብር 100.00 (አንድ 

መቶ) በመክፈል የጨረታ ሰነዱን ህንፃ “ሀ” 2ኛ ፎቅ ቢሮ ቁጥር 201 ከታክስ ዕዳ አስተዳደር 

ዳይሬክቶሬት ቢሮ መውሰድ ይኖርበታል። 

3. በግልጽ ጨረታ ለመሳተፍ ተጫራቾች ለሚወዳደሩባቸው ንብረቶች የሰጡትን ዋጋ 1/10ኛውን 

ብቻ ለጨረታ ማስከበሪያ ዋስትና (CPO) በገቢዎች ሚኒስቴር ስም (Minstry of Revenue) 

በባንክ አሰርተው ማስያዝ ይኖርባቸዋል። 

4. ተጫራቾች በሚከተለው የጨረታ ቀናት (ስኬጁል) መሰረት ሰነድ ገዝተው መጫረት ይችላሉ።

